
Слова да настаўніка: аўтарскае тлумачэнне

Дадзены зборнік складзены па матэрыялах прадметных тыдняў па гісторыі Беларусі ў ліцэі № 2 г.Мінска, якія прайшлі з вялікім поспехам у 2003-2006 гадах. Асобныя матэрыялы былі апублікаваны ў часопісах “Гісторыя: Праблемы выкладання” і “Беларускі гістарычны часопіс”. У гэтай брашуры прадстаўлены ўпарадкаваныя і сістэматызаваныя метадычныя распрацоўкі для выкарыстання іх настаўнікамі гісторыі.

У чым галоўная мэта прапанаваных матэрыялаў? Яна заключаецца ў напаўненні новым сэнсам выхаваўчай работы ў школе. Праблема пераадолення фармалізацыі ведаў і пераўтварэння іх у жыццёвыя практыкі вучняў і педагогаў востра стаіць перад сучаснай школай і непасрэдна датычыцца выхавання. У сучаснай школе нельга “навучыць” нацыянальнай самасвядомасці і патрыятызму, а таксама талерантнасці і цярпімасці, бо яны, як і веды, будуць толькі фармальнымі. Што зрабіць, каб яны сталі жыццёвым крэда сучаснага маладога чалавека, каб пачуццё нацыянальнага гонару і годнасці спалучалася з павагай да іншых народаў і культур у нашым мультыкультурным свеце? На думку аўтара, трэба зрабіць так, каб яны сталі ўласнымі жыццёвымі сэнсамі і практыкамі як навучэнцаў, так і педагогаў. Гэта магчыма толькі ў сітуацыі “пражывання”, калі пачуцці-веды робяцца неад’емнай часткай асабістага вопыту.

Сцэнарыі прадметных тыдняў і планы-канспекты творчых урокаў па гісторыі Беларусі ад старажытных часоў да канца ХYIII стагоддзя будуць карыснымі для арганізацыі вучэбна-пазнавальнай дзейнасці на ўроках і пазакласнай работы.

Дадзены зборнік складаецца з чатырох раздзелаў, тры з іх прысвечаны прадметным тыдням “Ад Полацка пачаўся свет...”, “Дні культуры Вялікага княства Літоўскага”, “Гісторыя з усмешкай”.У чацвёртым можна знайсці рэкамендацыі па правядзенні творчых урокаў па ўсіх тэмах праграмы. Пасля кожнага раздзела змешчаны спіс выкарыстанай літаратуры.

Задачы правядзення тыдняў гісторыі Беларусі:

1) выхаванне пачуццяў нацыянальнай годнасці і патрыятызму, талерантнасці і павагі да іншых народаў і культур у вучняў і педагогаў;

2) актуалізацыя атрыманых ведаў і стымуляванне пазнавальнай актыўнасці па вывучэнні пытанняў развіцця мастацтва, літаратуры, філасофскай думкі, права і дзяржаўнасці сярэднявечнай Беларусі;

3) стварэнне спрыяльных ўмоваў для самарэалізацыі вучняў і педагогаў дзякуючы “сітуацыям пражывання”, непасрэднага ўдзелу ў агульнай справе;

4) распаўсюджанне вопыту ўдасканальвання выхаваўчай работы ў навучальнай установе, сумеснай праектнай дзейнасці выкладчыкаў і спецыялістаў выхаваўчай службы;

5) метадычнае забеспячэнне вывучэння прадметаў грамадска-гістарычнага профілю;

Этапы дзейнасці па арганізацыі прадметных тыдняў:

	Назва этапу
	Змест дзейнасці:

	1 этап (падрыхтоўчы):
	распрацоўка канцэпцыі і плана правядзення тыдня, збор інфармацыі, размеркаванне працы, напісанне сцэнарыяў, падбор касцюмаў, рэпетыцыі, карэкцыя канцэпцыі, выкарыстаных сцэнарыяў і распрацоўка новых, падрыхтоўка да правядзення тыдня

	2 этап: (выканаўчы):
	правядзенне прадметнага тыдня па гісторыі Беларусі згодна з планам (відэа, фота для стварэння архіву)

	3 этап (выніковы):
	аналіз праведзенага мерапрыемства, сістэматызацыя напрацаваных матэрыялаў


Раздзел 1

Матэрыялы прадметнага тыдня па гісторыі Беларусі “Ад Полацка пачаўся свет...”

1.1. Рабочы план правядзення тыдня

1.2. Конкурс “Таямніцы Полацкай гісторыі”

1.3. Літаратурная гасцёўня “Ад старажытнай да сучаснай сталіцы: Полацк і Мінск”

1.4. Народная вечарына “Вясковыя танцы”

1.5. Літаратура

1.1.Рабочы план правядзення тыдня “Ад Полацка пачаўся свет...”

	Дзень тыдня
	Мерапрыемства

(выканаўчы этап)
	Від дзейнасці

(падрыхтоўчы і выніковы этап)
	Адказны

	П

А

Н

Я

Д

З

Е

Л

А

К
	- Урачыстае адкрыццё тыдня (абвестка мерапрыемстваў тыдня)
	-напісанне сценарыя

-падбор касцюмаў;

-пастаноўка тэатралізаванай прэзентацыі;

-музычнае афармленне;


	Настаўнікі гісторыі 

Музычны кіраўнік

Педагог-арганізатар



	А

Ў

Т

О

Р

А

К
	Конкурс “Таямніцы Полацкай гісторыі”
	- напісанне сценарыя

-падбор касцюмаў;

- стварэнне заданняў для вучняў;

-пастаноўка тэатралізаванай імпрэзы;

-музычнае афармленне
	Настаўнікі гісторыі

Музычны кіраўнік

Педагог-арганізатар



	С

Е

Р

А

Д

А
	- Літаратурная гасцёўня: “Ад старажытнай да сучаснай сталіцы: Полацк і Мінск”.
	- абвестка ўмоваў конкурсу;

- арганізацыя гасцёўні;


	Настаўнікі гісторыі і беларускай літаратуры

	Ч

А

Ц

В

Е

Р
	- Рэканструкцыя народнай вечарыны “Вясковыя танцы”
	- напісанне сценарыя, падбор рэпертуару;

- музычнае афармленне;

- дэкарацыі;

-падрыхтоўка ўдзельнікаў;
	Настаўнікі гісторыі

Музычны кіраўнік

	П

Я

Т

Н

І

Ц

А
	- Падвядзенне вынікаў тыдня:

- Узнагароджванне пераможцаў конкурсу
	- напісанне сценарыя;

-музычнае афармленне;

- дэкарацыі;

- падрыхтоўка ўдзельнікаў;
	Настаўнікі гісторыі

Педагог-арганізатар

	С

У

Б

О

Т

А
	- Экскурсія ў Полацк
	Арганізацыя экскурсіі ў Полацк
	Настаўнікі гісторыі

Педагог-арганізатар


1.2. Матэрыялы для падрыхтоўкі пазакласнага мерапрыемства па гісторыі Беларусі - конкурсу на тэму:”Таямніцы Полацкай гісторыі...”

1.2.1. Тлумачэнне для настаўніка

Мэта конкурсу: 

· пашырэнне ведаў вучняў аб дадзеным гістарычным перыядзе развіцця нашай краіны;

·  усведамленне яе месца сярод іншых народаў і культур;

·  вывучэнне культурных сувязей і іх узаемаўплываў;

· выхаванне талерантнай асобы. 

Конкурс праходзіць у некалькі этапаў і з’яўляецца, па сутнасці, спаборніцтвам камандаў інтэлектуалаў і барацьбу лепшых сцэнарыстаў, рэжысёраў, акцёраў.

Склад каманды-ўдзельніцы: 6 чалавек (для ўдзелу ў інтэлектуальных турах), яшчэ дваіх можна задзейнічаць у візітоўцы і ў інсцэніраваным конкурсе. Каманду ўзначальвае настаўнік-кіраўнік, які рыхтуе яе да конкурсу, але пад час яго правядзення можа вырашаць толькі арганізацыйныя пытанні, а ўсе рашэнні па гульні прымае каманда і яе капітан. Камандаў павінна быць некалькі (гэта ж спаборніцтва!) Каб было цікавей, запрасіце суседнюю школу.

Структура конкурсу
Ён складаецца з наступных этапаў-тураў:

Візітоўка. На працягу не больш 5 хвілін каманда (абавязкова трэба прыдумаць гучную прыгожую назву) прадстаўляецца на сцэне. Абавязкова павінна прагучаць назва каманды, мэта яе з’яўлення на конкурсе, дэвіз. Па сутнасці, гэта не проста прадстаўленне, а заява на перамогу і таму трэба выпрацаваць нейкую канцэпцыю свайго выступу. Павінна быць галоўная ідэя, якая аб’ядноўвае ў адзінае цэлае гістарычны матэрыял, яго сцэнічную падачу, музычнае і харэаграфічнае афармленне. Лепш за ўсё папрасіць дапамогі ў прафесіяналаў: звярнуцца да кіраўніка школьнага музычнага і тэатральна-харэаграфічнага гурткоў. 

Думаецца, праца ў такіх кірунках вядзецца ў кожнай школе. Апошнім часам усё часцей пад час такіх конкурсаў-візітовак выкарыстоўваюцца касцюмы і мультымедыйныя сродкі (на экране ідзе суправаджэнне выступу каманды: тэкст, партрэты дзеячаў, архітэктурныя і іншыя помнікі)

Інтэлектуальны турнір. За 30 хвілін кожная каманда (усе атрымліваюць аднолькавы пакет заданняў у канверце) павінна выканаць іх і здаць журы. У пакеце некалькі заданняў: заданне “Выпраўце памылкі ў тэксце”, “Вызначце правільную храналагічную ці лагічную паслядоўнасць”, “Суаднясіце асобу і яе дзеянні, творы ці інш.” Пад час правядзення гэтага этапу таксама можна правесці такі турнір, як гістарычны марафон. Усе каманды накіроўваюць па адным сваім прадстаўніку на сцэну (па чарзе там павінны пабываць усе шэсць членаў каманды), каб адказаць на пытанні журы. Усім голасна задаецца аднолькавае пытанне, а адказвае кожны індывідуальна пісьмова і аддае адказ журы. Такім чынам, журы бачыць яшчэ падрыхтоўку і ўнёсак кожнага члена каманды. Пасля правядзення гэтага конкурсу, каманды пачынаюць рыхтавацца да конкурсу інсцэніраванага пытання, а журы правярае заданні інтэлектуальнага тура і абвяшчае балы.

Конкурс інсцэніраванага пытання. Па сутнасці, гэта хатняе заданне. Кожная каманда рыхтуе інсцэніраванае пытанне (часта выкарыстоўваюцца касцюмы, мультымедыйныя сродкі). На працягу трох хвілін на сцэне адбываецца прадстаўленне пытання і яго фармулёўка. Іншыя каманды павінны пісьмова адказаць на пытанне і падаць адказы ў журы. Пасля гэтага каманда, якая задавала пытанне, паказвае правільны адказ. Балы атрымліваюць каманды, якія правільна адказалі, а таксама ацэньваецца і само пытанне.

Падвядзенне вынікаў: Як і заўсёды, лепшай лічыцца каманда, якая набрала паводле вынікаў усіх конкурсаў найбольшую колькасць балаў. Можна яшчэ ўзнагародзіць і каманды, якія вызначыліся ў пэўных намінацыях. Далей прапануюцца непасрэдна матэрыялы па падрыхтоўцы да конкурсу па тэме “Таямніцы Полацкай гісторыі” камандаў ліцэя № 2. Думаецца, яны могуць быць карыснымі.

1.2.2. Матэрыялы для падрыхтоўкі да конкурсу візітовак. Сцэнарый візітоўкі каманды “Краіна Крывія”

Гучыць ціхая музыка. На сцэну выходзіць і садзіцца за стол вучань (В. Ластоўскі). Ён запальвае лямпу і пачынае нешта пісаць. У гэты час на другім канцы сцэны з’яўляецца дзяўчына-вядучая і, звяртаючыся да аўдыторыі, гаворыць:

- У 1910 годзе беларускі гісторык Вацлаў Ластоўскі выдае першую папулярную кнігу на беларускай мове “Кароткая гісторыя Беларусі”. Адбываецца гэта ва ўмовах панавання такіх думак.

Шум. Шырма раз’язджаецца. На сцэне чацвёра вучняў. Першы гаворыць:

- У школьным падручніку пачатку ХХ стагоддзя, выдадзеным у Расійскай імперыі, чытаем: “Белорусы младшая ветвь русского народа. Белорусы загнанные и понурые, малоспособные к культурному развитию, но хорошие землекопы. Белорусы письменности своей не создали”

Шум. Другі вучань гаворыць: 

- Прыхільнікі польскай канцэпцыі сцвярджаюць: “У насельніцтва Беларусі няма самастойнай славянскай мовы. Яны размаўляюць на ўсходнім дыялекце польскай мовы і з’яўляюцца часткай вялікапольскага этнасу”.

Шум. Трэці вучань гаворыць:

- Але раздаюцца і ўсё мацней гучаць другія думкі: Беларуская мова – не “говор”, не “наречіе”, не дыялект, а самастойная славянская мова, а беларусы – не частка вялікапольскага ці вялікарускага этнасу, а самастойны народ, з багатай культурай, традыцыяй і гісторыяй.

Вацлаў Ластоўскі пачынае чытаць свае запісы:

- Гісторыя- гэта фундамент, на каторым будуецца жыццё. І нам, каб адбудаваць сваё жыццё, трэба пачаць з фундамента, каб будынак быў моцным...

- У даўнасці ж беларусы, засяляючыя цяпер большую частку Паўночна-Заходняга края Расіі назваліся крывічамі...

- Крывічы сяліліся і на балотах (дрыгве) і ў лясох (дрэвах), і на горках, дзе яны былі, ... згэтуль па месцу рассялення свайго крывічы, якія займалі дрыгвістае Палессе, названы былі дрыгавічамі, каторыя жылі ў лясох драўлянамі, смаленцы, палачане і наўгародцы атрымалі назовы ад галоўных гарадоў сваіх...”

На сцэну выходзяць астатнія члены каманды (хлопец і дзяўчына). Дзяўчына як бы працягвае словы Ластоўскага:

- І таму мы, аддаючы даніну памяці гэтай канцэпцыі, вырашылі назваць сваю каманду “Краінай “Крывіяй”, маючы на ўвазе, як і Ластоўскі, усю Беларусь.

Хлопец працягвае:

- А прысвячаем сваю сённяшнюю гульню славутаму гораду Полацку, цэнтру зямлі крывіцкай.

Дзяўчына-вядучая: У якасці нашага маніфесту мы заяўляем наступныя радкі Ніла Гілевіча (па чарзе чытаюць верш):
1 слупок:

Нас могуць 

Зневажаць і абражаць

Нас могуць

Не любіць і ненавідзець

Але мы мусім

Цвёрда помніць-знаць:

У нас ёсць Нёман,

І Дзвіна,

І Прыпяць.

2 слупок:

Нас могуць

Чорным брудам паліваць

Культываваць бяспамяцтва,

Бяспраўе,

Але мы мусім

Цвёрда помніць-знаць:

У нас ёсць Полацк,

Тураў,

І Заслаўе.

3 слупок:

Нас могуць біць -

Аж да крывавых слёз

Каб лёкаяў зрабіць

З ахвяраў здзеку,

Але мы мусім

Адстаяць свой лёс,

Каб ён для нас

Шчаслівы быў

Давеку.

1.2.3. Матэрыялы для падрыхтоўкі каманды да інтэлектуальнага тура:

Кіраўніку каманды неабходна даць кожнаму члену каманды заданне для індывідуальнай падрыхтоўкі па пэўным раздзеле. Напрыклад, адзін вучань рыхтуе падзеі па палітычнай і ваеннай гісторыі, другі – па сацыяльна-эканамічных сувязях, а трэці – па развіцці культуры (асабліва звяртаючы ўвагу на архітэктурныя помнікі). Астатнія засяроджваюцца на асобах, вывучаюць іх біяграфію і творы. Пры падрыхтоўцы можна выкарыстаць рэкамендаваную літаратуру па прадметным тыдні. Калі каманда падрыхтуецца, можна праверыць веды яе членаў з дапамогай тэстаў. Заданні для конкурсу можна падрыхтаваць самастойна, асабліва рэкамендую звярнуць увагу на кнігі У. Арлова, прысвечаныя Полацку. Гэта і “Таямніцы Полацкай гісторыі” і “Ад Полацка пачаўся свет”. Яны з’яўляюцца сапраўднай скарбніцай ідэй для настаўніка, якія былі выкарыстаны і пры падрыхтоўцы наступных заданняў.

Заданні інтэлектуальнага конкурсу:

I “Выпраўце памылкі ў тэксце”

II “Вызначце правільную храналагічную ці лагічную паслядоўнасць”

III “Пазнайце асобу і яе дзеянні, творы ці інш.”

IV “Тэст па гісторыі старажытнага Полацка”

V “Рашыце гістарычную задачу”

I Выпраўце памылкі ў тэксце:

Палітычная гісторыя Полаччыны да ХYШ стагоддзя

Полацк – летапісны Полотеск, Полотьск, Полтеск – самы старажытны горад Беларусі і адзін з найстаражытнейшых гарадоў усіх славян. У пісьмовых крыніцах упершыню згадваецца ў 862 годзе ў “Аповесці мінулых гадоў” (Лаўрэнцьеўскі і Радзівілаўскі летапісы). Першым гістарычна вядомым полацкім князем з’яўляецца Рагвалод, забіты ў час паходу на Полацк пскоўскім князем Уладзімірам Святаслававічам недзе каля 980 года. Яго дачка Рагнеда стала жонкай Уладзіміра Святаслававіча і нарадзіла яму чатырох сыноў Ізяслава, Яраслава, Мсціслава, Барыса, з якіх Ізяслаў аднавіў дынастыю Рагвалодавічаў. Найбольшага росквіту Полацкае княства дасягнула пры Усеславе Брачыслававічы, які паспяхова адстойваў незалежнасць крывіцкай дзяржавы ад Кіева і нават сам пабываў на кіеўскім прастоле ў 1066 годзе. 

У канцы ХII стагоддзя ў Полацку ўладарыў князь Валодша (Уладзімір). У той самы час ў вусці Дзвіны высадзіліся нямецкія рыцары, святары і купцы. У 1204 годзе яны заснавалі горад Рыгу, умацаваўшы яе моцнымі мурамі. Пачалося шматгадовае супрацьстаянне крыжацкай дзяржавы і ўсходнеславянскіх княстваў. У 1307 годдзе Полаччына мірным шляхам і на ўмовах поўнага падпарадкавання стала часткай Вялікага княства Літоўскага, у складзе якога горад яшчэ ў 1390 годзе атрымаў Магдэбургскае права, а ў 1504 годзе ўвайшоў у Віцебскае ваяводства. У Лівонскую вайну горад быў заняты войскамі маскоўскага цара Івана ІІІ і вызвалены войскам вялікага князя літоўскага і польскага караля Стэфана Баторыя, які там памёр і быў пахаваны. У ХYШ стагоддзі Полацк пабываў у якасці цэнтра: Полацкай правінцыі, Полацкай губерніі, Полацкага намесніцтва, Полацкай акругі і Полацкага павета.

Ключы да памылак 

(Памылкі выдзяляюцца шрыфтам, у дужках даецца правільны адказ).

Полацк – летапісны Полотеск, Полотьск, Полтеск – самы старажытны горад Беларусі і адзін з найстаражытнейшых гарадоў усіх славян. У пісьмовых крыніцах упершыню згадваецца ў 862 годзе ў “Аповесці мінулых гадоў” (Лаўрэнцьеўскі і Радзівілаўскі (Іпацьеўскі) летапісы). Першым гістарычна вядомым полацкім князем з’яўляецца Рагвалод, забіты ў час паходу на Полацк пскоўскім (наўгародскім) князем Уладзімірам Святаслававічам недзе каля 980 года. Яго дачка Рагнеда стала жонкай Уладзіміра Святаслававіча і нарадзіла яму чатырох сыноў Ізяслава, Яраслава, Мсціслава, Барыса (Усевалада), з якіх Ізяслаў аднавіў дынастыю Рагвалодавічаў. Найбольшага росквіту Полацкае княства дасягнула пры Усеславе Брачыслававічы, які паспяхова адстойваў незалежнасць крывіцкай дзяржавы ад Кіева і нават сам пабываў на кіеўскім прастоле ў 1066 (1068) годзе. 

У канцы ХII стагоддзя ў Полацку ўладарыў князь Валодша (Уладзімір). У той самы час ў вусці Дзвіны высадзіліся нямецкія рыцары, святары і купцы. У 1204 (1201) годзе яны заснавалі горад Рыгу, умацаваўшы яе моцнымі мурамі. Пачалося шматгадовае супрацьстаянне крыжацкай дзяржавы і ўсходнеславянскіх княстваў. У 1307 годдзе Полаччына мірным шляхам і на ўмовах поўнага падпарадкавання (захавання самакіравання) стала часткай Вялікага княства Літоўскага, у складзе якога горад яшчэ ў 1390 (1498) годзе атрымаў Магдэбургскае права, а ў 1504 годзе ўвайшоў у Віцебскае (Полацкае) ваяводства. У Лівонскую вайну горад быў заняты войскамі маскоўскага цара Івана ІІІ (Івана IY) і вызвалены войскам вялікага князя літоўскага і польскага караля Стэфана Баторыя, які там памёр і быў пахаваны (памёр і пахаваны ў Гародні). У ХYШ стагоддзі Полацк пабываў у якасці цэнтраў: Полацкай правінцыі, Полацкай губерніі, Полацкага намесніцтва і Полацкай акругі ( у ХYШ стагоддзі не існавала) і Полацкага павета.

За кожную знойдзеную 1 бал і правільна выпраўленую памылку 1 бал.

Максімальны бал 22.

II Вызначце правільную храналагічную ці лагічную паслядоўнасць

Культура Полаччыны

А. Акадэмія езуіцкая , піярскае вучылішча, езуіцкі калегіум, кадэцкі корпус.

Правільны адказ: 2: акадэмія езуіцкая; 3: піярскае вучылішча, 1: езуіцкі калегіум; 4: кадэцкі корпус. 

У Полацку ў 1580 годзе была створаны езуіцкі калегіум, які ў 1812 годзе быў пераўтвораны ў езуіцкую акадэмію, праіснаваўшую да 1820 года. У 1830 ў будынках былой акадэміі размясцілася піярскае вучылішча, а з 1835 па 1918 год размясціўся полацкі кадэцкі корпус.

Б. Францыск Скарына, Якаў Палачанін, Ян Баршчэўскі, Сімяон Полацкі. 

Правільны адказ: Якаў Палачанін вызначыўся ў Неўскай бітве ў 1240 годзе. Францыск Скарына нарадзіўся недзе каля 1490 г. Сімяён Полацкі (сапраўднае прозвішча Пятроўскі–Сітніяновіч) нарадзіўся ў 1629 годзе. Ян Баршчэўскі нарадзіўся ў 1794 годзе.

За кожную правільна вызначаную паслядоўнасць даецца па 8 балаў, па 2 за кожную правільную пару.

Максімальны бал за выкананае заданне 16.

III Суаднясіце асобу і яе дзеянні, творы ці інш.:

Партрэт дзеяча полацкай гісторыі

Партрэт № 1 

У Полацку яго іменем была названа гімназія, бо гэты чалавек гераічна загінуў, абараняючы горад. Змест дэпешы ў Парыж, якая паведамляла аб ягонай смерці, быў такі: “Адзін з найлепшых афіцэраў расійскай лёгкай кавалерыі забіты пад Дрысаю”.

Партрэт № 2

У аповесці “Лабірынты” гэтага знакамітага беларускага гісторыка і пісьменніка герой знаходзіць у падземных хадах пад Полацкам Сафійскую бібліятэку. Увогуле, Полаччына, на думку знакамітага гісторыка, не проста калыска дзяржаўнасці на тэрыторыі Беларусі. Полацк ён называў цэнтрам зямлі крывіцкай, а Краінай Крывіяй – усю Беларусь. Ён з’яўляецца аўтарам крывіцкай канцэпцыі этнагенеза беларусаў.

Партрэт № 3 

Гэты знакаміты аўтар партрэтаў і нацюрмортаў непадалёку ад Полацка, у вёсцы Захарнічы, пабудаваў па ўласнаму праекту сядзібу ды пасадзіў сад. Там ён жыў са сваёй жонкай, якая стала ягонай музай. А вінаград, персікі і дыні, што намаляваны на яго нацюрмортах былі з уласнай аранжэрэі. 


Партрэт № 4

Гэтаму чалавеку давялося адбудоўваць той будынак, што быў разбураны пад час Паўночнай вайны. Яго запрасіў для аднаўлення старажытнай беларускай святыні полацкі уніяцкі біскуп Фларыян Грабніцкі. У выніку дзеянняў гэтага архітэктара Полацкі Сафійскі сабор набыў добра знаёмае нам аблічча і стаў помнікам архітэктуры так званага віленскага барока.

За кожны правільна названы партрэт даецца 5 балаў.

Правільныя адказы:

Партрэт № 1: Я.Кульнёў. Партрэт № 2: В.Ластоўскі. Партрэт № 3: І. Хруцкі. Партрэт № 4: Я.Глаўбіц.

IV Тэст па гісторыі старажытнага Полацка:
1. Вызначце адпаведнасць

	1) агіяграфія
	а) Эймунд

	2) летапіс
	б) Ефрасіння Полацкая

	3) сага
	в) Нестар

	4) хроніка
	г) Георгій Амартол


2. Вызначце адпаведнасць

	1) 1129
	а) Ноўгарад
	І. з’езд князёў

	2) 1097
	б) Кіеў
	ІІ. высылка князёў

	3) 1068
	в) Канстантынопаль
	ІІІ. Ваенны паход

	4) 1021
	г) Любеч
	ІY. Сядзенне у порубе


3. Назавіце імёны сыноў, з якімі знаходзіўся ў кіеўскім порубе Усяслаў Чарадзей у 1068 годзе:

а) Расціслаў і Рагвалод’

б) Святаслаў і Давыд

в) Глеб і Давыд

г) Раман і Глеб

4. Полацкія князі, якія былі высланы ў Візантыю ў 1129 годдзе:

а) Ізяслаў, Яраслаў, Мсціслаў, Усевалад

б) Расціслаў, Святаслаў, Васіль, Іван, Давыд

в) Ізяслаў, Брачыслаў, Усяслаў

г) Рагвалод, Расціслаў, Святалаў, Давыд, Глеб, Раман

5. Яшчэ падлеткам разам з бацькам і братам ён сядзеў у порубе, потым стаў заснавальнікам дынастыі, а жыццё скончыў таксама ў порубе:

а) Святаполк Акаянны

б) Усяслаў Брачыслававіч

в) Глеб Усяслававіч;

г) Давыд Усяслававіч;

6. Мінск упершыню ўспамiнаецца ў сувязi:

а) паходам кiеўскiх князеў на полацкае княства
б) паходам полацкiх князеў на кiеўскае княства
в) гандлевым пагадненнем
г) удзел мінчукоў у паходзе на Канстантынопаль;
7. Назавіце з прапанаваных асоб дзядзьку і пляменніка, якія то ваявалі паміж сабой, то мірыліся:

а) Уладзімір Святаслававіч і Ізяслаў Уладзіміравіч

б) Усяслаў Брачыславаіч і Уладзімр Манамах

в) Яраслаў Мудры і Брачыслаў Ізяслававіч

8. У паданнях распавядаецца аб замураванні волата ў цямніцу, адкуль яго вызваліў народ. Якія рэальныя падзеі адлюстраваны ў гэтым:

а) у Кіеве 1068 г.

б) у Полацку 988 г.

в) у Тураве 1054 г.

г) у Менску 1019 г.

д) у Смаленску 1054 г.

9. У сяр ХІ ст. у Полацку пабудаваны:

а) Спаса-Ефрасіньеўская царква

в) Барысаглебская царква

б) Сафійскі сабор

г) Каложская царква

10. Сучасны беларускі мастак, які аднавіў у 1997 г. вобраз крыжа Ефрасінні Полацкай:

а) А.Марачкін

б) М.Кузьміч

в) М.Савіцкі

11. Пісьменасць у Полацкім княстве развівалася на аснове:

а) кірыліцы

б) глаголіцы

в) лацінкі

г) рунічнага пісьма

12. Першыя святыя сярод усходніх славян:

а) Барыс і Глеб

б) Кірыл і Мефодзій

в) Ефрасіння Полацкая і Кірыла Тураўскі;

13. Што аб’ядноўвае гэтыя назвы, імёны, даты:

а) Іаан; какошнікі, фрэскі

б) Барысавы і Рагвалодавы камяні

в) Гарыслава, Анастасія

г) “Сага аб хрышчэнні”, Торвальд Вандроўнік

д) дырхемы, дынарыі, міліарысіі

е) Ізяслаў, Мсціслаў, Яраслаў, Усевалад

14) Працягніце прозвішчы, якія атрымалі гэтыя людзі:

а) Святаполк ...

б) Усяслаў ...

в) Уладзімір ...

г) Яраслаў ...

д) Торвальд ...

Ключы да заданняў тэста:

1) Адпаведнасць 1б, 2в, 3а.

2) Адпаведнасць: 1вІІ, 2гІ, 3бIY, 4аІІІ

3) Правільны варыянт адказу: в

4) Правільны варыянт адказу: б

5) Правільны варыянт адказу: в

6) Правільны варыянт адказу: а

7) Правільны варыянт адказу: в

8) Правільны варыянт адказу: а

9) Правільны варыянт адказу: б

10) Правільны варыянт адказу: б

11) Правільны варыянт адказу: а

12) Правільны варыянт адказу: а

13) Гэтыя назвы, імёны, даты аб’ядноўвае: а) Спаса-Ефрасіннеўская царква; б) помнікі эпіграфікі; в) імёны Рагнеды; г) распаўсюджанне хрысціянства на Полаччыне да хрышчэння Русі ў 988; д) манеты(арабскія, еўрапейскія, візантыйскія) з полацкіх скарбаў; е) сыны Рагнеды;

14) Прозвішчы, якія атрымалі гэтыя асобы: а) Святаполк Акаянны; б) Усяслаў Чарадзей; в) Уладзімір Чырвонае Сонейка; г) Яраслаў Мудры.

V Рашыце гістарычную задачу:

Умовы: У маі 1791 года ў левабярэжнай частцы Полацка гарэла ілюмінацыя, за агнямі якой вельмі насцярожана сачылі з правага берага Дзвіны.

Пытанні:

1. Чаму Полацк быў падзелены на дзве часткі? Каму яны належалі.

2. Што святкавалі ў маі 1791 года ў левабярэжнай частцы Полацка?

3. Хто і чаму пазіраў на святочную ілюмінацыю падазрона і насцярожана?

Адказы: 

1. У 1772 годзе Расія, Аўстрыя і Прусія падпісалі Пецярбургскую канвенцыю аб першым падзеле Рэчы Паспалітай, па умовах якой у склад Расійскай імперыі ўвайшла Усходняя Беларусь з той часткай Полацкага ваяводства, што ляжала па правы бок Дзвіны. “Рака больш чым на дваццаць гадоў падзяліла Полацк паміж дзвума дзяржавамі.За Дзвіною – іншая краіна.” – піша У.Арлоў (1 У.Арлоў. Ад Полацка пачаўся свет.Мінск, 2005. С. 79

2. Святочнай ілюмінацыяй адзначалі прыняцце Канстытуцыі 3 мая, якая была накіравана на правядзенне прагрэсіўных рэформаў для захавання Рэчы Паспалітай як дзяржавы.

3. Падазрона і насцярожана за святочнай ілюмінацыяй назіралі чыноўнікі расійскай адміністрацыі і вайскоўцы. “Тут канстытуцыю бачылі толькі ў страшных снах”- рэзюміруе У.Арлоў (У.Арлоў. Ад Полацка пачаўся свет.Мінск, 2005. С.81)

1.2.4. Матэрыялы для падрыхтоўкі да конкурсу інсцэніраванага пытання

	Д

З

Е

Я

Ч
	Рэквізіт
	Што адбываецца на сцэне
	Фармулёўка пытання

	Р

А

Г

В

А

Л

О

Д
	Меч, гарлач, хусцінка з зямлёй, хлеб,

чорная скрынка, касцюм Х ст.
	На стол пад словы задаючага пытанне выносяцца: вада ў гарлачыку, зямля ў хусцінцы, меч, а потым чорная скрынка.
	На думку доктара гістарычных навук П.Чыгрынава ў час да прыняцця хрысціянства і ўзнікнення клятвы крыжацалавання, полацкія князі пад час цырымоніі урачыстай інаўгурацыі кляліся: вадой, зямлёй, зброяй і гэтым. Так, магчыма, кляўся і князь Рагвалод. Назавіце недастаючы элемент клятвы князя, ён знаходзіцца ў чорнай скрынцы. 

Адказ: Князь кляўся вадой, зямлёй, зброяй і хлебам. У скрынцы хлеб.

	У

С

Я

С

Л

А

Ў

 Ч

А

Р

А

Д

З

Е

Й
	Званочкі
	Тры дзяўчыны стаяць на сцэне і ўсміхаюцца, выходзіць хлопец з мячом і забірае у адной званочкі і перадае другой


	Словы задаючага пытанне: ў тыя далёкія часы было на Русі тры мудрыя дзевы, слава аб іх грымела на ўсе землі рускія. Але тут прыйшоў да адной з іх госць няпрошаны з мячом, адабраў голас яе звонкі і падараваў другой дзеве. Аб якіх мудрых дзевах ідзе размова і хто гэты няпрошаны госць? 

Адказ: Князь полацкі Усеслаў Чарадзей у час пахода на Ноўгарад зняў званы з Наўгародскай Сафіі і прывёз іх у Полацк.

	Е

Ў

Ф

Р

А

С

І

Н

Н

Я 
	Стол, 

два стула
	За сталом сядзяць два хлопцы і нешта разглядаюць на стале, перакладаючы паперы, адзін аднаго будуць называць па імені па бацьку.
	Задаючы пытанне гаворыць: недзе ў канцы ХХ стагоддзя ў нетрах інстытута гісторыі Акадэміі навук Беларусі паміж дзвума навукоўцамі адбываецца наступная размова.

Першы: Ведаеце, паважаны калега., вывучаючы ХІІ ст. на Полаччыне, я зрабіў вялікае адкрыццё. Мне здаецца, што ў гэты час там наступіў сапраўдны матрыярхат.

Другі: На якой жа падставе, паважаны калега, вы робіце такія сенсацыйныя вывады? 

Першы: А вось паглядзіце, ні ў які другі перыяд гісторыі Полаччыны мы не сустрэнем столькі жаночых пячатак за кароткі час: тут і пячатка княгіні Сафіі і дачкі яе Еўфрасінні Полацкай... 

Другі: Сапраўды. Што ж з мужчынамі  здарылася, куды яны падзеліся? Вось напішыце аб гэтым дысертацыю.

Пытанне: чым можна патлумачыць павялічэнне ролі жанчын княжаскага роду ў ХІІ ст. і што здарылася з мужчынамі?

 Адказ: з’яўленне большай колькасці “жаночых” княжаскіх пячатак тлумачыцца павялічэннем ролі жанчын у час т.зв. візантыйскага выгнання полацкіх князёў. 

	Я

К

А

Ў

П

А

Л

А

Ч

А

Н

І

Н
	меч
	Адзін вучань з мячом і вучань, задаючы пытанне, стаяць на сцэне
	Задаючы пытанне: Як вядома, каталіцкая царква стварыла дактрыну “дзвух мячоў”: фізічнага, які знішчае ўсіх ворагаў як зброя, і духоўнага, які разіць ворагаў як слова божае, для абаснавання крыжацкіх паходаў. Прапануйце, якую дактрыну сфармулявалі ўсходнія славяне ў адказ, успомніўшы словы аднаго знакамітага дзеяча і падзею падчас якой яны былі сказаны, а так сама нашага славутага земляка, удзельніка гэтай падзеі. 

Адказ: Словы Аляксандра Неўскага: “Хто да нас з мячом прыйдзе, ад мяча і загіне” пад час бітвы з нямецкімі рыцарамі на Няве, дзе вызначыўся і наш зямляк Якаў Палачанін.

	Ф

Р

А

Н

Ц

Ы

С

К

С
К
А
Р
Ы
Н
А

                                                                                                                                    
	Дзве кнігі, свечка, бярозавыя пруты, гаршчок, стол 
	Адзін чалавек задае пытанне, другі клапатліва расклаўшы рэквізіт на стале чакае настаўніка з астатнімі хлопцамі на падлозе
	Задаючы пытанне: Вы бачыце школу часоў Францыска Скарыны: вось стол настаўніка, кнігі, вядома ж рукапісныя яшчэ, тут і вельмі моцны педагагічны сродак тых часоў – бярозавыя розгі. А вось гаршчок, які прыносіў у школку вучань. У ім залітая мёдам прасяная каша, а зверху ў мёд паложаны манеты. Усе, і настаўнік і вучні з нецярпеннем чакалі, калі можна будзе з’есці кашу. 

Наша пытанне: Адкажыце, якую важную падзею ў тагачасным навучальным працэсе святкавалі такім чынам і кім пасля яе рабіліся вучні і настаўнік?

Адказ: такім чынам, у школцы часоў Скарыны, на думку Анатоля Клышкі (Клышка А. Францыск Скарына, альбо Як да нас прыйшла кніга. Мінск, 1995), святкавалі заканчэнне вывучэння адной царкоўнай кнігі і пераход да другой, а з’еўшыя кашу станавіліся – аднакашнікамі.


Па гэтай схеме можна прыдумаць інсцэніраваныя пытанні на любыя тэмы.

1.3. Рэкамендацыі па правядзенні літаратурнай гасцёўні

“Ад старажытнай да сучаснай сталіцы: Полацк і Мінск”.

Мэты правядзення літаратурнай гасцёўні: стымуляванне пазнавальнай і творчай актыўнасці вучняў, прапаганда твораў беларускай літаратуры і паэзіі, дэманстрацыя ведаў вучняў па гісторыі Беларусі.

Арганізацыя гасцёўні: кабінет літаратуры ці гісторыі афармляецца як гасцёўня ці кафэ. Замест парт - столікі для гарбаты і печыва. Ствараецца ўтульная, нават хатняя атмасфера. Сходзяцца госці: запрошаныя настаўнікі і ўдзельнікі конкурсу з вучняў, якія адгукнуліся на абвестку. Змест абвесткі, якая вывешваецца за месяц да правядзення гасцёўні, прыкладна наступны: усе жадаючыя могуць прыняць удзел у конкурсе на лепшае выкананне свайго любімага празаічнага ці вершаванага твора аб Полацку ці Мінску. Асабліва вітаюцца тыя ўдзельнікі, якія прапануюць на суд журы і публікі ўласныя творы. Трэба стварыць журы з настаўнікаў літаратуры і гісторыі, а яшчэ лепш запрасіць кагосьці з літаратараў. Мэтазгодна скласці праграму, у адпаведнасці з якой і павінны адбывацца выступы ўдзельнікаў. Над праграмай трэба добра папрацаваць настаўнікам літаратуры і гісторыі, каб размясціць выступы вучняў у пэўнай паслядоўнасці, звязанасці тэмай ці нейкай ідэяй. У памяшканні неабходна павесіць гербы Полацка і Мінска, фота з выявамі гэтых гарадоў. Напачатку выступаў вучняў трэба стварыць сапраўдную атмасферу літаратурнага кафэ (не толькі выпіць гарбаты с пячэннем), але і трошкі пажартаваць. Праз пэўны час неабходна настроіцца на паэтычную хвалю.

Ход мерапрыемства:

Вядучы: Сёння мы будзем гаварыць аб нашай старажытнай і сучаснай сталіцах – аб Полацку і Мінску. 

Вядучая: “Ад Полацка пачаўся свет”... – напісаў аднойчы наш выдатны паэт Рыгор Барадулін. Сапраўды, у гэтых радках няма ніякага перабольшвання. Як адзначае пісьменнік Уладзімір Арлоў: ”не знойдзецца ў краіне іншага горада, які даў бы Беларусі столькі выдатных гістарычных асобаў: дзяржаўных мужоў і асветнікаў, ваяроў і вучоных, дойлідаў і мастакоў..” 

Вядучы: Полацку далёка за тысячу гадоў. Хоць і згадваюць яго упершыню летапісы пад 862 годам, але на самай справе “бацька гарадоў беларускіх” значна старэйшы.Аб гэтым нам гавораць вынікі археалагічных раскопаў.

Вядучая: Мінск – наша сённяшняя сталіца не намнога маладзейшы за Полацк і ўпершыню ўспамінаецца ў сувязі з трагічнымі падзеямі:

На Нямізе снапы сцелюць


На таку жыццё кладзецца

Галавамі,





Неспадзейна,

А малоцяць жа стальнымі


І душу ад цела веюць

Іх цапамі.





Безнадзейна.

Вядучы: Так гучыць рэха крававай бітвы з “Слова аб палку Ігаравым” у перакладзе Янкі Купалы. І, сапраўды, так пачаўшыся, гісторыя Мінска перавярнула яшчэ шмат крывавых старонак. 

Вядучая:  Самай разбуральнай і жахлівай стала для Мінска другая сусветная вайна. Пасля выгнання гітлераўцаў ад горада засталіся страшэнныя руіны, нават былі думкі аб пераносе сталіцы. Але Мінск узняўся, адбудаваўся, паўстаўшы нібыта, сапраўдны Фенікс з попелу.

Вядучы: І на пачатку дваццаць першага стагоддзя красуюць, адлюстроўваючыся ў водах Дзвіны і Свіслачы, старажытная і сучасная сталіцы.

Вядучая: І сёння мы зробім пераклічку мінулых стагоддзяў і старонак сучаснага жыцця нашых славутых гарадоў!

Вучні пачынаюць чытаць вершаваныя і празаічныя радкі, прысвечаныя Полацку і Мінску ў той паслядоўнасці, як гэта надрукавана ў праграме. 

Пасля выступаў вучняў, журы выдаляецца для падвядзення вынікаў конкурсу. Вучні ўзнагароджваюцца па пэўных намінацыях, якія вылучыць журы. У якасці прызоў лепш за ўсё уручыць дыпломы і зборнікі вершаў беларускіх паэтаў.

1.4. Сцэнарый правядзення “Вясковых танцаў”

	Месца дзеяння:
	Актавая зала 

	Дэкарацыі:
	Элементы народнай традыцыйнай культуры беларусаў (рушнікі, верацяно, посцілкі, выцінанкі і інш.). Звычайна упрыгожваецца сцэна.

Пляцоўка перад сцэнай звычайна вызваляецца ад крэслаў, каб людзі маглі таньчыць і іграць у гульні.

	Удзельнікі:
	Вучні і настаўнікі 

	Музычнае афармленне:
	Жывая музыка (баян, бубен, скрыпка), запісы традыцыйнай народнай музыкі, спеваў на кампакт дыске

	Вядучыя мерапрыемства:
	Выкладчык гісторыі.

Две пары (хлопчык-дзяўчынка) вучняў, загадзя навучаныя беларускім танцам і гульням.

	Выкарыстаныя традыцыйныя танцы
	Кракавяк Падыспань Полька бабачка

Полька трасуха Лявоніха ў двойках

Лявоніха ў тройках Лысы

	Традыцыйныя гульні
	“Юрачка” “Царэўна і баяры” “Цяцерка”

“Ліса ганяць” “Шыла” 

	Літаратура
	Гульні, забавы, ігрышчы. Беларуская народная творчасць. Мн. “Беларуская навука”. 2000.

Котаў М. Народныя гульні. Мн. 2004.

Матэрыялы этнаграфічных экспедыцый.


Мэта мерапрыемства:

Далучэнне вучняў і настаўнікаў да каштоўнацей традыцыйнай беларускай культуры праз навучанне беларускім танцам і гульням.

Сродкі:

- Пагружэнне людзей у традыцыйнае асяроддзе беларускай вясковай вечарыны XVIII-XX стст.

- Дэманстрацыя традыцыйных танцаў і гульняў з наступным развучваннем.

- Уцягванне вучняў і настаўнікаў у працэс танца.

Ход вечарыны.

Іграе традыцыйная народная мелодыя, на пляцоўку выходзіць вядучы, разам з партнерамі.
Вядучы: 

Добры дзень, паважаныя вучні і настаўнікі. Сення мы з вамі сабраліся на не зусім традыцыйнае мерапрыемства. Усе мы вельмі любім і добра ведаем сучасныя танцы. Некаторыя з вас аддаюць перавагу класічным бальным танцам, некаторыя моладзевым, дыскатэчным. Магчыма многія з вас ведаюць этнічныя танцы іншых народаў: ірладскія, іспанскую фламенку, венскі вальс, аднак мала хто з нас можа прыгадаць традыцыйныя беларускія танцы. 

Здаецца, што ўсе вы чулі такія словы як “полька”, ці “кракавяк”. Аднак мала хто з вас можа прадэманстраваць іх на людзях, бо некаторыя проста саромяюцца танчыць тое, што зараз не моднае, а некаторыя проста не ведаюць як гэта робіцца, бо сцэнічны варыянт – гэта не зусім тое, як гэта рабілася на самой справе.

І вось сення мы з вамі паспрабуем не толькі даведацца, як можна выконваць вядомыя вам танцы, не толькі пачуць зусім незнаемыя назвы, а нават самім прыняць удзел і самім паспрабаваць патаньчыць так, як гэта рабілі нашыя продкі, вашы бабулі і дзядулі. А танцаў беларусы ведалі шмат. Асаблівасць нашай вечарыны ў тым, што вы не толькі зможаце на ўласныя вочы ўбачыць гэта, але і самім прыняць непасрэдны удзел. Не хвалюйцеся, нічога складанага тут няма. 

У старажытнасці танец – гэта, бадай адзіная магчымасць для дзеўкі і хлопца пазнаеміцца адзін з адным. Таму, адпаведна, амаль усе беларускія танцы – парныя. А паколькі мне было б цяжка аднаму паказваць, то сення мне будуць дапамагаць мае памочнікі: вучні  (вядучы прадстаўляе сваіх памочнікаў – аптымальна 2 пары+пара вядучага).

Мы начынаем нашу вечарыну з бадай што самага папулярнага і простага беларускага танца “Кракавяк”.

Тэхналогія навучання і ўцягвання ў танцавальны працэс:

Спачатку вядучыя ў парах пад музыку паказваюць танец на працягу некалькіх тактаў. Затым музыка прыпыняецца, пасля чаго вядучы разам з памочнікамі разыходзяцца па залу і запрашаюць на танец гледачоў. Некалькі тактаў музыка грае ў замедленым тэмпе, каб гледачы маглі паўтарыць і вывучыць усе элементы танцу. Затым музыка грае ў прывычным тэмпе. Такім чынам на пляцоўцы аказваецца ў два разы больш танцуючых. Праз некаторы час вядучыя могуць зноў ісці ў залу і выводзіць танцаваць новых гледачоў, а тыя гледачы, што навучыліся могуць запрашаць сваіх сяброў. Такім чынам колькасць танцуючых можа пастаянна павялічвацца. Усе залежыць ад жадання і раскованасці саміх гледачоў. Практыка паказвае, што няшмат людзей астаюцца абыякавымі да танцавальнага працэсу.

Па такой тэхналогіі працягваецца абучэнне танцам на працягу ўсей вечарыны.

Каб вечарына была больш разнастайнай, яе рэкамендуецца разбаўляць падвіжнымі традыцыйнымі беларускімі гульнямі. Звычайна гульні можна ўстаўляць пасля таго, як гледачы вывучылы два танца, бо пасля гэтага яны становяцца больш раскованнымі і лепш уцягваюцца ў працэс гульні. 

Набор гульняў можа быць стандартны (як у нашым прыкладзе), ці гульні могуць залежыць ад сезона, у які праводзяцца падобныя вечарыны (восеньскія, зімовыя, вясновыя, летнія гульні). Тэхналогія навучання гульням таксама вельмі простая. Вядучы разам з памочнікамі запрашаюць гледачоў прыняць удзел, а затым разам з імі паказваюць увесь працэс гульні. 

Апісанне некаторых гульняў, выкарыстаных пры правядзенні вечарыны
1. “Ручаек”, ці “Юрачка”. Гульня праводзіцца пад музыку (жывая – баян, бубен, ці пад аудыезапіс мелодыі). Хлопцы і дзеўкі становяцца парамі адзін за адным, трымаючыся адной рукой угары. Паміж парамі ўтвараецца праход, жывы калідор. У яго, прагнуўшыся з пераду, заходзіць адзін гулец, бярэ за руку любую дзяўчыну і новая пара становіцца у канцы . той, хто аказваецца адзін, ідзе праз калідор і выбірае сабе напарніка. Гэта – сумесная гульня хлопцаў і дзяўчат, якім адкрыта трэба было рабіць выбар сябра ці сяброўкі.

2. “Царэўна і баяры” (танцавальная). Хлопцы, ўзяўшыся за рукі, становяцца ў лінію насупраць дзяўчат, якія таксама бяруцца за рукі. Спяваюць (пры гэтым, калі словы хлопцаў, то яны ідуць лініяй да дзяўчат, а калі словы дзяўчат – яны ідуць да хлопцаў):

· Царэўна, добры вечар!

· Баяры, на здароўе!

· Царэўна, пусці ў горад!

· Баяры, нашто ў горад?

· Царэўна, дзевак сватаць!

· Баяры, дзеўкі малыя!

· Тады бярэм…

· Якую?

Са словамі: “А мне тая спадабалася, што Хадоскаю называлася”, - хлопец падыходзіць да выбранай дзяўчыны, і для іх аб’яўляюць танец. Пры гэтым кожны можа па-рознаму казаць свае словы пры выбары, фантазіруючы, каб было цікавей і весялей.
3.“Цяцерка”. Хлопцы і дзяўчаты становяцца ў два шыхты побач, адзін за адным. Спяваецца песня:

Я цяцерку пасу да ух, я,

На зяленым дубу ды ух, я,

Я цяцерку за хвост ды ух, я,

А цяцерка пад мост ды ух, я.

Было ў маці тры сыны ды ух, я,,

Ды усе ж яны Васілы ды ух, я,

Адзін коней пасе ды ух, я,

Другі лапці пляце ды ух, я,

Трэці сядзе на камені ух, я,

Держа дуду на рамені ух, я.

Пад словы песні хлопец бярэ дзяўчыну за руку, праводзіць над шыхтом хлопцаў, затым над шыхтом дзевак. Калі ен даводзіць яе да апошняй дзяўчыны сперадзі, то тая вырываецца і бяжыць валол абодвух шыхтоў, каб аказацца з боку першага хлопца ў шыхце. Хлопец жа павінен бегчы за ей і лавіць. Калі ён зловіць яе, то дяўчына становіцца ў канец свайго шыхта, а хлопец бярэ наступную ў шэрагу дзяўчыну. Калі дзяўчына здолее збегчы, то сітуацыя паўтараецца наадварот.

4. “Ліса ганяць”.

Гульцы становяцца ў рад, тварам у патыліцу, расставіўшы па магчымасці шырэй ногі, каб атрымаўся свабодны праход – “нара”, і моцна абхопліваюць за паясніцу кожны свайго сябра, які стаіць спераду. Самы апошні ўяўляе сабой “ліса” і адзін з сяброў са жгутом у руцэ ганяе яго вакол рада і б’е, пакуль “лісу” не ўдасца схавацца ў “нары”. Тады ен ужо становіцца на самым перадзе, а ганяюць задняга і г.д. Гоншчыкі мяняюцца добраахвотна.
5. “Шыла”. У гэтай гульні хлопцы і дзяўчаты сядаюць у кола нагамі да цэнтра. Ногі трохі сагнуты ў каленях, каб пад імі можна было перадаваць суседзям пояс, або рушнік, завязаны ў тоўсты вузел, якім удзельнікі гульні стараліся ўдарыць хлопца, што стаяў пасярод кола. А той, адпаведна стараўся схапіць рукамі пояс або рушнік. Калі гэта яму ўдавалася, то ен садзіўся разам з усімі, а той, хто неудала нанес удар стнавіўся замест яго ў цэнтр кола. Такая вечарына можа завяршацца і падвіжнай гульней, так і энэргічным танцам, напрыклад, полькай.
1.5. Літаратура для правядзення тыдня гісторыі Беларусі:

“Ад Полацка пачаўся свет..

1. 1.У.Яўгодзік. Менск і яго браты. Мн., 2004

2. Полацк. Фотаальбом.Мн., 2004

3. У.Арлоў. Ад Полацка пачаўся свет.Мн., 2005

4. У.Арлоў. Таямніцы полацкай гісторыі. Мн., 2002

5. У.Арлоў. Еўфрасіння Полацкая. Мн., 2000

6. Ілюстраваная храналогія гісторыі Беларусі. Мн., 1995

7. Беларускія летапісяы і хронікі. Беларускі кнігазбор. Мн., 1997

8. Старажытная Беларусь.Гісторыя Беларусі у 6 тамах. Том першы. Мн., 2000

9. Дучыц Л.У. Касцюм жыхароў Беларусі Х-ХІІІ стст.Мн., 1995

10. М.Ермаловіч. Старажытная Беларусь: полацкі і новагародскі перыяды. Мн., 1990

11. А.Клышка. Францыск Скарына, альбо Як да нас прыйшла кніга. Мінск, 1995

12. Тарасаў С.В. Чарадзей сёмага веку Траяна: Усяслаў Полацкі. Мн., 1991

13. Тарасаў К. Памяць пра легенды. Мн., 1994

14. Штыхаў Г.В. Крывічы. Мн., 1992

15. Штыхаў Г.В. Древний Полоцк ІХ-ХІІІ вв.Мн., 1975

16. Асветнікі зямлі беларускай Х-пачатак ХХ ст. Энцыклапедычны даведнік,Мн.,2001

Раздзел ІІ.
Матэрыялы правядзення прадметнага тыдня па гісторыі Беларусі “Дні культуры ВкЛ”
2.1. Рабочы план і праграма правядзення тыдня “Дні культуры 



Вялікага княства Літоўскага”.

2.2. Сцэнарыі адкрыцця і закрыцця тыдня ВкЛ




2.3.Сцэнарый гісторыка-літаратурнага конкурса

“Ці было залатое стагоддзе ў гісторыі ВкЛ?”



2.4. Геральдычны конкурс “Помні род свой”.




2.5. Брэйн-рынг па Вялікаму княству





2.6. Выкарыстанне батлейкі. 







2.7. Музычна-тэатральны ”Сярэднявечны фэст”




2. 2. Дадаткі.
Матэрыялы правядзення тыдня “Дні культуры ВкЛ”

2. 1 Рабочы план правядзення тыдня гісторыі Беларусі

 “Дні культуры ВкЛ”:

	Дзень
	Мерапрыемства

(выканаўчы этап)
	Від дзейнасці

(падрыхтоўчы і выніковы этап)
	Адказны

	П

А

Н

Я

Д

З

Е

Л

А

К
	- Урачыстае адкрыццё тыдня

(театралізаваная пастаноўка)

-Абвяшчэнне ўмоў геральдычнага конкурса;
	-напісанне сценарыя

- падрыхтоўка аб’яў (каляндар тыдня);

-падбор касцюмаў;

-падрыхтоўка дэкарацый;

-пастаноўка тэатралізаванай прэзентацыі;

-музычнае афармленне;

-падрыхтоўка інфармацыі; 
	 Настаўнікі гісторыі

 Музычны кіраўнік

Педагог-арганізатар

Настаўнікі гісторыі

	А

Ў

Т

О

Р

А

К
	Гісторыка-літаратурны конкурс

“Ці было “залатое стагоддзе" у гісторыі ВкЛ?
	- напісанне сцэнарыя;

- абвяшчэнне ўмоў конкурса;

- адбор стваральнікаў і  выканаўцаў прамоў, балад, вершаў, паэм;
	Настаўнікі гісторыі

Настаўнікі літаратуры



	С

Е

Р

А

Д

А
	Брэйн-рынг “Падарожжа па Вялікаму княству”
	-падрыхтоўка пытанняў па ВкЛ і  сцэнарыя гульні;

-арганізацыя турніра;

-музычныя паўзы;
	Настаўнікі гісторыі

Педагог арганізатар

 

	Ч

А

Ц

В

Е

Р


	Сярэднявечны фэст
	- напісанне сценарыя, падбор рэпертуара;

-музычнае афармленне

дэкарацыі;

-падрыхтоўка ўдзельнікаў
	Настаўнікі гісторыі педагог-арганізатар

Музычны кіраўнік

	П

Я

Т

Н

І

Ц

А
	- Падвядзенне вынікаў тыдня:

-узнагароджванне

пераможцаў брэйн-рынга, геральдычнага конкурса і конкурса выканаўцаў;

- святочны канцэрт; 
	-напісанне сценарыя свята;

-запрашэнне музычнага гурта і арганізацыя канцэрта;

-музычнае афармленне

дэкарацыі;

падрыхтоўка ўдзельнікаў
	Настаўнікі гісторыі 

Педагог-арганізатар

Музычны кіраўнік

	С

У

Б

О

Т

А
	Экскурсія ў музей пад адкрытым небам архітэктуры і побыта беларусаў у в.Азярцо.


	Арганізацыя экскурсіі
	Настаўнікі гісторыі класныя кіраўнікі





Матэрыялы правядзення тыдня “Дні культуры ВкЛ”



Праграма тыдня “Дні культуры Вялікага княства”

(афіша вісіць на самым відным месцы).
Панядзелак 
· (раніца ) урачыстае адкрыццё, абвяшчэнне ўмоў геральдычнага і літаратурнага конкурсаў (хол);

Аўторак 
· (дзень) літаратурны конкурс “Ці было “залатое” стагоддзе ў гісторыі ВкЛ? (літаратурная гасцёўня);


(дзень) на перапынках разыгрываюцца сцэнкі батлеечнага тэатра;


Серада 

(дзень) брэйн-рынг “Падарожжа па Вялікаму княству” (актавая зала);

Чацвер 

(дзень) “Сярэднявечны фэст” (актавая зала, хол)

тэатральная інсцэніроўка аб каханні Барбары Радзівіл, 
спевы – гурт “Рокаш”, 
танцы – усе жадаючыя, 
паказ калекцыі сярэднявечнага адзення – самыя прыгожыя дзяўчаты замка (актавая зала);

абарона свайго герба (другі этап геральдычнага конкурса) - хол;

Пятніца 

(дзень) Падвядзенне вынікаў і ўрачыстае закрыццё тыдня. Канцэрт гурта “Стары Ольса”.
Субота 

(раніца-дзень) экскурсія ў музей пад адкрытым небам архітэктуры і побыта беларусаў у в.Азярцо.
Матэрыялы правядзення тыдня “Дні культуры ВкЛ”

2.2 Сцэнарыі ўрачыстага адкрыцця і закрыцця тыдня «Дні культуры Вялікага княства» ў навучальнай установе.

Адкрыццё:

Падрыхтоўчы этап: падабраць касцюмы для ўдзельнікаў інсцэніроўкі – настаўнікаў і вучняў (пан і пані, два вартаўнікі, блазан: гл. інфармацыю аб адзенні сярэднявечча) адрэпетыраваць рухі і словы, падрыхтаваць інфармацыйныя стэнды з праграмай свята, таксама шыльды на дзверы кабінетаў навучальнай установы.

Галоўная ідэя: у ўрачыстай абстаноўцы павітаць прыходзячых у навучальную ўстанову настаўнікаў і вучняў, павіншаваць з пачаткам свята – тыдня культуры Вялікага княства Літоўскага, запрасіць на мерапрыемствы тыдня.

Інсцэніроўка:


На пляцоўцы хола размясціць групу з пераапранутых у сярэднявечныя строі настаўнікаў гісторыі (пан і пані) і вучняў (пачэсная варта, блазан). (Гл. дадатак “Сярэднявечнае адзенне”). На сцяне вісіць выява дзяржаўнага герба Вялікага княства Літоўскага. У холе гучыць сярэднявечная музыка (Гл. дадатак “Музычнае афармленне”)

Словы прывітання гаспадароў замка: Добрай раніцы, вельмішаноўнае гаспадарства! Вітаем вас у гэтых свяшчэнных сценах, у замку светлай княгіні дырэктрысы. Запрашаем на вялікае свята! Праходзьце, калі ласка! Звярніце ўвагу на нашы мерапрыемствы і справы. 

Словы прывітання блазана, які можа звяртаць увагу на пытанні школьнай формы, спазненняў, выгляду вучняў і настаўнікаў і задаваць розныя жартаўлівыя пытанні: 

Што з’явіліся, пакутнікі навукі? 

Вучэнне, як кажуць, свет, а невуцтва – цемра! 

Ой, які файны выгляд! На дыскатэку сабраўся, шкаляр, ці за ведамі прыйшоў?

А, што ж гэта мы спазняемся, паночкі-галубочкі? А за гэта сёння будзем секчы розгамі. Не верыш? Спытайся ў наместніка дырэктара па экзекуцыях. 








Матэрыялы правядзення тыдня “Дні культуры ВкЛ”



Урачыстае закрыццё:

Падрыхтоўка: святочна ўпрыгожаная актавая зала (стілізаваны арнамент з рушнікоў, выява дзяржаўнага герба Вялікага княства Літоўскага). Гучаць фанфары.
Вядучыя: Вітаем вас, вельмішаноўнае паспольства! Вось і наблізіўся наш святочны тыдзень да свайго канца. Але сёння нас яшчэ чакае шмат прыемных момантаў. Па-першае, менавіта сёння будуць узнагароджаны нашыя канкурсанты :літаратары, эрудыты, знаўцы геральдыкі. Па-другое, сёння ў нас выдатная магчымасць павесяліцца зусім так, як гэта рабілі нашыя продкі. Увага, да нас на свята запрошаны вядомы гурт сярэднявечнай музыкі “Стары Ольса”. Таму прыемнага вам вечара!

Гучыць урачыстая музыка. На сцэну падымаецца журы літаратурнага конкурса. Адбываецца ўзнагароджванне пераможцаў (уручэнне прызоў, дыпломаў і галоўнага звання, якое выбіта на ленце “Выдатны красамоўца”).

Вядучыя: А цяпер на сцену запрашаюцца члены геральдычнай камісіі, каб падвесці вынікі конкурса гербаў. Што нам добрага паведаміце, панове?

Гучыць урачыстая музыка. На сцэну падымаецца геральдычная камісія. Адбываецца ўзнагароджванне пераможцаў (уручэнне прызоў, дыпломаў і прывілея, які зацвярджае гербы).

Вядучыя: Пасля таго, як атрымалі ўзнагароды нашы знаўцы геральдыкі, неабходна павіншаваць нашых эрудытаў, які ўвогуле ведаюць ўсё аб Вялікім княстве Літоўскім. На сцену запрашаецца старшыня клубаў “Што? Дзе? Калі?” каб правесці ўрачыстую цырымонію.

Гучыць урачыстая музыка. На сцэну падымаецца старшыня клубаў “Што? Дзе? Калі?” Адбываецца ўзнагароджванне пераможцаў (уручэнне прызоў, дыпломаў і урачыстага звання “Светлая галава”).

Вядучыя: Здаецца ўсіх павіншавалі, нікога не абмінулі. Ды не, трэба павітаць нашых арганізатараў, выканаўцаў, галоўных удзельнікаў гэтага свята. Пералічваюцца вышэйназваныя. А цяпер тое, чаго так доўга чакалі. Зараз пачнецца канцэрт гурта “Стары Ольса”, а вы, паважанае паспольства, не забывайцеся, што заўтра мы сустракаемся з вамі на экскурсіі ў беларускую традыцыю. Свята працягваецца!
Да ўвагі настаўнікаў: Калі вы будзеце разважаць аб прызах і падарунках, а гэта, традыцыйна, кнігі, наборы паштовак, керамічныя сувеніры, падумайце аб незвычайнай, так сказаць, эксклюзіўнай узнагародзе. Мы прапануем вам прывілей ад імя дырэктара вашай навучальнай установы на карыстанне нейкімі прывілегіямі. Дырэктар павінен падпісаць гэтую паперу, каб яна была сапраўднай. Можна скарыстацца для прыкладу наступным тэкстам прывілея (лепш напісаць ад рукі на зжаўцелым лісце паперы ці надрукаваць гатычным шрыфтам).









Прывілей
Яго мосці князя (імя дырэктара) княства (назва вуліцы ці горада, дзе знаходзіцца школа)

Ад __дня _______месяца_________года ад Раства Хрыстова.

на ўжыванне права “ліберум вета”

(аднаразавы)

вучню (клас) ________________ (прозвішча, імя)
Прад’яўляльніку прывілея даецца права свабоднай забароны аднаго рашэння любога настаўніка ____________(назва школы)

(не распаўсюджваецца на атэстацыю за чвэрць і навучальны год).
Настаўнік забірае прывілей пасля яго прымянення і ў прысутнасці дзвух сведак знішчае.

Яго мосць


Князь княства
Подпіс дырэктара

2.3 Сцэнарый

правядзення гісторыка-літаратурнага конкурса

“Ці было “залатое стагоддзе” ў гісторыі Вялікага княства Літоўскага?”




Аб’ява аб правядзенні конкурса:






Увага! Увага!

Для ўсіх, хто цікавіцца гісторыяй сваёй Радзімы, захапляецца прозай і паэзіяй на гістарычную праблематыку! Для тых, хто разважае і можа данесці сваю пазіцыю да іншых, для тых, хто складае вершаваныя і празаічныя радкі і не баіцца падзяліцца імі з намі.


У нашай школе (гімназіі, ліцэі) будзе правадзіцца гісторыка-літаратурны конкурс:

“А ці было “залатое стагоддзе” ў гісторыі ”Вялікага княства Літоўскага” ?

Удзельнічаюць усе, “фізікі” і “лірыкі”, незалежна ад профіля. 
Конкурс будзе правадзіцца (дата). 
Аб’ява напярэдадні мерапрыемства:



Афіша літаратурнага конкурса.



Увага! Сёння выступаюць:



(прыкладны выгляд):
1. М.Гусоўскі “У княжанне Вітаўта”

2. Ф.Скарына “Быў я ў многіх краінах...”

3. Л.Сапега “Аб дзяржаве і законах” 

4. С.Будны “Аб розуме і веры”.

5. М.Стрыйкоўскі. Аповед аб дзіўных звычаях іншаверцаў. 

6. Газета “Беларуская хроніка ХVІ стагоддзя” (калектыўныя праекты).

Рэкамендацыі правядзення

гісторыка-літаратурнага конкурса:

1. Дадзены гісторыка-літаратурны конкурс трэба рыхтаваць сумесна з выкладчыкамі беларускай мовы і літаратуры. Гэта можа быць мерапрыемства ў межах прадметнага тыдня гісторыі ці беларускай літаратуры, а можна ў гэтай форме правесці ўрок паўторнага абагульнення, які мэтазгодна зрабіць адкрытым. Вучні да гэтага часу ўжо павінны вывучыць па беларускай літаратуры эпоху Адраджэння і ведаць галоўныя асаблівасці рэнесансных працэсаў у Вялікім княстве Літоўскім, а таксама ім павінны быць вядомы галоўныя персаналіі. 

2. За некалькі тыдняў да правядзення конкурса неабходна абвясціць тэму сачынення-разважання для вучняў “А ці было ў гісторыі культуры ВкЛ “залатое стагоддзе”? Вытрымкі з лепшых работ можна зачытаць на пачатку літаратурнай вечарыны. Зразумела, вучні будуць пісаць аб “залатым” ХYІ ст., калі жылі і працавалі знакамітыя Ф.Скарына, М.Гусоўскі, Л.Сапега, С.Будны, М.Стрыйкоўскі і інш. Таму сцяну можна ўпрыгожыць партрэтамі гэтых славутых дзеячоў.

3. Рэлігійнае жыцце і тэндэнцыі ў развіцці культуры ў гэтыя стагоддзі звязваюць рэфармацыйныя і контррэфармацыйныя працэсы. У Беларусі Рэфармацыя была абумоўлена глыбокімі сацыяльна-гістарычнымі прычынамі і паўплывала на ўсе бакі культурнага жыцця: развіццё грамадскай і філасофскай думкі, палемічнай літаратуры, пашырэнне кнігадрукавання, развіццё мастацтва, асветы. Контррэфармацыя ацэньваецца як супярэчлівая і складаная эпоха, полілінгвістычная і поліканфесійная, што, безумоўна, паўплывала на працэс кансалідацыі беларускай народнасці, і ўвасобілася ў пануючым мастацкім стылі барока. Унікальнасць склаўшайся ў ХYІ ст. у ВкЛ канфесійнай сітуацыі, яе шматвектарнасць, спецыфічныя рысы і асаблівасці, адрозненні ад заходнееўрапейскай і расійскай ўвасобіліся ў складзе мыслення, светаўспрымання, асаблівым ренесансным духу ў Вялікім княстве Літоўскім, рысамі якога былі релігійная талерантнасць, свабода творчасці і самавыражэння. Поліканфесійнасць – праваслаўныя, каталікі, пратэстанты, уніяты – прывяла да росквіту палемічнай думкі і літаратуры.Відавочна, што рэлігійныя пытанні і культурныя тэндэнцыі цесна звязаны, на гэта трэба будзе звярнуць увагу вучняў пры падрыхтоўцы наступных заданняў.

4. За некалькі тыдняў да правядзення конкурса неабходна раздаць індывідуальныя заданні вучням (у першую чаргу тым, хто вучыцца на філалагічным, грамадска-гуманітарным профілях). Сутнасць задання: падрыхтаваць выступленне ад першага імя наступных асоб. Конкурс пачынаецца з зачытвання вучнямі вытрымак з сачыненняў-разважанняў “Ці было “залатое стагоддзе” у гісторыі культуры ВкЛ?” Частка будзе сцвярджаць, што не было, частка наадварот, што было.Завастрыўшы гэтае пытанне,”пагрузімся” ў ХYІ ст., г.зн. паслухаем дзеячоў гэтага часу.

5. Асобы (індывідуальныя заданні):

Мікола Гусоўскі “У княжанне Вітаўта”:

 выступленне ад імя паэта М.Гусоўскага па матывах паэмы “Песня пра зубра” пра вышэйшы ўздым Вялікага княства Літоўскага ў часы вялікага князя Вітаўта, пры якім ВкЛ стала дзяржавай “ад мора да мора”.
Францыск Скарына – “Быў я ў многіх краінах”

Выступленне - аўтабіяграфічныя ўспаміны першадрукара Ф.Скарыны аб яго вандроўках па розных еўрапейскіх краінах, прычынах заняцця справай друкавання кніг, цяжкасцях і перамогах на гэтым шляху.

Леў Сапега “Аб дзяржаве і законах” 

Выступленне-прамова ў сенаце ад імя дзяржаўнага дзеяча, канцлера ВкЛ Л.Сапегі аб неабходнасці існавання законаў у дзяржаве, тлумачэнне да выдадзенага ў 1588 годзе “Статута ВкЛ”, які лічыцца вяршыняй еўрапейскай прававой думкі таго часу.
Сымон Будны “Аб розуме і веры”.

Выступленне ад імя пратэстанта С.Буднага на дыспуце па пытаннях веры, якія адбываліся у тыя часы ў ВкЛ аб неабходнасці крытычнага асмыслення рэчаіснасці, кіраўніцтве чалавека ўласным розумам, цярплівым адносінам да іншых поглядаў і думах.

Мацей Стрыйкоўскі. Аповед аб дзіўных звычаях іншаверцаў. 

Выступленне ад імя храніста М.Стрыйкоўскага, аўтара “Вялікай хронікі літоўскай і рускай і жамойцкай” аб шматэтнічным насельніцтве ВкЛ, аб цярпімых, талерантных адносінах да пражываючых у дзяржаве “іншаверцаў”: татар, цыган, яўрэяў і іх звычаях.

Літаратура для вучняў:

1. Асветнікі зямлі беларускай Х-пачатак ХХ ст. Энцыклапедычны даведнік,Мн.,2001

2.Тарасаў К. Памяць пра легенды. Мн., 1994

3.Рэлігія і царква.Энцыклапедычны даведнік.Мн., 2001

6. “Беларуская хроніка ХYІ стагоддзя. ( групавы праект).

Конкурс газет пад назвай “Беларуская хроніка”, у якіх павінны быць адлюстраваны падзеі, з’явы, факты ХІІІ-ХYІІ ст. у наступных рубрыках:

Эканамічнае жыццё – падаткі, стан развіцця гандлёвых шляхоў, кошт прадуктаў харчавання і інш.;
Міжнародныя адносіны- звесткі аб заключэнні дагавораў, абвяшчэнні вайны ці замірэнні і інш.

Свецкая хроніка – шлюбы “зорак” часу, піры і балі на магнацкіх святах;
Культурны калейдаскоп – выдадзеныя кнігі, пабудаваныя храмы і палацы і інш.;
Сенсацыя – скандальныя падзеі, пажары, незвычайныя падзеі;
Аб’явы і рэклама- купля ці продаж чагосці, нейкія навінкі тагачаснай моды;

Вельмі рэкамендуем параіць вучням пры падрыхтоўцы дадзенага праекта папрацаваць з кнігай “Беларускія летапісы і хронікі” з серыі “Беларускі кнігазбор”, выдадзена ў Мінску ў 1997 годзе.

Ход правядзення гісторыка-літаратурнага конкурса:

Падрыхтоўка аўдыторыі: на сценах вісяць партрэты, на стале гарыць запаленая свечка – сімвал пошуку света ў цемры, гучыць ціхая старадаўняя музыка. Звяртаем увагу калег на альбом гурта “Стары Ольса” “Легенды Вялікага княства”. Там сабраныя не толькі старадаўнія песні, але гучаць вытрымкі і са “Статута ВкЛ” і іншых дакументаў, якія можна вельмі добра выкарыстаць на мерапрыемстве.

Вядучы: Шаноўныя госці і сябры! Вялікае “дзякуй”, што сёння вы ўсе тут сабраліся каб паслухаць і паспрачацца, пракласці шлях вучоным мужам, каб яны нам свае творы паднеслі. Ці ж было “залатое стагоддзе” у гісторыі ВкЛ? Просім вас выказаць нам свае меркаванні.

Зачытваюцца адрыўкі з сачыненняў-разважанняў наконт таго, ці было “залатое” стагоддзе ў гісторыі культуры Беларусі. Большасць выказаных прапаноў прыпадае на шаснаццатае стагоддзе, час княжання Жігімонта Старога і яго сына Жыгімонта ІІ Аўгуста. 

Вядучы: Тое шаснаццатае стагоддзе быў складаны, супярэчлівы час: войны, рэформы, заключэнне дзяржаўных і рэлігійных саюзаў, народныя паўстанні, а культура была на ўздыме. Чаму?

Адказы вучняў аб склаўшайся ў ВкЛ абстаноўцы: распаўсюджанні рэнесансных працэсаў, заходнееўрапейскім уплыве, рэфармацыйным і контррэфармацыйным руху.

Вядучы: Дык Вялікае княства зусім не было мядзвежым кутом Еўропы? Так, так, паслухаем нашых гасцей. А вы, паважанае журы, рыхтуйцеся ацэньваць нашых выступаючых.

Ідуць індывідуальныя выступленні вучняў. Пасля адбываецца абарона групавых праектаў газет “Беларуская хроніка”.

Лісток журы.Індывідуальныя заданні:

	Крытэрыі ацэньвання

ад 1 да 10 б.
	М.Гусоўскі
	Ф.Скарына
	Л.Сапега
	С.Будны
	М.Стрыйкоўскі

	Ужыванне ў вобраз
	
	
	
	
	

	Інфармацыйная насычанасць

(адпаведнасць сапраўдным падзеям, фактам з жыцця)
	
	
	
	
	

	Арыгінальнасць інтэрпрэтацыі, літаратурнай апрацоўкі
	
	
	
	
	


Лісток журы. Групавыя заданні:

	Крытэрыі ацэньвання

ад 1 да 10 б.
	“Беларуская хроніка” група 1
	“Беларуская хроніка” група 2

	Падбор і падача інфармацыі
	
	

	Аналітыка
	
	

	Прадстаўленасць рубрык
	
	

	Арыгінальнасць, уласны твар
	
	

	Афармленне

2.4 Геральдычны конкурс “Помні род свой”

Мэты і задачы конкурса:

- Стымуляванне пазнавальнай актыўнасці па гісторыі дзяржаўнай і недзяржаўнай сімволікі.

- Прымяненне ведаў па сімволіцы ў новай, нетыповай сітуацыі, стымуляванне развіцця творчых здольнасцей.

Сродкі:

Выявы гербаў гарадоў Беларусі, шляхецкіх радоў, рамесных цэхаў, дзяржаўны герб ВкЛ “Пагоня”.

Этапы конкурса:

Падрыхтоўчы: сабраць выявы гербаў (камплект выяў гербаў Беларусі) ці намаляваць гербы для арганізацыі першага этапа конкурсу. У першы дзень тыдня абвясціць аб правядзенні геральдычнага конкурсу вусна і ў пісьмовым звароце.

Выканаўчы (складваецца з дзвух этапаў):

1 этап: конкурс “Эрудыт” на веданне гербаў. Праводзіцца трохўзроўневая віктарына. 

1 ўзровень: гербы беларускіх гарадоў

2 узровень: карпарацыйныя гербы.
3 ўзровень: гербы шляхецкіх радоў.

У холах на этажах вывешваюцца выявы гербаў (усяго пятнаццаць: пяць – гарадоў, пяць – рамесных цахоў, пяць – шляхецкіх радоў).Дзе узяць гербы: па-першае можна купіць; па-другое можна намаляваць з выяў па ўзору з энцыклапедыі (заданне вучням-арганізатарам).
Заўвага – гербы вывешваюцца без подпісаў, а толькі з нумарам. У скрынку геральдычнай камісіі каманды-ўдзельніцы (класы) кідаюць свае варыянты адказу на якой выяве які герб. Камісія падлічвае колькасць балаў – правільных адказаў і вывешвае вынікі 1 этапа на інфармацыйным стэндзе.
2 этап: 

Творчасць: стварэнне герба класа (профілі: грамадска-гуманітарны, фізіка-матэматычны, філалагічны, хіміка-біялагічны, экалагічны). На працягу трох дзён (панядзелак, аўторак, серада) у каманд ёсць магчымасць стварэння ўласных гербаў, карыстаючыся правіламі і інфармацыяй аб складванні гербаў. У чацвер, перад пачаткам сярэднявечнага фэста ў холе каманды перад геральдычнай камісіяй абараняюць свае гербы (гавораць галоўную ідэю, дэвіз, тлумачаць сімвалы на выяве). Камісія ацэньвае выступленні.

Заключны этап: на свяце закрыцця тыдня культуры Вялікага княства Літоўскага геральдычная камісія падводзіць вынікі конкурсу і ўзнагароджвае пераможцаў прызамі.

Матэрыялы для падрыхтоўкі геральдычнага конкурса (вывесіць на дошцы)


Герб - эмблема, спадчынны знак адрознення, спалучэнне фігур і прадметаў поводле рэгламентаваных правіл геральдыкі, якім надаецца сімвалічнае значэнне і якія выражаюць гістарычныя традыцыі ўладальнікаў.


Функцыі – рэпрэзентацыйная (прадстаўляе і адлюстроўвае праз сімволіку гістарычныя абставіны свайго ўзнікнення дзяржавы, зямлі, асобы) і распазнавальная (вылучае і падкрэслівае адметнасць свайго ўладальніка)

· Гербы падзяляюцца на: 

· Дзяржаўныя
· Нацыянальныя
· Зямельныя (ваяводстваў, губерняў)
· Гарадскія
· Карпарацыйныя (цэхі рамеснікаў)
· Радавыя
· Асабістыя
Асноўныя правілы стварэння і выкарыстання гербаў 
(да 2 этапа –Творчасць):
Гербам прызнаваўся сімвал, створаны ў адпаведнасці з правіламі геральдыкі;

Герб не павінен быць тоесны іншаму гербу;

Род, мясцовасць, нацыя не могуць карыстацца больш чым адным гербам.

Герб павінен быць арыентаваны на свайго носьбіта (выява, якая гледачом успрымаецца як левая, з’яўляецца правай і наадварот)

Асноўная частка герба – шчыт, наякім размяшчаліся галоўныя геральдычныя фігуры (вяршыня, падножжа, пояс) і другарадныя (шлях, квадрат, ромб, шчыток).

Шчыт падзяляецца на некалькі палёў.

Ужываюцца колеры: 

жоўты (залаты), белы (срэбны), чырвоны, блакітны, зялёны, чорны.

Выявы людзей і жывёл на гербе выконваюцца стылізавана без падкрэслівання дэталяў.

Аб’ява задання геральдычнага конкурсу:

Увага!!! Геральдычны конкурс. Першы этап:“Эрудыт”.





Спыніся! Ці ведаеш ты род свой?

Свае варыянты адказаў (на аркушы паперы з прозвішчам удзельніка ці назвай каманды-удзельніцы, кідайце ў скрынку).
Заданне № 1.
ВЫЗНАЧЦЕ, ГЕРБЫ ЯКІХ БЕЛАРУСКІХ ГАРАДОЎ ПРАДСТАЎЛЕНЫ НА НАСТУПНЫХ ВЫЯВАХ І ТАКСАМА, КАЛІ КОЖНЫ ГОРАД АТРЫМАЎ СВОЙ ГЕРБ?
№ 1. _________. № 2. _________. № 3. _________. № 4. _________. № 5. __________ 
Заданне № 2: 

ВЫЗНАЧЦЕ, ГЕРБЫ ЯКІХ РАМЕСНЫХ ЦЭХАЎ ПРАДСТАЎЛЕНЫ НА НАСТУПНЫХ ВЫЯВАХ.

№ 1. _________. № 2. _________. № 3. _________. № 4. _________. № 5. __________ 
Заданне № 3:

ВЫЗНАЧЦЕ НАЗВЫ ГЕРБАЎ БЕЛАРУСКАЙ ШЛЯХТЫ НА НАСТУПНЫХ ВЫЯВАХ.

№ 1. _________. № 2. _________. № 3. _________. № 4. _________. № 5. __________ 
Заўвага для настаўніка: У аб’яве можна змясціць інфармацыю наступнага кшталту, каб зацікавіць вучняў да актыўнага удзелу ў конкурсе:
Дарагія вучні! 


Сярод шляхецкіх радоў, якія карысталіся гэтымі гербамі, ёсць такія “цікавыя” прозвішчы як: Вайцяхоўскі, Маеўскі, Заянчкоўскі, Бараноўскі, Міцкевіч, Рэкуць, Лісоўскі, Завадзскі, Шалькевіч, Юхновіч, Яцкевіч, Баброўскі, Багдановіч, Грыгаровіч, Казлоўскі, Лапо, Якубоўскі, Ясінскі, Закрэўскі. Гэта прозвішчы вучняў нашай школы А ты ведаешь адкуль пайшло тваё прозвішча?


Калі будзеце выбіраць гербы для задання № 3 звярніце увагу на прозвішчы вашых вучняў і настаўнікаў. Адным гербам маглі карыстацца некалькі шляхецкіх радоў. Выберыце тыя гербы, якімі карысталіся шляхціцы з такімі ж прозвішчамі, як у вашых вучняў і калег. Кампактна такая інфармацыя разам з выявамі гербаў была надрукавана ў часопісе “Спадчына” у 1992-1993 гадах.  



Геральдычны конкурс. Другі этап: “Творчасць”
Паважаны вучань! Гэта месца для твайго герба ці герба тваёй каманды! Каб пазнаміцца з правіламі складвання гербаў, пачытай наступныя кнігі 
Асноўная літаратура: 

1. Пякарскі А.І. Гербы былых намесніцтваў, губерняў і іх цэнтраў.// Помнікі гісторыі і культуры Беларусі.1975. № 3

2. Пякарскі А.І. Старыя гербы.// Помнікі гісторыі і культуры Беларусі.1976. № 4
3. Г.Пікарда. “Алегарычная геральдыка Францішка Скарыны і кароткі дапаможнік па беларсукай геральдыцы”.// “Спадчына”, 1993, № 2
4. Цітоў А.К. Гарадская геральдыка Беларусі. Мн., 1989

5. Энцыклапедыя гісторыі Беларусі. Мн., 1993, Т.2. Артыкулы Герб. 

6. Ткачов М.А. Замки Белоруссии. Мн., 1987
7. Часопіс “Спадчына” за 1992-1993 гады.

Будзем чакаць вынікаў працы геральдычнай камісіі.

2.5. Рэкамендацыі па правядзенню брэйн-рынга па тэме 

“Вялікае княства Літоўскае”.
Інфармацыя аб правядзенні брэйн-рынга.






Падрыхтоўка:


Брэйн-рынг – гэта інтэлектуальная гульня. Для яе арганізацыі неабходна стварэнне каманд і арганізацыя турніра.


Каманда складваецца з 5 чалавек, якія падпарадкоўваюцца капітану. Абавязкова трэба прыдумаць гучную назву для сваёй каманды. У дадзеным выпадку лепш скарыстацца паняццямі і назвамі па тэме “Вялікае княства Літоўскае”: “Нашчадкі Гедыміна”, “Спадчына”, “Грунвальд” і г.д. Вучні ведаюць, што будзе правадзіцца турнір, таму могуць загадзя рыхтавацца па тэме, “падзяліўшы” паміж сабой пытанні: дзяржаўнасць, унутраная і знешняя палітыка, эканамічнае жыццё, сацыяльная структура, культурныя працэсы, выдатныя асобы і г.д.






Правілы гульні:


У гульні ўдзельнічаюць дзве каманды. Пасля таго як вядучым задаецца пытанне, каманды могуць параіцца на працягу не больш 1 хвіліны. Якая з каманд першая падасць сігнал аб наяўнасці адказа на пытанне, тая і адказвае першай. Капітан прадстаўляе адказваючага ці адказвае сам. У выпадку неправільнага адказа, другая каманда можа прапанаваць свой варыянт адказу. Бал залічваецца правільна адказаўшай камандзе. У адным баі задаецца пяць пытанняў. Выйграе тая каманда, якая адказала на больш пытанняў.У кожным баі абавязкова задаецца адно пытанне з чорнай скрынкай, у якой знаходзіцца нейкая рэч ( гэта правільны адказ).

Турнір складваецца з некалькіх баёў (у адпаведнасці з колькасцю каманд-удзельніц). Групавы турнір (10, 8, 6 каманд), паўфінал (4 каманды) і фінал (2 каманды). Групавы турнір можна правесці як адборачны, у якім вядучы задае пытанні ўсім камандам адначасова. Каманды пісьмова адказваюць на пытанні на лісце адказаў па 1 хвіліне на кожнае пытанне і здаюць адказы журы. У паўфіналы выходзяць першыя чатыры каманды. Пасля праверкі адказаў членамі журы вядучы зачытвае правільныя адказы на пытанні (гл. каментарыі да адказаў на пытанні) і абвяшчае лепшыя каманды. Перад пачаткам паўфінальных баёў праводзіцца апеляцыя для тых каманд, якія не згодны з вынікамі адборачнага тура. Журы разглядае апеляцыі.Абавязкова вядзецца пратакол сустрэчы.

Заўвага: Мэтазгодна па чарзе задаваць пытанні розных ўзроўняў простыя, складаныя, павышанай складанасці.


Брэйн-рынг: ВКЛ.Пытанні для адборачнага тура

	
	Пытанне
	Адказ
	Каментарый да адказа

	1
	Адкуль гэтыя радкі: “А пісар земскі мае па руску літерамі і словы рускімі всі лісты, выпісы і позвы пісаці, а не іншым езыком і словы”
	Статут ВкЛ 1588
	Такім чынам замацоўваўся дзяржаўны статус старабеларускай мовы.

	2
	З верша якога вядомага беларускага паэта гэтыя радкі:


Усе лятуць і лятуць тыя коні,


Срэбнай збруяй далека грымяць...


Старадауняй Літоускай Пагоні


Не разбіць, не спыніць, не стрымаць...
	М. Багдановіч


	Верш “Пагоня”.

	3
	Дзеля якой падзеі сабраліся у 1430 годе ў Луцку запрошаныя кароль польскі Ягайла, вялікі “імператар рымскі” Жыгімонт, вялікі князь маскоўскі Васіль, кароль венгерскі з каралеваю, паслы імператара канстанцінопальскага, ханы ардынскія...
	Каранацыя Вітаўта 
	Меркавалася каранацыя Вітаўта, але яна не адбылася, бо з Рыма не даставілі карону ад папы рымскага

	4.
	Напішыце дзве больш старажытныя назвы горада Дзяржынска
	Крутагор’е

Койданава
	Менавіта пад Крутагор’ем у 1240 годзе войска Міндоўга разбіла хана Кайдана

	5.
	Да нас з ХYІ ст. дайшла адзіная выява гэтага славутага дзеяча, па якой пазней у ХХ стагоддзі быў зроблены помнік гэтаму чалавеку. Выява знаходзіцца ў кнізе езуіта Станіслава Рэшкі: гэты чалавек намаляваны па горла ў кіпячай смале ў пекле. Каго так не любілі езуіты?
	Сымон Будны
	Сымон Будны належаў да радыкальнай плыні рэфармацыйнага руху – антытрынітарыяў, а пад канец жыцця, па асобных звестках нават стаў атэістам. Помнік Буднаму стаіць у Нясвіжы.

	6.
	Назавіце абодвух удзельнікаў гэтага саюза, аб умовах якога нам вядома з летапісаў: “Я цябе пасажу на Ардзе, а ты мяне пасадзі на Маскоўскім Вялікім княжэніі”.
	Вітаўт і Тахтамыш
	Гэта саюз вялікага князя Вітаўта і залатаардынскага хана Тахтамыша. Але гэтым далекасягаючым планам здзейсніцца не удалося, бо 12 жніуня 1399 года войска Вітаўта і Тахтамыша было разбіта на Ворскле.

	7.
	Вялікі князь літоўскі Віцень загінуў ідэальнай смерцю для воіна-язычніка. Што стала прычынай смерці вялікага князя?
	Маланка
	Князь быў забіты маланкай.

	8.
	Выбары караля ў Рэчы Паспалітай адбываліся на некалькіх сеймах: гэтым, элекцыйным, каранацыйным. Які сейм не названы? 
	Канвакацыйны
	Канвакацыйны – вызначаў месца і час выбараў караля, элекцыйны – выбіраў, на каранацыйным – прысяга караля. )

	9.
	Які беларускі горад спачатку быў цэнтрам праваслаўя ў ВкЛ, а потым стаў апошнім аплотам рэфармацыі?

	Слуцк
	Слуцк – у час княжання Алелькавічаў – аплот праваслаўя, а ў ХYІІ ст. у час княжання Багуслава Радзівіла – аплотам рэфарматараў.

	10.
	Ен нарадзіўся ў сялянскай сям’і. Дзед яго насіў прозвішча Павонскі, але князь Януш Мазавецкі даў яму мянушку, якая так і засталася за родам, стаўшы яго прозвішчам. Дзякуючы яго заслугам па здзяйсненні Берасцейскай уніі род атрымаў шляхецтва. Што любіў рабіць гэты чалавек, за што і атрымаў мянушку, якая стала прозвішчам.
	Скардзіцца.
	Гэта Пётр Скарга, выдатны красамоўца, бацька Берасцейскай уніі. Вось які ён быў . Шырокую славу яму прынесла рэктарства ў Віленскай духоўнай акадэміі, удзел у здзяйсненні Берасцейскай уніі і выдатнае красамоўства.

	11.
	Аб гэтым сімвале і дагэтуль спрачаюцца навукоўцы: “Што гэта: праваслаўны крыж, скандынаўская руна, грэчаскі “сімвал Зеўса” ці славянскі “Ярылаў крыж”? Адкажыце, дзе можна ўбачыць гэты сімвал?
	На дзяржаўным гербе ВкЛ “Пагоня”.
	Сімвал на дзяржаўным гербе ‘ВкЛ “Пагоня” – аб ім спрэчкі працягваюцца і цяпер.

	12. 
	Назавіце дзве ракі, паміж якімі знаходзілася Еўрапейкая Сарматыя?
	Вісла і Дон
	Гэта Вісла і Дон, а на ўсход ад Дона знаходзілася так званая Азіяцкая Сарматыя 

	13.
	 Паэма пра знакамітага Васіля Цёркіна, вядома ж, не мае ніякага дачынення да сярэднявечнай Беларусі. Але чалавек з такім жа прозвішчам як ў вядомага савецкага паэта – аўтара паэмы, вызначыўся пры даволі цёмных, нават містычных  абставінах ў XYI стагоддзі ў Нясвіжы.Назавіце род заняткаў (прафесію гэтага чалавека).
	Чарнакніжнік

Ведзьмак
Алхімік
	Чарнакніжнік Твардоўскі па загаду несуцешнага ўдаўца Жыгімонта Аўгуста вызываў у Нясвіжскім замку прывід памёрлай жонкі манарха – Барбары Радзівіл. Аўтар “Паэмы пра Васіля Цёркіна” Аляксандр Твардоўскі.

	14
	Падзеі ў якім беларускім горадзе аб’ядноўваюць імены Стахора Мітковіча, Мікіты Збройніка, Харапона-Краўца, Міхайлы-ганчара, Мацко-калачніка, Сазона-чабатара і Хадка Багдановіча?


	Магілеў
	Гэта імены і прозвішчы магілеўскіх рамеснікаў – членаў гарадской рады, якую абралі ў Магілеве паўстаўшыя ў 1606 годдзе гараджане. У 1608 годдзе раду скінулі, а Хадка Багдановіча пакаралі смерцю

	15
	Ён быў напісаны на польскай мове і надрукаваны гатычным шрыфтам, а па зместу з’яўляўся палемічным антыкаталіцкім і антыуніяцкім творам, аўтар якога падпісаўся псеўданімам Багалюба Праўдаслова, Якая назва ў гэтага твора?
	“Трэнас”
	Знакаміты “Плач усходняй царквы”, аўтарам якога быў М.Сматрыцкі, які напісаў яго пад псеўданімам Багалюб Праўдаслоў, калі перакласці з грэчаскага Тэафіл Арталог.

	16
	З якой мовы можна перакласці імёны князёў літоўскіх: Гедымін – маючы праўду, Альгерд – усё чуючы, Жыгімонт –самаўладца, а Кейстут – ляўша?
	Скандынаўскай ці

Старажытна

германскай
	Гэта адно са звенняў ланцужка так званай скандынаўскай тэорыі паходжання вялікіх князёў літоўскіх разам са звесткамі аб тым, што прыйшлі яны з-за мора,  рунамі на гербах, культам ваўка і інш.

	17.
	Пры ўспаміне аб добра вядомым Статуце ВкЛ 1588 г. заўсёды называюць імя толькі Льва Сапегі, а імя гэтага выдатнага дзеяча амаль ніколі. Устанавіце справядлівасць, назавіце гэта імя. 
	Астафей Валовіч
	Канцлер Астафей Валовіч разам з падканцлерам Львом Сапегам выдалі Статут 1588 г

	18. 
	Масква – трэці Рым! – так коратка гучыць фармулёўка дактрыны, па якой Масковія ў п.ХY атрымала права экспансіі на землі ВкЛ з мэтай аб’яднання пад сваёй уладай ўсіх праваслаўных. А як называўся Другі Рым?
	Канстантынопаль
ці
Візантыя


	Першы Рым – дзе усталявалася хрысціянства, рухнуў пад ударамі язычнікаў у Yст. , другі Рым –Візантыю, захапілі ў сярэдзіне ХY ст. туркі.

Філафей, манах аднаго з пскоўскіх манастыроў у пачатку ХY ст. сфармуляваў дактрыну. 



Ліст адказаў на пытанні адборачнага тура.
Назва каманды:_____________________

Капітан_____________________________

Члены каманды______________________

____________________________________

	№ пытання
	Адказ на пытанне

	1.


	

	2.


	

	3.


	

	4.


	

	5.


	

	6.


	

	7.


	

	8.


	

	9.


	

	10.


	

	11.


	

	12.


	

	13.


	

	14.


	

	15.


	

	16.


	

	17.


	

	18.


	


Пакеты пытанняў для паўфіналаў. 
	Паўфінал 1.:

	№ пытання
	Пытанне
	Адказ
	Каментарый да адказа

	1
	Як сведчаць летапісы менавіта пад гэтым невялікім беларускім горадам у 1506 годзе”татаров наголову поразілі”.


	Клецк
	Пад Клецкам, войска ВкЛ пад кірауніцтвам Міхайлы Глінскага

	2 
	Які юрыдычны след пакінуў пасля сябе француз, мімаходам пабываўшы на троне Рэчы Паспалітай?
	Генрыхавы артыкулы.
	Генрых Валуа, які ў 1574 годдзе выдаў пры ўзыходжанні на трон Рэчы Паспалітай прывілей шляхце, які моцна абмяжовываў уладу караля 

	3
	Сам каталік, гэты вялікі князь лічыўся абаронцам праваслаўных у Вялікім княстве, але гэта не перашкодзіла яму ў прыступе гневу загадаць спаліць праваслаунага мітрапаліта Герасіма за здраду, што паставіла крыж на кар’еры вялікага князя. Што гэта за князь?
	Свідрыгайла.


	Спаленне мітрапаліта Герасіма адбылося перад рашучай бітвай на раце Святой 1 верасня 1435 года з войскамі Жыгімонта Кейстутавіча і дэмаралізавала войска Свідрыгайлы.

	4.
	Армія Рэчы Паспалітай заўсёды саступала па колькасці сваім праціўнікам, але гэта не перашкаджала  ёй перамагаць у бітвах. На пачатку адной з бітваў гетман Ян Караль Хадкевіч звярнуўся да войска з такімі словамі:”Ці ведаеце вы, што шведаў столькі, што і палічыць нельга?”  Што адказала на гэта войска?
	Спачатку паб’ём, потым палічым.
	Без каментарыяў.

	5. 
	Чорная скрынка.

Звычайна сватанне ў нашых продкаў заканчвалася заручынамі і вяселлем, але здаралісяі і такія выпадкі, калі жаніх атрымліваў нейкую рэч, па якой разумеў нязгоду дзяўчыны браць з ім шлюб. У чорнай скрынцы гэта рэч.
	Гарбуз
	Ніколі не атрылівайце гарбузоў, паважаныя хлопцы.


Пакеты пытанняў для паўфіналаў:
	Паўфінал 2.:

	№ пытання
	Пытанне
	Адказ
	Каментарый да адказа

	1
	Кажуць, што калі пан быу незадаволены сваім халопам, ён мог паабяцаць паставіць яго вышэй за сябе. Што ён меў на ўвазе?
	Загад павесіць халопа
	Без каментарыяў.


	2 
	“Бацькам” дзяржаўнай Люблінскай уніі можна лічыць Жыгімонта ІІ Аўгуста, “бацькам” царкоўнай Берасцейскай уніі – Пётра Скаргу, а каго можна лічыць “бацькам” Кейданаўскай уніі? 


	Януш Радзівіл


	У 1655 годзе Кейданаўская ўнія ВкЛ і Швецыі аўтаматычна скасоўвала палажэнні уніі з Польшчай, да чаго імкнуўся магнат Януш Радзівіл.

	3. 
	Чорная скрынка: Усім ён вядомы як першадрукар усходнеславянскі, але на тэрыторыі сучаснай Беларусі, ён не выдаў ані воднай кніжкі. У скрынцы мапа горада, дзе ён зрабіў гэту справу ўпершыню.
	Мапа Прагі.
	Менавіта там Францыск Скарына распачаў сваю дзейнасць.

	3
	Як вы лічыце, што не ўпісваецца ў гэты пералік: францысканцкі, дамініканскі, бернардзінскі, базыльянскі, іезуіцкі?


	Лішні – базыльянскі
	Лішні – базыльянскі ордэн (адзіны уніяцкі, астатнія – каталіцкія).

	4
	Гэты бестсэлер пачатка ХYІІ ст. быў перакладзены на многія еўрапейскія мовы і вытрымаў каля 20 выданняў. Цікава, а што апісаў ў сваёй кнізе “Пэрэгрынацыя” на лацінскай мове Мікалай Крыштоф Радзівіл па мянушцы Сіротка?
	Пілігрымку (паломніцтва) ў Святую Зямлю
	Апісаў сваё падарожжа як пілігрыма ў Святую Зямлю, пад час якога наведаў Крыт, Кіпр, Сірыю, Палесціну, Егіпет







Бой за 3 месца:

	№ пытання
	Пытанне
	Адказ
	Каментарый да адказа

	1
	Які горад у 1382 годзе упершыню ў польскай хроніцы быў названы крэпасцю Белай Русі?
	Полацк
	А хроніка гэта польскага гісторыка Я.Чарнкоўскага

	2.
	У ХІY-ХY стагоддзях на заходнееўрапейскіх мапах можна было сустрэць назву “Чорная Русь”. Якая тэрыторыя ( вобласць) сучаснай Беларусі і чаму так называлася?



	Гродзенская вобласць

	Для абаснавання крыжацкай агрэсіі на землі сенняшняй Гродзенскай вобласці. Лічылася, што ў гэтым рэгіене язычніцкае насельніцтва, таму і трэба ахрысціць яго “агнем і мячом”

	3.
	Чорная скрынка: Некалі  мужчыны Беларусі насілі кучмы, ялмонкі, магеркі, аблавухі і брылі. Тое, што яны носяць зараз знаходзіцца ў чорнай скрынцы.Што там?


	Любы галаўны ўбор.
	А цяпер у мужчын таксама вялікі выбар: кепкі, бейсболкі, капялюшы.

	4
	У народзе пра п’яніц кажуць: “У галаве шуміць-шуміць...” А дзе пры гэтым ціха-ціха?


	у кішэнях
	Без каментарыяў.

	5
	Замірэнне пасля пасля ўнутраных войнаў паміж шляхецкімі групоўкамі і канфедэрацыямі адбывалася на сеймах, якія атрымалі назву


	Пацыфікацыйных.
	
Такое вось уціхамірванне.







Пытанні для фінала:

	№ 
	Пытанне
	Адказ
	Каментарый да адказа

	1
	Вялікі князь Жыгімонт Кейстутавіч, як вядома, заўчасна памёр. Ён быў забіты змоўшчыкамі, але можна сказаць, што ягоная смерць адбылася з-за яго вялікай любові да звяроў. Які звер стаў прычынай смерці вялікага князя?


	Мядзведзь.
	
Вялікі князь Жыгімонт Кейстутавіч адчыніў дзверы сваім забойцам-змоўшчыкам, думаючы, што гэта скрабецца яго улюбімец ручны мядзведзь

	2. 
	Працягніце далей словы народнай песні: “Слава Воршы ужо ня горша. Слаўся, пан...!”
	Астрожскі.
	Гетман ВкЛ Канстанцін Іванавіч Астрожскі, пераможца у бітве пад Оршай 1514 г.

	3
	Што іх аб’ядноўвае гэтыя імёны: Пярун, Сіротка, Рыбанька, пане Каханку?
	Род Радзівілаў.
	Гэта мянушкі асобных яго прадстаўнікоў.

	4.
	Назавіце імя папярэдніка Фрэйда па тлумачэнню сноў з ХІY стагоддзя.


	Вяшчун Лідзейка 
	Згодна паданню аб заснаванні Вільні так растлумачыў вялікаму князю Гедыміну яго сон, што той перанёс сталіцу дзяржавы на новае месца

	5. 
	Які элемент мае малюнак каня на гербе горада Слуцка, атрыманым у 1652 г.?



	Крылы
	Гэта слуцкі Пегас!

	6.
	Чорная скрынка: Аднойчы, недзе ў часы знакамітага Пане Каханку ў ваколіцах Нясвіжа летам раптам выпаў дзіўны снег.Той прадукт, які знаходзіцца ў чорнай скрынцы мае той жа самы смак. Што ў скрынцы?
	Соль.
	Эксцентрычны Караль Радзівіл бавіў час у розных забавах, і аднойчы паабяцаў сваім гасцям снег пасярэдзіне лета. Жыхары Нясвіжа запасліся соллю на некалькі гадоў наперад.

	7.
	Лічыцца, што гэта пасада ўпершыню з’явілася ў Расіі пасля рэвалюцый 1917 г., але яшчэ ў ВКЛ член камісіі, прызначанай вялікім князем, радай або сеймам для разгляду якога-небудзь пытання, судовай справы або выканання пэўнага даручэння, называўся таксама ....
	Камісар.
	Ад французскага – упаўнаважаны.


Матэрыялы правядзення тыдня “Дні культуры ВкЛ”
2.6. Выкарыстанне батлейкі (народнага беларускага тэатра) ў правядзенні тыдня культуры Вялікага Княства Літоўскага.

З гісторыі батлейкі.


Разам з тэатралізацыяй літаратурных твораў, прысвечаных часу Вялікага княства, можна з поспехам выкарыстоўваць і батлейку. 
БАТЛЕЙКА (бетлейка) – народны лялечны тэатр з’явіўся ў Беларусі ў пачатку  XVI стагодзя. Яго назва пайшла ад слова Betleem — Віфліем. Па Евангеллю, гэта месца нараджэння Ісуса Хрыста. Гісторыя ўзнікнення тэатра як раз і звязана з святамі Раства Хрыстова. А героямі былі Дзева Марыя, Младзенец Ісус, святыя. Слова "марыянетка" пайшло ад назвы невялікіх фігурак Марыі, удзельнічаючых у сярэднявечных містэрыях. Пазней з’явіліся інтэрмедыі – камедыйна-побытавыя эпізоды, якія чаргаваліся з кананічнымі сцэнамі.

Для батлейкі з дрэва рабілі хатку адвольнага памера, звычайна ў выглядзе будана ці царквы. Яна мела гарызантальныя ярусы - сцэны з прорэзямі для лялек. Канструкцыя ўпрыгожвалася разнакаляровай паперай і тканінамі, а таксама тоненькімі рэечкамі, якія здалёк напаміналі балкон. На дальнім плане малявалі іконы, зоркі, вокны, крыжы. Ляльку прымацоўвалі да драўлянага ці металічнага сцержня, пры дапамозе якога персанаж можна было вадзіць уздоўж сцэны па этажах. Дэманстрацыя заўсёды суправаджалася музыкай, песнямі, сцэна і лялькі высвятляліся свечкамі. Батлеечнік быў не толькі выканаўцам, але і драматургам, рэжысёрам, кампазітарам, канферансье. 
Паказы адбываліся не толькі ў буйных гарадах, але і глухіх вёсках. Батлейка магла быць памерам з невялікі куфар. З’яўленне акцёра збірала вакол яго ўсю акругу. Можна сказаць, атрымліваўся такі незвычайны тэлевізар.

Прадстаўленне складалася з дзвух частак: рэлігійнай і свецкай. Кожная разыгрывалася на сваім ярусе, верхнім ці ніжнім. Найбольшай папулярнасцю карыстаўся свецкі рэпертуар з камічнымі, вострымі сцэнкамі. А так як гледачамі былі простыя людзі, то і героі і падзеі былі вядомыя, зразумелыя. Сатырычныя вобразы – доктар-шарлатан, злы памешчык, жадны купец. Ім супрацьстаяў кемлівы і вясёлы герой з народа. 

У батлейцы спалучаліся рэлігійная містыка і жыццёвы рэалізм, набажнасць і богахульства.Таму хутка прадстаўленні батлейкі пачалі выклікаць нападкі духоўных і свецкіх улад.

У наш час нацыянальны лялечны тэатр “Батлейка” ахайна і цярпліва адраджаецца нешматлікімі энтузіястамі. Не ўсе загадкі гісторыі тэатра лялек разгаданы.

Для таго каб падрыхтаваць батлеку ўласнымі сіламі і сродкамі і зрабіць яе яркім эпізодам тыдня культуры ВкЛ, нам трэба даць больш дэтальнае апісанне лялек, самога батлеечнага куфра і сцэнарыяў батлеечных сюжэтаў.



Як зрабіць батлейку? 
Класічная двухпавярховая батлейка (вертэп) 

1 - Святое сямейства. 

2 - Люки для вывода лялек на сцэну. 

3 - Месца для свяцільнікаў. 

4 – Прорэзі для вядзення лялек. 

5 - Кулісы. 

6 - Маленькія адтуліны ў задніку для вачэй лялькавода. 

7 – Пустая прастора пад сцэнай для рукі , трымаючай ляльку.

8 – Цар Ірад на троне.

 9. Смерць і Чорт. 
10. Віфліемская зорка.
Тэкст батлеечнай дзеі перадаваўся з пакалення ў пакаленне з дадаткамі і скарачэннямі, і за стагоддзі ў ім сплавіліся і мовы і звычаі. Але нікаму з нашых продкаў ў галаву не прыйшло скласці тэкст для Багародзіцы ці Младзенца Ісуса.Сцэна Раства – гэта карціна, знак, ікона. Яна асвятляе ўсё дзейства. Калі вы вырашылі зрабіць двухпавярховы вертэп, то Святое сямейства павінна быць абавязкова зверху, у аднапавярховым – справа ад сцэны (злева ад гледачоў). Сімволіка вертэпнага дзейства вельмі простая – наверсе ці справа – рай, унізе (ці злева) – ад. Ніколі жывучыя ў раі – Святое сямейства, анёлы, пастухі, валхвы – не пераходзяць уніз, і ніколі жыхары ада – чорт, смерць, цар Ірад з войскам – не падымуцца наверх.
Апісанне сцэн батлеечнага дзейства. 
Выява Святога сямейства, пастухоў, жывёл, заглядаючых у вокны. На гэтым фоне разгортваецца першая сцэна яўлення Анёла, які абвяшчае Благую вестку. Яна паўтараецца ў канцы дзейства пры запальванні Віфліемскай зоркі. 

Унутраныя пакоі палаца Ірада можна проста намаляваць на задніку. Царскі палац азначаецца тронам, на якім сядзіць цар Ірад. Ён выклікае да сябе воінаў, якім загадвае ісці ў Віфліем – забіць усіх народжаных хлопчыкаў. “Хадзілі мы ў Віфліем, - адказваюць воіны, - пазабівалі ўсіх младзенцаў, адна толькі Рахіль не дае сваё дзіця забіць”. 
Уваходзіць Рахіль з младзенцем і просіць у цара міласць. Але жахлівы цар аддае загад забіць гэтагша, як яму здаецца апошняга младзенца. Воін скланяецца і пранзае дзіцёнка дзідай. Жах! Жах! Рахіль аплаквае свайго сына, калі з’яўляецца Анёл і суцяшае яе: “Не плач, Рахіль. Дзіця тваё у цара нябеснага на небе”. Усе выходзяць.
Ірада ахоплівае страшэнны жах, ён спрабуе апраўдаць свае учынкі неабходнасцю. Але тут да яго з’яляецца Смерць: “Час табе Ірад адправіцца ў ад!” і адсякае дрыжачаму цару галаву. З грукатам выскоквае Чорт і цягне Ірада ў ад. Цішыня.
Чуюцца ціхія спевы. Гэта анёл нябесны славіць выратаваннага Хрыста! Выходзяць пастухі са свечкамі пакланіцца Святому сямейству. Зло пакарана, радасць вяртаецца ў мір! Гаснуць свечкі на сцэне, і ціха-ціха запальваецца Віфліемская зорка. Зорка надзеі і веры! 
Усё вертэпнае дзейства доўжыцца ад 10 да 20 хвілін, у залежнасці ад тэкста і музычнага суправаджэння.

Апісанне лялек. 


Лялькі могуць кіравацца зверху пры дапамозе прута. Робяцца з дрэва, паперы, тканіны, нават гліны (які матэрыял для вас больш зручны).

Памеры лялек дыктуюцца памерамі скрыні, батлеечнага куфра. Але ў любым выпадку лепш іх зрабіць не больш за кісць рукі і не меньш дліны пальца.


Руплівасць і дбайнасць прапрацоўкі дэталей лялькі залежыць ад вашага жадання і густа. Вертэпная драма – відовішча сімвалічнае, яна дапускае выкарыстанне вельмі ўмоўных лялек: без ног ці рук, калі рукі не дзейнічаюць у сцэне. Дастаткова вачэй, валос ці барады, якія могуць быць прышпілены, прыклеены ці інакш прымацаваны.

Прут можна зрабіць з дрэва ці провалакі. На ўзроўні плячэй лялькі трэба зрабіць крыж, якім яна будзе прымацоўвана да прута (гэта робіцца, каб лялька не пачала круціцца сама па сабе). На версе прута лепш зрабіць ручку, каб зручней было яго трымаць.




Лялькі:

Цар Ірад:
Самая вялікая і прыбраная лялька. Па традыцыі, у Ірада здымаючаяся галава (на штыры, калі яе адсякаюць яна вісіць на чырвонай нітцы. Па магчымасці Ірад павінен мець грозны твар. Ногі і рукі ў Ірада не дзейнічаюць, яны схаваны пад вопраткай. 
Анёл.
Яго ўпрыгожваюць залатой і срэбнай паперай.У руках ён можа трымаць кветку ці званочак. Выходзіць тры разы: у першай і апошняй сцэнах, у другой паведамляе Рахілі, што яе дзіця ўзята на неба. 
Тры цара, валхвы.
Лялькі вельмі ўмоўныя, усе крэпяцца на адным пруце, драпіруюцца рознымі тканінамі. Выходзяць ці адзін раз – упачатку, ці два разы – у канцы і кланяюцца Младзенцу.
Пастух.
Лялька можа быць ці маладым пастушком, ці глыбокім старцам, калі ён прыходзіць са сваімі авечкамі пакланіцца Младзенцу. Авечкі прымацоўваюцца да пастуха.
Рахіль з дзіцём.
Можа быць апранута ў нейкі абагульнены жаночы строй, можна з элементамі народнага касцюма.Рахіль – маці ўсіх забітых дзяцей, яна трымае ў руках дзіця, якое можна з яе рук вынуць.
Воін.

Воіны вельмі жывапісныя лялькі. Іх можна апрануць розныя строі: у латах як рымскія легіянеры, у кафтанах як апрычнікі і інш. Адзін з воінаў абавязкова павінен трымаць дзіду, якой ён забівае дзіця. 

Смерць.
Звычайна ў выглядзе шкілета, апранутага ў хламіду.Смерць трымае ў руках касу, якой адсякае галаву Іраду.
Чорт. Выява чорта даволі часта сустракаецца на іконах: лікам чорны, з вогненна-чырвонай пасцю. Ён выходзіць на сцэну па закліку Смерці і ўносіць цела Ірада. Этот материал, наверняка поможет сделать вам первые шаги в освоении батлейки. 
Калі вы хочаце больш падрабязна даведацца аб такой з’яве як батлейка, то можна знайсці інфармацыю на сайтах інтэрнэта ці прачытаць наступныя кнігі:

1. Барышаў Г.І., Саннікаў А.К. Беларускі народны тэатр батлейка. Мн., 1962

2. М.А. Каладзінскі. Гісторыя беларускага тэатра.Т.1.Мн., 1983

3. Барышев Г.И. Театральная культура Белоруссии ХYIII века. Мн., 1992
4. Цвірка К.А. Беларуская фалькларыстыка (эпоха феадалізму). Мн., 1989
Адаптыраваны тэкст вертэпнай драмы

(по запісам М. Вінаградава) 

Явление 1 

Из правой двери выходит Ангел и идет к пещере с пением. 

Ангел. 

Дево днесь пресущественного рождает, 

И земля вертеп к непреступному приносит, 

Ангелы же с пастырями славословят, 

Волствии же со звездою путешествуют, 

Нам бо ради родися, 

Отроча млада, предвечный Бог. 
Ангел поклоняется и уходит. 

Явление 2 

Выход трех царей. 

Цари. 

Шедше трие цари 

Ко Христу со дары, 

Ирод им предвластен, 

Куда идут, спросити. 

Идем к Рожденному, 

Идем поклониться. 

Идем поклониться, 

Пред Царем явиться, 

Аще поклонюся, 

Пред Царем смирюся, 

Где Христос родися, 

Там звезда явися; 

Звезда грянет чудно 

С востока до полудня. 

Голос из-за сцены. Ангел им являет, На путь наставляет. 

Явление 3 

Выходит к ним Ангел. 

Ангел. 

Идите иным путем, 

К Ироду не ходите: 

Ирод смущает, 

Волхвов созывает, 

Младенцев избивает. 

Цари. 

Шедше трие цари 

Во свои во страны, 

Христа славословят, 

Чая в небе быти, 

На веки хвалити. 

Цари и Ангел уходят. 

Явление 4 

Выходит царь Ирод, садится на царский трон. 

Ирод. 

Аз есмь царь, 

Кто может мя снидь? 

Пошлю своя воины 

В страны вифлеемския 

Избить младенцев, 

Сущих первенцев. 

 (Встает на троне с громким говором.) 

Воины мои, воины, 

Воины вооруженные, 

Встаньте предо мной. 

Явление 5 

Воины входят и становятся перед царским троном. 

Воины. 

Почто, царю, нас призываете, 

Что творить повелеваете? 

Ирод. 

Подите в страны вифлеемские, 

Избейте всех младенцев, 

Сущих первенцев. 

Воины. 

Ваше царское величество, 

Ходили мы в вифлеемские страны, 

Избивали всех младенцев, 

Сущих первенцев. 

Одна госпожа Рахиль 

Не дает своего чада убить, 

А хочет идти 

К вашей милости просить. 

Ирод. 

Кто она такова? 

Привести ее сюда! 

Воины. 

Идем и приведем! 

Воины уходят. 

Явление 6 

Воин приводит Рахиль к царю Ироду. Рахиль падает на колени и плачет. 

Рахиль. 

О, царю, 

Великий государю! 

Помилуйте мое чадо-отрочате, 

Чтобы не было чего на том свете отвечати! 

Ирод. 

Воин, возьми его и убей, 

Чтобы не было более душе и телу скорбей. 

Рахиль. 

Царь, помилуй мое чадо! 

Ирод. 

Воин, возьми и убей его! 

Воин забирает младенца у нее из рук и убивает его пикой. Рахиль падает на землю и плачет. 

Рахиль. 

Ах, увы! Ах, увы! 

В горести, печали! 

Ах, увы! Ах, увы! 

В горести, печали! 

Вижу младенца прободенную утробу 

И предаюся гробу. 

Плач повторяется два раза. Рахиль все время лежит на полу у трона. 

Явление 7 

К Рахили является Ангел в белой одежде, с крыльями, поднимает ее. 

Ангел. 

Не плачь, Рахиль, восстань, Рахиль. 

Увидишь свое чадо 

У Царя Небесного в руцех. 

Маленькое чадо 

В рае будет радо! 

Явление 8 

В дверь входит Смерть. 

Смерть. 

Полно тебе, Ирод, 

Проклятый, безумный, 

На сем свете жить. 

Пора тебе, Ирод, 

Во ад снить! 

Смерть царю Ироду на троне голову снимает косой, тело падает с трона. Черт подбегает к телу царя Ирода. 

Черт. 

О, проклятый Ироде, 

За твоя превеликия злости 

Поберу тя в преисподнюю бездну... 

Хватает тело царя Ирода. Ирод проваливается вместе с Чертом в люк (в преисподнюю). 

Явление 9 

Пастушок и Ангелы выходят с пением поклониться младенцу Христу. Зажигается Звезда. 

Пастушок. 

Нова радость стала, 

Яко в небе хвала, 

Над вертепом звезда ясна, светла воссияла. 

Пастушки идут с ягнятком, 

Пред малым Дитятком 

На колени упадали, 

Христа прославляли: 

"Молим, просим, Христе-Царю, 

Небесный Государю, 

Даруй лето счастливое 

Сему Господарю". 

Матэрыялы правядзення тыдня “Дні культуры ВкЛ”
2.7 Сцэнарый
правядзення сярэднявечнага фэста.
Падрыхтоўчы этап:

Гэты фэст праводзіцца ў актавай зале, дзе збіраюцца госці, удзельнікі, гледачы, выканаўцы. Уваход у залу ахоўваюць рыцары. Гасцей сустракаюць гаспадары свята і праводзяць у залу У гэты час гучыць сярэднявечная музыка, госці ўтульна распалагаюцца па перыметру танцавальнай пляцоўкі, чакаюць пачатка фэсту.

Гучаць фанфары, на сцэну выходзіць цэрымонімэйстар і абвяшчае:

Цэрымонімэйстар: Вітаю Вас, Вельмішаноўнае паспольства ў замку Яе мосці княгіні дырэктрысы, што стаіць на свяшчэнных, асвечаных святой хрысціянскай царквой землях нашага княства. Вітаю вас, высакародыя паны і пані, а таксама шматколькаснае шкалярства, што адарвала свой светлы розум ад навук высакародных, ад навучання цяжкага і ад пакут мірскіх. Сення Яе мосць княгіня дае высакародны баль, на якім вас пацешаць музыкі і танцоры, спевакі і блазны. Прыйшоў час пацешыць свой розум і сэрца чароўнымі відовішчамі.


Недалека адыйшоў той час, калі наш Вялікі яснавельможны князь Жыгімонт Аўгуст з дастаслаўнага роду Ягелонаў узяў шлюб з пані Барбарай са славутага роду Радзівілаў. І зараз вы на ўласныя вочы ўбачыце на гэтай сцэне сапраўдныя страсці кахання.
Інсцэніроўка “Каханне і смерць Барбары Радзівіл”.
(зроблена паводле літаратурных аповедаў “Слава і няслаўе” Аўтары: 

І.А. Масляніцына і М.К. Багадзяж)
Дзеючыя асобы:

Аўтар

Вялікі князь Літоўскі Жыгімонт Аўгуст. 

Барбара Радзівіл.

Бона Сфорца.

Падрыхтоўка памяшкання: ў зале гасне святло, гучыць ціхая музыка, на экране загараецца партрэт Барбары Радзівіл.

Аўтар: Ёсць штосьці чароўнае ў старажытных парсунах. Заключаныя ў багатыя багеты альбо ў простценькія драўляныя рамы, яны зачароўваюць, гіпнатызуюць. Вось так і гэты партрэт.. З палатна на нас глядзіць маладая прыгожая жанчына. Правільныя рысы твару, роўны нос, прыгожы абрыс броваў, глыбокія бяздонныя вочы. Хто яна, чыё аблічча так вабіць і хвалюе?

(гучаць фанфары, імітуецца шум баля,  на экране картіны свецкага балю ў однім з замкаў Вільні, на сцэне высвечівается трон, на якім сядзіць каралева польская Бона Сфорца. Другі прамень асвятляе адну маладую асобу, якая вельмі прыгожа танчыць. К каралеве падыходзіць яе сын - Вялікі князь Літоўскі Жыгімонт ІІ Аўгуст)
Жыгімонт Аўгуст: Кажы мне, маці, хто гэтая жанчына рэдкай прыгажосці? Гэтыя светлыя валасы ў спалучэнні з чорнымі, бы смоль, бровамі і вейкамі, цёмнымі, колеру сапраўднага піва, вачамі – прыклад сапраўдны рэдкай прыгажосці.

Бона Сфорца: Да-а, той тып красунні, які можна назваць польскім.

(устае і падводзіць сына да жанчыны, прадстаўляе яе)
Бона Сфорца: Барбара Радзівіл! Дачка аднаго з самых магутных радоў вялікага княства Літоўскага, Рускага і Жамойцкага, славутага военачальніка, празванага за шматлікія перамогі Геркулесам.

(Барбара робіць глыбокі рэверанс і ідзе танчыць з Жыгімонтам. Пакуль яны танчаць, вядуць бяседу)

Жыгімонт Аўгуст: Чуў пра вас і вашу прыгажосць і вельмі рад, што сам маю магчымасць бачыць адну з самых знакамітых пані.

Барбара Радзівіл: І мне вельмі прыемна пазнаёміцца з вамі. Але плёткі аба мне большай часткай перабольшаны. Пасля смерці мужа я жыву ціха і пазбягаю свету.

Жыгімонт Аўгуст: А гэта вы дарэмна! Такая жанчына павінна быць у свеце, зіхацець як зорка. Я жадаў бы, каб вы сталі фрэйлінай маёй жонкі Элізабэт Аўстрійскай і як мага часцей бывалі ў замку. Мы развеем вашу смуту. Тут збіраецца ўся краса грамадства Вільні, вам тут будзет прыемна.

(Прамень святла гасне. Высвятляецца аўтар. Ён з кнігай у руце, вядзе апавяданне далей)
Аўтар: Зачараваны прыгажосцю Барбары Вялікі князь Жыгімонт усурёз захапіўся ёю пасля смерці сваёй жонкі. Захапленне перайшло ў каханне. А хіба можа пакінуць раўнадушнай любую жанчыну гарачы тэмперамент і галантныя манеры маладога каралевіча? Наша гераіня зразумела, што да яе, у рэште рэшт, прыйшло каханне. Яна нечакана для сябе ўбачыла каралеўскага сына зусім іншым. Ён быў добрым і здольным тонка адчуваць, шчырым і па-свойму няшчасным. Гэты чалавек не меў магчымасці звязаць сваё жыццё з каханай, таму што яна не была асобай каралеўскай крыві. Аднака ж сіла кахання была такая, што князь вырашыўся на таемны шлюб. Бона Сфорца, уражаная ўчынкам сына, пачала дзейнічаць, каб усімі праўдамі і непраўдамі ануляваць шлюб.

(Пакой у замку Жыгімонтаў. Бона Сфорца сядзіць, Жыгімонт Аўгуст, хвалюючыся, ходзіць непадалёку)
Бона Сфорца: Як ты пасмеў без згоды бацькоў? Ты ж мой сын, я цябе выхавала, і наканец, ты – кароль, як ты мог! Пусціць ліцвінку на прастол, ці не значыць гэта ўзняць вышэй палякаў неадукаваных ліцвінаў? Гісторыя не ведае ні  аднаго выпадку, калі б заходнееўрапейскі манарх ажаніўся з асобай некаралеўскай крыві. Ты ведаешь, якія пачуцці выклікала навіна сярод польскай шляхты? 
Жыгімонт Аўгуст: Ну і якія ж?

Бона Сфорца:  Твая жаніцьба нічога не прынесла Польшчы. Твой шлюб бессэнсоўны! Гэта ж абраз свайго гонару! Як небяспечна, таму што княства можа аддзеліцца ад Польшчы. І нават калі не аддзеліцца, то атрымае перавагу.

Жыгімонт Аугуст: Усё глупства! Барбара сапраўды кахае мяне і не вельмі імкнецца стаць каралевай. Ёй дастаткова знаходзіцца побач са мной на правах законнай жонкі. Маці, вы ўбачыце: яе прыгажосць, стройнасць пакораць любога. Пяшчота ў яе поглядзе, ласкавая гутарка. Да таго ж яе палітычны розум будзе мне сапраўднай дапамогай. Прычым яна з знатнага роду Радзівілаў..

Бона Сфорца: Сляпец! Каханне слепіць вочы. Прыгожая, разумная, знатнага роду, але ці так усе гэта важна для жонкі караля? Калі ана не мае каранаваных бацькоў, дык хаця б была полькай.... Змяёю ўпалзла яна у тваё сэрца. Не ты ёй патрэбен, а твая карона. Адмоўся ад яе, пакуль не позна!

Жыгімонт Аугуст: Тое, што адбылося, перамяніць нельга, і вам належыць прасіць мяне не аб тым, каб я парушыў слова, якое даў жонцы, а аб тым, каб захаваць слова, якое дадзена кожнаму з нас. Я даў слова быць верным жонцы і не парушу яго, пакуль Гасподзь Бог будзе захоўваць мяне на гэтым свеце. Для мяне даражей слова гонару, чым усе дзяржавы ў свете.

Бона Сфорца: (у бок) Калі ты так мовіш, дык будзе ж ёй узнагарода - атрута. Прыдзецца абратіцца за дапамогай к лекару Монці...

(высвятляецца аўтар, ён сядзіць і піша)
Аўтар: Да гэтых часоў неразгаданным застаецца пытанне, адкуль узялося ў Жыгімонта столькі непахіснасці і настойлівасці. Хочацца верыць, што сілы яму дало яго каханне і што прысутнасць Барбары дапамагла яму настаяць на сваім рашенні. 1-ага снежня 1550 года яна была каранавана і абвешчана каралевай польскай дзержавы. Але ж недолга был каханы муж, багацце, улада. 8-ого мая наступнага года Барбара памірае. Гавораць, што Барбара была атручана Бонай, якая ніяк не магла зміріцца з учынкам сына. Жыгімонт Аугуст быў несуцешны.

(высвятляецца Жыгімонт Аугуст, ён у чорным адзенні, у вялікім смутку і задуменні)
Жыгімонт Аугуст: Басенька мая! Бася каханая! Скажы, як мне далей жыць без цябе! Я помню нашы сустрэчы, нашы першыя пацалункі ў садзе. А помніш тых лебедзяў, што я прывёз табе з Захаду, якіх змесцілі на ўзвышшы каля Віліі. Ні адна жанчына свету не была дастойна такога цуду, акрамя табе, мая любоў. Я помню, як ты суправаджала мяне на паляванні, нашы таемныя сустрэчы і тыя пранікнёныя словы тваёго кахання. З табою мы перажылі ўсё: нязгоду бацькоў, маіх падданых, як цяжка даўся нам наш шлюб. І, здавалася б, вось яно шчасце, вось яно доўгачаканае. Але і тут... на гэты раз прыйшоў канец. Нашто мне цяпер гэта карона, Барбара? Без цябе, Барбара, без цябе....(цвёрда) Пахаваю яе ў Вільне. Там, дзе жывой выказалі няўдзячнасць, не прыстала пакідаць і мёртвую сярод такіх людзей. Змясціце труну на катафалку і зрабіце так, каб вязлі яе коні чорнай масці. Калі страцяць яны сілы, купляйце новых любым коштам.. А каб увекавечыць памяць пра каханую, нагадаю намаляваць яе партрэт ў образе Маткі Боскай..

 (высветляецца вобраз Барбары, яна працягвае рукі да свайго караля)

Барбара: О мой ласкавы кароль!


Як шчыра ты плачаш, я чую,


Як бы я ўстала з трунаы,


Каб толькі сутешыць цябе.


Як бы я рада была смутак твой чорны спалохаць,


Радасць збудіць, як раней, у раненым сэрцы тваім..


О незабыўны мой муж! Памятаць буду і тут я,


Як ты ў вочы мае гэтак  шчасліва глядзеў,


Як не паслухаўся тых, што разлучыць нас хацелі.


Як спатыкнулася зло аб добрую усмешку тваю...


А колькі зласціўцаў прыдворных хацела разняць нашы рукі-


Табе, каралю, ўжо шукалі новую жонку яны,


Маці твая, каралева, мяне не прыняла нявесткай,


Бо я ды з сямі Радзівілаў-роду нялюбага ёй.


Гэта япомню. Таксама я помню, што ты не паддаўся.


Той бруд, на мяне што лілі ўсе, слідваўся чыстай вадой.


Помню, як потым – о дзіва –тыя, што глоткі усе дралі,


Што апаганіць, спагудзі толькі і праглі мяне-


Як яны потым лісліва ў твар вінавіта гладзелі,


І, хто крычаў як найбалей,- гнулі сама ніжей...


О мой магутны кароль! Ты апошнюю выканаў просьбу,


І адгані ад мяне процьму нягоднікаў тых,


Што на каленях паўзуць – пацелаваць іае плацце.


І потым пазвесяць няшчыра над маёй галавою насы.


Яны. Як слепні, пааблепяць мой белы. Халодны мой саван.


І будуць: “Святая! Святая!” – бруднымі вуснамі млець.


Бачыш, ім зараз няцяжка, назваць мяне нават святою,


Каго пры жыцці, каб прынялі, маглі б утапіць  і у слезах.


Чуеш, ласкавы кароль мой? Хутчэй ты, хутчэй адгані іх,


Я не хачу быць з табою святою.

(музыка гучней, дзеячыя асобы выходзяць на паклон)
Цэрымонімэйстар: Але нядоўга жылі яны ў шчасці, вялікім каханні і цнатлівасці. Прыйшла бяда. Чорная, невядомая смерць забрала ў Вялікага князя яго каханне і вось вырашыў ен вызваць душу сваей абраніцы. Але, ўбачыўшы прывід сваей каханай жонкі, не вытрымаў ён і кінуўся насустрач каб абняць і прытуліць да свайго стомленага сэрца. Але раптам раздаўся страшэнны грукат і прывід знік. З тое пары пакутлівая душа пані Барбары Радзівіл ходзіць уначы па пакоях свайго замку ў Нясвіжы. Але не пужайцеся, вельмішаноўныя. Прывід памерлай Барбары ніколі больш не завітае ў сцены нашага замку без дазволу пані кнгіні.


Але што за баль без спеваў і музыкі. Вось учора завіталі да нас спевакі з замежжа і жадаюць праспяваць на нашым святочным вечары. 

Вакальная група выконвае песню “Ружа кветка”
Цэрымонімэйстар: Вечар, вечар, наступае адпачынку светлы час,
Нашы госці ў дубовых крэслах засядзелісь аж да позняе пары,

Час пабавіць свае косці ў скоках танцаў у гэты раз,

Ясны пан і ясна пані, уставайце разам да гары,

Будзем усе на балі танчыць добры танец Падыграс.

(Харэаграфічная група выконвае танец “Падыграс”

Цэрымонімэйстар:

Вецер вайны раз-пораз вее смерцю над роднай краінай,

Паляцца нівы і смеццем запоўнены ўсе гарады,

Сеча і смерць косіць слаўнае войска нашай Айчыны,

З ворагам у бойцы сканаў не адзін юнак малады.

Толькі голас дуды заўжды абвясціць перамогу,

Душаў забітых, але нескароных і мужных радзімы сыноў,

Грай жа дудар, перамагаючы смерць і тленнага цела знямогу,

Песня твая хай выкіне ворага зноў.

Вакальная група спявае песню “Сеча, сеча, бой крывавы”)
Цэрымонімэйстар:


Усе Вы, Вельмішаноўныя, ведаеце, што нашая пані княгіня вялікая модніца і яе палац заўседы адчынены для новых модных навеяў. Вось і сення яснавельможныя пані вырашылі паказацца на нашым балі ў сучасных шыкоўных рызах. Доўга. Ой, як доўга рыхтаваліся яны да сенняшняга фэсту, шылі свае строі, выбіралі каштоўны каралі. І сення мы зможам на ўласныя вочы пабачыць гэты цуд. Сярэднявечныя модніцы.

Дэманстрацыя калекцыі срэднявечнага адзення.
Цэрымонімэйстар: А зараз, Яснавельможныя, зноў скокі, у якіх усе Вы зможыце прыняць непасрэдны ўдзел.

Арганізацыя танцаў з прысутнымі вучнямі і гасцямі, танец “Ручаек” 
Цэрымонімэйстар: Вось і скончыўся наш высакародны баль. Дзякуем шаноўнай пані княгіні за тое, што дазволіла сабраць у сценах свайго замку  такое вельмішаноўнае паспольства. Сто гадоў жыцця вам і ўсім высакародным панам і паненкам, што прыйшлі і пабавілі свой час у гэтым чароўным палацы.

Гучыць музыка, госці расходзяцца.




Дадатак.Сярэднявечны фэст.

Знаёмства з адзеннем Сярэднявечча.

Адным з эпізодаў «Сярэднявечнага фэста» была дэманстрацыя мадэлей сярэднявечнага адзення Кожны з нас ведае шмат падзей, якія адбываліся на нашай зямлі ў гэты перыяд, перыяд Вялікага княства Літоўскага. Але мала хто зможа адказаць, что насілі прыгажуні ХІІІ-ХY стагоддзя.

У той час, пад уплывам рэлігіі, якая падпарадкавала пад сябе ўсе вобласці палітычнага і духоўнага жыцця, у тым ліку і мастацтва, з’яўляецца новы ідэал прыгажосці жанчыны – гэта вобраз мадонны: вузкія плечы, плоскія грудзі, сілуэт з лініямі, якіе скальзяць, не перапыняючыса па лініі таліі і плаўна спадаюць з бядра.

Таму галоўная асаблівасць крою жаночага касцюма ранняга сярэднявечча раманскай эпохі – зрабіць фігуру крайне плоскай, стварыць уражанне распалажэння яе двухмернай прасторы (атсутнасць вытачак, цэльны крой, прамая пройма, расшырэнне за кошт бакавых срэзау)

Жаночы кастюм складауся з 2-ух сукенак, якія былі апрануты адна на другую. 
Пад ніжнюю туніку апраналі палатняную рубашку – камізу.

Адзежу шылі з льняных, шарсцяных тканін. 
Шоўк з’яуляўся прадметам раскошы і быў даступны толькі багатым феадалам.

Верхняй адзежай жанчынам служылі плашчы, зімой – падбітыя мехам. 
Абутак – мягкія туфлі са скуры, с закруглёнымі насамі.

Такім чынам, прастата крою стварае эфект свабоднай пластыкі, даступнае выкананне чартяжа, сукенкі, зяўляецца сінонімам зручнасці і прыгажосці.

Выкарыстаушы крыху фантазіі, касцюмы раманской эпохі можна ўключыць у дэманстрацыю гардэроба прыгажунні сярэднявечча.

А тыя, хто хоча пашыць касцюмы сваімі рукамі, можа кіравацца апісаннем тэхналогіі пашыву.







Раздзел ІІІ.





Матэрыялы 
да дней “Гісторыя з гумарам”.
3.1. Рэкамендацыі па правядзенню дней гісторыі “Гісторыя з гумарам”.
 Як збіраць “перлы” вучнёўскай думкі.
3.2. Перлы вучнёўскай думкі і карыкатура па гісторыі.
3.3. Матэрыялы па старажытнай гісторыі Беларусі 

“Гісторыя з ўсмешкай”..









Матэрыялы да дней “Гісторыя з гумарам”.
3.1. Рэкамендацыі па правядзенню дней гісторыі “Гісторыя з гумарам”.
Мэты і задачы: погляд на гістарычны працэс з гумарам для выхавання культуры талерантных адносін да іншых поглядаў і ідэй, выкарыстанне смехатэрапіі для зняцця напружання з вучняў і настаўнікаў, барацьба з сіндромам прафесіянальнага выгарання настаўнікаў, усталяванне даверу паміж вучнямі і настаўнікамі.


Смех, а яшчэ лепш, шчыры рогат вельмі збліжаюць людзей.Калі апошні раз вы рагаталі? Не памятаеце? Вы, увогуле, вельмі сур’ёзны чалавек? Вы наш кліент! Бо смяяцца неабходна, таму што гумар – гэта псіхалагічная абарона ад стрэса, гэта сродак усталявання цёплых адносін, гэта камфорт існавання. Але шчырая ўсмешка заўсёды павінна пачынацца з самога сябе!

Настаўнік! Ты таксама чалавек і можаш дапускаць памылкі. Лепш не рабіць выгляд, што нічога не адбылося, ці чырванець ад сораму. Можна з дзецьмі проста пасмяяцца з сваёй недарэчнай фразы. Будзь прасцей і да цябе пацягнуцца дзеці і калегі! Гэта не азначае, што можна дапускаць фамільярнасці ды фрывольнасці. Гумар павінен быць дазіраванны, тактычны, накіраваны. Ёсць рэчы, над якімі смяяцца нельга, каб не абразіць дзяцей ці калег: гэта асаблівасці псіхафізічнага развіцця, расавыя, этнічныя, канфесійныя прыкметы. Але трапны жарт, ў першую чаргу з сябе, можа разбурыць сцяну варожасці і недаверу. 

Для гэтага я прапаную зрабіць наступнае. Кожны настаўнік збірае нейкія смешныя радкі з пісьмовых работ вучняў. Гэтыя “перлы” трэба паказаць вучням і калегам, але зрабіць гэта трэба так, каб нікога не пакрыўдзіць ці абразіць. Лепш не афішыраваць аўтараў гэтых смешных недарэчнасцей, каб не смуціць і пакрыўдзіць дзіця. Калі сваіх “перлаў” малавата, можна скарыстацца тымі, якія надрукаваны і гэтым зборніку. Зрабіце “падборку” з лепшых і вывесіце ў калідоры разам з карыкатурамі, якія мы вам прапануем. Вы ўбачыце, як зменіцца настрой людзей, праходзячых па гэтым калідоры. Каб не было выгляду аднабаковага працэса, трэба спытацца ў дзяцей, а не збіраюць яны часам “перлы” настаўніцкай думкі? Вы здзівіцеся, але вучні даволі часта фіксіруюць нашыя “крылатыя словы”. Калі Вам давераць гэтыя нататкі, павесьце іх у тым самым калідоры. Можна скарыстацца і “перламі” настаўнікаў ліцэя № 2.






Матэрыялы да дней “Гісторыя з гумарам”.
3.2. «Перлы» гістарычнай думкі вучняў і настаўнікаў.

1. Мiндаўг трапiў у Наваградак па нужде….

2. Крест для Ефросиньи Полоцкой сделал Лазарь ... Бомжа.

3. Пергамент – это бумага из кожи…

4. Костроносцы…

5. Обезглазил…
6. У рыцарей были броневые кони.

7.  Шляхта – сословие, которое помогало князю решать его проблемы.

8. Феодализм – нормальное явление с ХII  века.

9. Еретиков предавали страшным пыткам в исполнении инквизиции.

10. Ересь – неправдоподобное объяснение Святого Писания.

11. Рыцарство постепенно исчезло за ненадобностью, т.к. рыцари были очень тяжелым и дорогим удовольствием.

12. Рыцари имели коня, одетого в доспехи. 

13. Да фальваркава-паншчыннай сiстэмы iснавала проста паншчына.

14. Первое время после объединения жители ВкЛ были в шоке.

15. Спачатку будавалі драўляныя храмы, а потым дзеравянныя...
16. Беларусы пайшлі ад помесі крывічоў, дрыгавічоў, радзімічаў...
17. Сыны Еўфрасінні Полацкай..

3.3. Гумарыстычныя ўрокі “Гісторыя з усмешкай”
Слова да настаўніка: ідэя прачытаць лекцыі па гісторыі Беларусі для іншых выкладчыкаў ўзнікла даволі нечакана, але спадабалася сваёй неардынарнасцю. Калегі даволі часта падыходзяць і пытаюцца нейкія рэчы, звязаныя з беларускай гісторыяй. А што калі адказаць на гэтыя пытанні ў гумарыстычнай форме? Даць ўрокі? Можна! Але лепш гэта зробяць вучні! Можна спалучыць гэта мерапрыемства з днём школьнага самакіравання, калі настаўнікі робяцца вучнямі, а тыя, у сваю чаргу, настаўнікамі. Вам прапануецца цыкл лекцый па гісторыі старажытнай Беларусі, які мэтазгодна чытаць у мультымедыйным суправаджэнні, падабраўшы адпавядаючыя малюнкі і фота. 







Матэрыялы да дней “Гісторыя з гумарам”.
Лекцыі “З гумарам па гісторыі старажытнай Беларусі ў 6 уроках”.
Уступнае слова да аўдыторыі: Дзень добры, сябры! Мы прапануем вам глядзець на жыццё з гумарам, бо гэта дапамагае пераадольваць дэпрэсіўныя настроі. Мы спадзяёмся, што нашыя лёгкія забаўляльныя ўрокі зацікавяць вас, бо наша муза гісторыі Кліа – вось яна якая (паказваю ляльку). Гэта гарэзлівая дзяўчынка, а не суровая дама! Таму пачнём нашу гісторыю.


А пачнём мы нашу гісторыю з сябе любімага. Паслухайце старадаўную алегорыю. Аднойчы адзін чалавек трапіў у рай. Ён стаміўся і лёг спаць пад дрэвам, якое выконвала жаданні. Калі ён прачнуўся, адчуўшы голад, то падумаў: “Які я галодны і як я хачу што-небудзь з’есці.” У той жа момант з’явілася вельмі смачная ежа. Чалавек быў такі галодны, што не звярнуў асобай увагі на тое, адкуль ежа з’явілася. Ён добра пад’еў і тады ў яго з’явілася яшчэ адна думка. Яму захацелася піць. Імгненна з’явілася віно. З асалодай пацягваючы віно, чалавек пачаў думаць: “Што ж гэта робіцца? Я сплю ды бачу сон? Ці вакол мяне злыя духі, якія гуляюць ды жартуюць са мной?” У той жа момант з’явіліся духі. Сапраўды, яны былі вельмі жахлівыя. Чалавек спалохаўся і падумаў: “Усё, цяпер яны мяне заб’юць”. У той жа момант ён быў забіты. Гэтая прытча сапраўдная шыфроўка. Нашыя думкі ствараюць наш рай, ці ад. Кожны сам стварае свой свет, а затым трапляе ў яго. Можна змяніць свой ад на рай. Што трэба рабіць? Псіхолагі раюць настройвацца на хвалю радасці, атрымліваць гэту радасць нават ад дробязей, усміхацца нават над тым, што не здаецца нам вартым смеху. Напрыклад, гісторыя. Сівая даўніна... Нічога смешнага? Да вы што...Скажу вам па сакрэту, як настаўніца гісторыі, што гісторыю трэба ўспрымаць толькі з усмешкай. Пачнём?









Матэрыялы да дней “Гісторыя з гумарам”.
Урок першы. Дагісторыя, ці як звычайна: каменны бронзавы, жалезны. 

Першы чалавек адной нагой ступіў на тэрыторыю Беларусі недзе 40 а можа і 100 тысяч гадоў назад у час ледавікавай эпохі і хуценька выскачыў, падумаўшы пры гэтым: “Холадна, аднак” Але рабіць было няма чаго, для таго, каб хаць неяк эвалюцыяніраваць, неабходна было прыстасоўвацца да розных прыродных ўмоў, развіваць інтэлект і вынаходзіць розныя спосабы каб захаваць сваё жыццё.

Тагачасны беларускі краявід – гэта тундравы пейзаж з мірна сноваючымі статкамі мамантаў, шарсцістых насарогаў, аўцэбыкоў ды бізонаў.(Малюнак палявання) Чалавек наяк адразу “упісаўся” ў гэтую ідылію і пачаў па гаспадарскі ў ёй распараджацца: мяса і сала у яму-халадзільню за жытлом з касцей і скур. (Малюнак жытла). Хуценька ўсе маманты вымерлі. Гісторыкі, стыдліва патупіўшы вочы нешта кажуць пра клімат, а мы ж з вамі добра разумеем, што на падлогу з мамантавых чарапоў, якая была ў модзе ў палеаліце сыравіны на ўсіх проста не хапіла. Вось. Прыйшлося заняцца паляваннем на паўночных аленяў, якіх наздагнаў той жа самы лёс, што і мамантаў. На школьнай мапе вы бачыце стаянкі першабытных людзей. (Паказваецца мапа) Спачатку засяляўся поўдзень Беларусі, бо на поўначы яшчэ доўга стаяў ледавік, які пакінуў пасля сябе такія камяні, на якія мы з задавальненнем ўзлазім і цяпер. (Фота валуна).

А клімат між тым сапраўды мяняўся: ледавік канчаткова пайшоў, пакінуўшы нам азёры, рэкі і валуны, вырасла наша галоўнае багацце – лес, калі не лічыць рэк, азёр і валуноў. А ў тым лесе каго толькі не было: малпаў, кракадзілаў, анакондаў ды папугаяў. А так, урэшце, добра: звяроў многа, ягад, грыбоў, ды карэнняў розных з арэхамі. І задумаўся чалавек: “Нож і кап’ё у мяне ёсць, лук і стрэлы я ужо выдумаў, а не прыдумаць мне гаршчок, для пачатку з вострым дном. У гэтую пасудзіну засыплю ўсё сабранае ў лесе, а раз да стала і стула я яшчэ не дадумаўся, ваткну я свой гаршчок вострым донцам паміж каменнямі майго вогнішча. Вось.” 


Прыкладна так разважаў наш першабытнік, пераходзячы да здабычы шахтавым спосабам галоўнай сыравіны для вырабу прылад працы таго часу – крэменя. Гэта ж які попыт нараджаў такую прапанову, што давялося дабываць крэмень з зямных недр. Вось так выглядаў тагачасны шахцёр, асабліва звярніце ўвагу салігорцы, бо галоўныя шахты ў той час знаходзіліся на ваўкавышчыне, а не ў вашых краях. (Малюнак першабытага шахцёра). Да чаго ж дайшоў прагрэс! Неалітычная Беларусь – галоўны экспарцёр крэменю і прылад працы з яго. 

Што ж гэта мы ўсё пра эканоміку і прылады працы, гэтак нас ў аднабокім марксісцкім падыходзе да гісторыі абвінавацяць. Вернемся да чалавека. Аб росце яго духоўных запатрабаванняў сведчаць: Па першае: выява на гаршку, знойдзеным каля вёскі Юравічы Калінкавіцкага раёна “Мужчына з качкай” (Зправа мужчына, качка злева). Па-другое, упрыгожанні з зубоў лісіц, ваўкоў, мядзведзяў, гэта ужо пазней былі розныя там металічныя пацеркі і бурштынавыя бусікі. А так здагадваецеся адкуль гэта ў казках: “лісічка-сястрычка, браток серы ваўчок”? Усё рудыменты, як кажуць, і атавізмы. І па-трэцяе, познепалеалітычныя венеры. Праўда, на тэрыторыі Беларусі іх не знайшлі, але ў непасрэднай блізасці на Браншчыне знойдзены такія ідэалы прыгажосці, як і ў іншых кутках Еуропы і Азіі..(Выява познепалеалітычнай венеры). Вось гэта жанчыны, гэта я разумею. А не якія небудзь там сучасныя манекеншчыцы. 

Як толькі скончыўся каменны век, пачаўся бронзавы. Аб ягоным набліжэнні паведалі незаконныя мігранты – сапраўдныя натоўпы індаеўрапейскіх народаў, якія недзе ў другім тысячагоддзі засялілі ўсю Еўропу і паставілі аўтахтонам (ну гэта значыць мясцоваму, карэннаму насельніцву) ультыматум: “Ці мы толькі адны ці вы з намі”. Ну што было рабіць? Прыйшлося прыняць прыняць умовы ваяўнічых прышельцаў, якія ашчаслівілі нашых продкаў сакрэтам вынайдзеннага імі кола, керамічнымі сервізамі з арыгінальным арнаментам і халоднай зброяй “баявымі сякерамі”.(Малюнак гаршка з шнуравым арнаментам). Пасля некалькі супакоіўшыся, азадачыліся: Ну чаму гэта перадавыя, нават прадвінутыя народы даўно перайшлі ад збіральніцтва і палявання к земляробству і рамёствам, а мы ўсё прысвойваем і прысвойваем ў матухны прыроды яе дары. Месцамі толькі земляробства прыжылося! І не дзіўна, вы паглядзіце на гэтыя сярпы. Гэта ж жах. Ніякіх табе сучасных камбайнаў у дапамогу ў бітве за ураджай. Якая спажывецкая псіхалогія, ай-ай! Паставіўшы гэтае філасофскае пытанне, нашы продкі вырашылі дачакацца жалезнага века і прыхода ваяўнічых славян.


Славяне з’явіліся прыкладна паміж 5-7 вякамі нашай эры, хаця дробныя групы разведчыкаў з’яўляліся ў нашых краях на пару-тройку стагоддзяў раней. Не паспелі яны абжыцца на новым месцы, як пачалі асіміліраваць гаспадароў – балтаў, якія яўлялі сабой гідрыд таго прышлага індаеўрапейскага і даіндаеурапейскага насельніцтва (не згубілі яшчэ ніць нашага апавядання?) . Працэс ўзаемадзеяння зайшоў так далёка, што цяпер бедныя студэнты гістарычнагат факультэта праклінаюць асімілятараў і асіміліруемых, якія “нарадзілі” такое мноства археалагічных культур, адны назвы якіх могуць звесці з глузду. (Спіс назваў археалагічных культур жалезнага века). Для гістарычнай навукі вельмі прынцыпова, як славяне і балты харанілі сваіх памёрлых: аддавалі перавагу крэміраванню ці там ў зямлю закопвалі, насыпалі яны курганы ці сціпла абыходзіліся без помнікаў і гэтак далей. Чым ўсё скончылася, я маю на ўвазе, хто каго асіміляваў, зразумела. Раз мы цяпер празываемся славянамі, стала быць славяне. Аднак, недзе 90 адсоткаў гідронімаў (назваў рэк і азёр) на Беларусі маюць балцкае паходжанне. Гэта, прашу прабачэння, несуразнасць дазволіла паявіцца на свет вялікай колькасці канцэпцый этнагенеза беларусаў. 


Ну, не будзем кідацца страшнымі навуковымі тэрмінамі, а лепш даведаемся аб чым пойдзе гаворка ў наступны раз. Нас, сябры, будзе цікавіць як гэта можна, як кажуць “уліпнуць” у гісторыю. Так-так я пра яе, ну вы здагадваецеся... “Шерше ля фам” – як кажуць французы. Да пабачэння.

Урок другі: Як не “ўліпнуць” у гісторыю? 

(замест мультымедыйнай презентацыі можна паспрабаваць праілюстрыраваць яго пантамімай, так сказаць, лекцыя з жартаўлівым сурдаперакладам).

Вядучы: Прывітанне вам, аматары прыгод і прыхільнікі вандровак з нашай гарэзлівай дзяўчынкай Кліа! Усміхніцеся! 

Вядучая: Бо як аднойчы сказаў Бернард Шоу: “Адзіны ўрок, які можна вывесці з гісторыі, зводзіцца да таго, што людзі з гісторыі не атрымліваюць ніякіх урокаў” Вось так.

Вядучы: Мы жартуем, і прапануем пачаць нашу сустрэчу з таго, што з жартам паглядзім на нашу гісторыю.

Вядучая: Так-так, вельмі нечакана. Як гэта можна жартаваць пра сівую даўніну, гісторыю? Рагнеду з Рагвалодам...

Вядучы: Можна-можна. Бо калі людзі з усмешкай глядзяць на сваю гісторыю – гэта азначае, што нацыя дарослая, зрэлая. Як бы там ні было, на нашай гістарычнай арэне час ужо з’яўляцца крывічам, дрыгавічам і радзімічам (выходзяць тры хлопцы з адпаведнымі надпісамі на грудзях) і брацца за ўтварэнне дзяржаў-княстваў і ўсталяванне феадальнага ладу (хлопцы чухаюць сябе па галовах), раз уж прапусцілі рабаўладальніцкі.

Вядучая: З-за гэтай недарэчнасці ў гісторыі трэба было з’явіцца неяк арыгінальна, каб запомніцца і занатавацца ў летапісах.Як заўсёды, у такіх выпадках “Шерше ля фам”, як кажуць французы, “Шукайце жанчыну”. (Хлопцы пачынаюць азірацца, “шукаць” жанчыну). 

Вядучы: У гэты час, а ні многа ні мала – дзесятае стагоддзе на двары, і здарылася гэтая гісторыя. Але давайце паслухаем, як бы мовіць характарыстыку нашых продкаў. Запросім сюды адукаванага чалавека свайго часу летапісца Нестара.

Выходзіць Нестар (хлопец з выглядам усезнайкі, у акулярах), і паказваючы на хлопцаў (крывічоў, дрыгавічоў, радзімічаў) пачынае выразна чытаць:

“Усе плямёны мелі звычаі і законы бацькоў сваіх, і паданні, і кожны – свой нораў. І радзімічы, і вяцічы, і севяране адзін звычай мелі, жылі ў лесе як усялякі звер, елі усё нячыстае, і брыдкаслоў’е ў іх было перад бацькамі і нявесткамі, і шлюбаў не было ў іх, а ігрышчы паміж весямі ладзілі, сходзіліся на ігрышчы на скокі і на усялякія д’ябальскія песні, і тут умыкалі жонак сабе, з кім хто згаворыцца, мелі ж па дзве і па тры жонкі. А калі хто паміраў тварылі трызну над ім... Гэтага ж звычаю трымаліся крывічы і іншыя паганыя...” Хлопцы ў той час, калі “Нестар” чытаў пра іх сціпла стаялі, узяўшыся за рукі з самым нявінным выглядам.
Вядучы: Вось напісаў, як адрэзаў манах Нестар. Так, як кажуць “обліка марале” нашага продка атрымалася не вельмі прывабнае, але ж такое знаёмае, амаль роднае...Гляньце ж на фота сучасных беларусаў з купальскага свята. Тут табе і ігрышчы і скокі, і як такіх дзяўчат “не умыкнуць” (паказвае на дзяўчат у зале).

Вядучая: Што ж гэта я, абяцала вам сенсацыю, а сама... Ну так слухайце. Было гэта дзесьці годзе у 970, а можа і 980, гісторыі гэта не вядома, але стагоддзе – дакладна, дзесятае. 

Вядучы: Здарылася ж так, што да дзеўкі (выходзіць дзяўчына) пасваталіся два жаніха: адзін старэйшы брат, законны князь кіеўскі Яраполк (выходзіць суровы, хмуры хлопец), і другі, малодшы, але амбіцыёзны не па гадах, наўгародскі князь Уладзімір (выходзіць таксама насуплены хлопец). Полацк быў цэнтрам крывіцкай зямлі, адным з самых уплывовых княстваў на Русі. У асобе полацкага князя Рагвалода жаніхі бачылі будучага магутнага саюзніка-цесця, які дапаможа знішчыць саперніка-брата. (Яраполк і Уладзімір звяртаюцца да хлопца з назвай “Крывічы” і паказваюць на сябе, каб зацікавіць яго). 

Вядучая: Нікога ўвогуле не засмучала, што абодва прэтэндэнта на руку і сэрца Рагнеды, мелі на гэты момант мінімум па адной жонцы. Полацкая князёўна таксама доўга не перабірала і, выконваючы волю бацькі, абяцала выйсці за старэйшага, адмовіўшы малодшаму ў падабаючай сітуацыі абразлівай форме. (Дзяучына адварачваецца ад Уладзіміра і бярэ пад руку Яраполка). Але ганарлівы Уладзімір пайшоў “ва-банк”: захапіў Полацк, перабіў княскую сям’ю і ажаніўся такі на Рагнедзе.(Уладзімір праганяе Яраполка і бярэ пад руку дзяўчыну). Такая вось сумная гісторыя. 
Вядучы: Другая вельмі каларытная асоба таго часу наш князь полацкі Усеслаў па прозвішчу Чарадзей (выходзіць хлопец з дзівацкім выглядам). Ён відаць, першы гістарычна вядомы славянскі экстрасенс. Бо, “Усеслаў-князь людзям чыніў суды, радзіў князям гарады, а сам уночы воўкам рыскаў...” Вось яны заняткі палітычнага лідэра таго часу, так моцна прапіараныя (не пабаімся гэтага слова “піар ён і ёсць піар”нават у дванаццатым стагоддзі ) у “Слове аб палку Ігаравым”. 

Вядучая: Там распавядаецца і аб падзеях, звязаных з першым успамінаннем нашай сучаснай сталіцы – Мінска, а тады гэта была парубежная крэпасць Полацкага княства – Менск, які стаяў на раце Менцы, якую цяпер можа пераскочыць нават і дзіцёнак. А сам Менск, як вы здагадаліся, першапачаткова знаходзіўся не на скрыжаванні Нямігі са Свіслаччу, куды яго перанеслі пазней, пасля некалькіх разбурэнняў. 

Вядучы: Калі хочаце пахадзіць па рэштках валоў таго першага старажытнага Менска, павярніце на мінскай кальцавой дарозе на аўтарынак каля Малінаўкі, але не заязджайце туды, а едзьце далей да паварота на Гарадзішча. Калі паходзіце па рэштках валоў (а яны даволі высокія) і паскачаце цераз Менку (тое, што ад яе засталося) , абавязкова трэба (бо гэта па дарозе) заехаць у Музей архітэктуры і быта пад адкрытым небам у Азярцы. Абавязкова з’ездзіце. Уражвае!

Вядучая: Напрыканцы, вернемся да Чарадзея. Лёс гэтага палітыка быў доўгім і поўным прыгод.То у поруб трапіць (такая турма у зямлі), а адтуль заляціць на прастол кіеўскі, то сам ідзе ў паход, а то ў крэпасці бароніцца. Вядучы: Гэты дзеяч поўнасцю праігнарыраваў з’езд князёў у Любечы ў 1097 годдзе, на якім было прынята як кажуць “судьбоносное решеніе” кожнаму князю трымаць свой удзел. Нічога не ведаючы аб гэтым, Усеслаў затрымаў наступленне ў полацкім княстве феадальнай раздробленасці. Але яна ўсё ж такі наступіла. Такая вось дзіўная гістарычная заканамернасць. 

Вядучая: Сёння мы з вамі паглядзелі на нашу гісторыю, мякка кажучы, нечакана. І мэта наша была не зневажаць памяць продкаў, а проста паказаць, што глядзець на гісторыю можна па-рознаму: ці з усмешкай і жартам, ці з узнёслым захапленнем і гонарам, а можна і інакш.




Урок трэці. Што рабіць, калі ёсць выбар?


Вітаю ўсіх, хто далучыўся да нас! Як справы ды настрой? У нас добра! А у вас? Ці не здарылася з вамі якая небудзь недарэчнасць? Ну гэта калі адбудзецца нешта і неяк няёмка робіцца, перажываеш, думаешь “А як было б інакш, каб выбраў іншы шлях?” А потым робіцца так смешна... Так часам бывае і ў гісторыі...Пачнём? Спыніліся мы з вамі на самым разгары міжусобных войнаў канца ХІІ стагоддзя.



Для таго каб неяк адцягнуць увагу ад феадальных раздораў ды пабудовы іерархічнай лесвіцы па заходнееўрапейскаму ўзору, неабходны быў моцны вораг. А лепей два. Ворага. І яны не замарудзілі паявіцца ў пачатку ХІІІ стагоддзя, калі феадальная раздробленасць была ў поўным разгары. Яшчэ раней нямецкіх рыцараў-крыжакоў (малюнак рыцара-крыжака) вельмі неабачліва запрасіў да сябе наш сусед князь Конрад Мазавецкі для запалохвання пражываючых непадалёк язычнікаў-прусаў. Чым яму так агоралі тыя прусы, мы дакладна не ведаем. Але рыцары, з’явіўшыся па запрашэнню, затрымаліся на пару-тройку стагоддзяў, а для гістарычнага “прыкола” узялі сабе імя знішчаных імі прусаў. Так у гісторыі з’явілася яна, Прусія. 

Місія ў крыжакоў была вельмі простая – дзе агнём, а дзе мячом ахрысціць “цёмных” язычнікаў. На гэту працу і подзвіг іх бласлаўлялі папы рымскія. Рэгіён місіі – Прыбалтыка. Стратэгія: ціск моцы закаваных у даспехі рыцараў, аб’яднаных у Ордэн. Тактыка: будаўніцтва замкаў, дзе можна было б адсядзецца пад час паўстанняў наваяўленых хрысціян, а таксама карныя экспедыцыі і ўзяцце заложнікаў. (Малюнак крыжацкага замка).
Нешта мне гэта напамінае? А вам...Прыбалтыйскія народы – эсты, лівы, латгалы, земгалы ды іншыя хуценька зразумелі, які лёс ім наканаваны і пачалі змагацца са сваімі дабрадзеямі. Дарэчы, першы вораг вызначаны – наіўна было б уяўляць, што крыжакі абмяжуюцца толькі землямі Прыбалтыкі, таму што “схізматыкі” – праваслаўныя, былі на іх кропку погляду не лепей чым язычнікі.


Прыкладна ў гэты ж час ўзнікае путаніца з назвамі Чорная Русь, Белая Русь... Нам беларусам гэта вельмі цікава. А праўда, што мы, беларусы “з братняю Руссю”? Для таго каб адказаць на гэта пытанне, трэба азадачыцца: “Што ж такое Русь?” Правільныя былі ў вас адчуванні, слова гэта мела скажам так, браннае адценне. Менавіта так называлі фінскія народы (суомі) сваіх суседзяў, гэтых аванцюрыстаў і гістарычных прахадзімцаў скандынаўскага паходжання, якія у ІХ-ХІ стагоддзях трымалі ў жаху ўсю Заходнюю Еўропу. Так-так, я аб іх -  нарманах, вікінгах, а у нас вядомых як варагі. Гэты “джэнтэльмены ўдачы” з’явіліся на ўсходнеславянскіх землях па запрашэнню саміх абарыгенаў.(Малюнак вікінга. Карціна М.Рэрыха “Варажскія госці”) “Земля наша велика и обильна. Но порядку в ней нет. Приходите и владейте..” Во як арыгінальна зафіксіравана ўзнікненне дзяржаўнасці ў усходніх славян у сваіх жа летапісах, каб яны згарэлі. Гэта ж каб чужыя, а то свае...Такім чынам, і з’явіліся на шляху “з вараг у грэкі” (Мапа: З Балтыйскага мора ў Чорнае) рускія княствы, дзе княжылі рускія з такімі ж імёнамі князі: Рурык, Вольга, Алег, Рагвалод (між іншым таксама).

А “каляровыя” назвы - Белая Русь (дык відаць хрышчоная, чыстая) прыняла хрысціянства яшчэ у Х стагоддзі – замацаваўся за Полаччынай, а Чорная Русь – за Гродзеншчынай, бо межавала з “махровымі” язычнікамі. Такое вось тлумачэнне. Ну не было у тыя часы “Тайда” каб усе хадзілі у белым, ды шампуня ад перхаці “Хэдэн шолдэрс”, каб апраналіся толькі у чорнае. 


Аднак вернемся да нашага праблемнага стагоддзя. Бяда, як вядома не ходзіць адна. Трынаццатае стагоддзе падцвердзіла сваю нешчаслівую для славян рэпутацыю тым, што ў стэпах Азіі нарадзілася дзяржава Чынгісхана. (Малюнак Чынгісхана). Справа ў тым, што гэта дзяржава была вельмі мабільная. Вось каб утварыўшыся, асвайваць ці акультурваць сваю прастору, дык не. Місія у мангола-татараў была іншая. Плямёны качэўнікаў-скатаводаў (малюнак мангольскага воіна), якія аб’яднала жалезная рука правадыра, уяўлялі сабой страшэнную сілу. Гэта сіла пасля заваявання многіх цывілізаваных і нецывілізаваных народаў рухалась на Русь. (Малюнак асады горада татарамі)

Вось яно: узровень небяспекі самы высокі, чырвоны, з захаду – “прывітанне ад крыжакоў”, з усходу – яно радзімае, мангола-татарскае іга. Гэта ж вялікая праблема, калі ёсць выбар, альтэрнатыва. Устала традыцыйнае для Русі пытанне “Што рабіць?”

Прыйшла пара ўтвараць новую дзяржаву. Гэта вырашыў зрабіць Міндоўг, (Малюнак Міндоўга:) адзін з правадыроў суседніх літоўскіх плямёнаў, дзе якраз актыўна разлагаўся родаплемянны лад. Міндоўга запрасілі пакіраваць у якасці баявога князя ў Наваградак тамашнія баяры. Ён абаснаваўся там са сваёй дружынаю і вырашыў, што лепшага месца для ўтварэння новай дзяржавы і прыдумаць нельга: (Мапа заходняй Беларусі) памежжа славянскіх і балцкіх земляў, ёсць квітнеючыя ў аддаленні славянскія гарады Наваградак, Гародня, Ваўкавыск, Слонім, ёсць літоўскія землі, якія сазрэлі для дзяржаўнасці.

І пачаў Міндоуг сваю дыпламатыю: спачатку прыняў праваслаўе, потым каталіцтва, затым вярнуўся ў язычніцтва. Звычайная схема дзеянняў палітычнага лідэра тых часоў. Пікам кар’еры Міндоўга пасля прыняцця каталіцтва (Малюнак каранацыі Міндаўга) стала каранацыя ў 1253 годдзе ў Наваградку каралеўскай каронай, дасланай з самога Рыма папам Інакенціем ІІІ. Пасля пышных урачыстых мерапрыемстваў з гэтай нагоды Міндоуг падтрымаў антыкрыжацкае паўстанне ў Жамойці, якое тыя не маглі падавіць цэлых 10 гадоў. (Абавязкова пабывайце у Наваградку. Негледзячы на тое, што ад былой велічы засталіся толькі руіны - як яны уражваюць! (Малюнак руін Наваградка) .А вось гляньце, які быў замак па рэканструкцыі вучоных (Малюнак-рэканструкцыя наваградскага замка) І вось яшчэ што, мужчыны, паспрабуйце-ка ўзлезці па склону, прыхапіўы груз кілаграмаў гэтак у сорак, бо прыкладна столькі весіла сапраўднае абмундзіраванне таго часу. Ну што “слабо”?
Прычынай гібелі Міндоўга і дзвух ягоных сыноў стала ... так-так зноў “шерше ля фам”. А справа была так, неяк зусім не ў час памёрла ў Міндоўга жонка. Тут, разумееш, дзяржаўнымі справамі трэба займацца, некалі новую супружніцу падшукваць, заляцацца... Удавец хутка знайшоў выхад са становішча: жаніўся на сястры памёрлай, якая прыехала на хаўтуры. А тая была жонкай князя Даўмонта. Ясная справа, Даўмонту гэта не спадабалася, нават не з-за жонкі, а так без спросу справы не робяцца. Пакрыўджаны князь хутка знайшоў аднадумцаў і лёс Міндаўга з сынамі быў вырашаны. 

Але і пасля іх смерці прэтендэнты на ўладу ў Вялікім княстве не маглі адчуваць сябе спакойна. У Міндоўга застаўся яшчэ адзін сын.(Малюнак Войшалка) Не палохайцеся, пра яго ніхто не забыўся ў дзяцінстве як ў мексіканскім серыяле, проста ён пайшоў у манастыр. Наколькі ён там пранікся хрысціянскімі запаведзямі, зразумела з наступнага, бо Войшалк пачаў помсціць забойцам бацькі. Пачаўшы сваё княжанне з рэпресій, новы вялікі князь не змог утрымаць ўладу, і загінуў зусім не як падабае манаху - у п’янай бойцы.

Далей, з дзесятак гадоў была такая неразбярыха з вялікімі князямі літоўскімі, што і вылілася ў характэрную назву перыяда “цёмны час”. Прамянём свету ў гэтай цемры быў Віцень,(Малюнак князя Віценя) які як кажуць летапісы “ізмысліў сабе герб рыцер збройны на коні”, ён жа дзяржаўны герб Вялікага княства Літоўскага. Сэнс гэрба быў у тым, каб да акружаючых усё ж такі дайшло: ніякія мы не талерантныя, а сунецеся да нас, дык так вас балюча адлупцуем і гнаць будзем са сваёй зямлі ў шыю. Гэтым і займаемся на сваім еўрапейскім перакрыжаванні ўжо якое стагоддзе. А Віцень, відаць за свае баявыя заслугі, атрымаў вышэйшую узнагароду – быў забіты маланкай. Такая вось ідэальная смерць для воіна-язычніка. Убачымся.

Урок чацвёрты: На троне і каля трона...

Прывітанне, прывітанне, шаноўныя! Вы калі-небудзь адчувалі на сабе, што мы жывём у самым цэнтры Еўропы? Я маю на увазе, геаграфічным! Дык вось, і ў старыя часы наша тэрыторыя Беларусі як частка Вялікага княства (пры чым разам з сучаснымі паўднёва-усходнімі землямі Літвы яго цэнтральная частка) зусім не з’яўлялася мядзвежым кутом Еўропы. Тут адбывалася такое! Ну пачнём.

Ужо на пачатку ХІY стагоддзя Вялікае княства Літоўскае і Рускае (Жамойць яшчэ канчаткова не увайшла ў склад дзяржавы) (Мапа Вялікага княства) было буйной дзяржавай, прэтэндаваўшай на статус еўрапейскай краіны. Ну зусім як Турцыя зараз! Кіраваў дзяржаваў мудры правіцель Гедымін (Малюнак Гедыміна), бацька сямі сыноў і дачок, які ўмацовываў абароназдольнасць краіны, заахвочваў іншаземных інвестараў, а па пытаннях рэлігіі быў талерантна абыякавы. 

Як і ўсякі не абы які кіраўнік, Гедымін быў здольны на выдатныя экстравагантныя ўчынкі. Напрыклад, пасля тлумачэння аднаго свайго сна вешчуном Лідзейкам, перанёс сваю сталіцу на новае месца – так была заснавана Вільня ў 1323 годзе. А прысніў Гедымін жалезнага ваўка, які голасна выў. Паглядзіце на гэтага папярэдніка Фрэйда на гравюры Андрыёлы. ( Малюнак гравюры Андрыёлі) Якая харызма была ў вешчуна Лідзейкі, калі ён ўпэўніў князя ў тым, што на гэтым месцы трэба горад заснаваць, бо слава аб ім пойдзе на ўвесь свет. Абавязкова пабываеце ў Вільні (сучасным Вільнюсе). Даволі хутка прадставіцца добры повад: літоўцы будуць святкаваць свой міленіюм (тысячагоддзе з даты першага ўспаміну ў летапісах назвы “літва” ў 1009 годзе, бо чакаць міленіюма Вільні яшчэ даволі доўга. А свята хочацца цяпер. Яны ўжо пачалі рыхтавацца.) А лепш не чакаць тры гады, а купіць білет з Мінска ў эквіваленце 20 даляраў туды і назад і з’ездзіць, пры ўмове наяўнасці візы ў пашпарце. Але для таго, каб паглядзець на Вільню з вежы Гедыміна (Малюнак вежы Гедыміна) , гэта трэба зрабіць.
На самай справе, расла магутнасць і уплыў Вялікага княства. А што рабіць? Трэба супрацьстаяць на захадзе рыцарам-крыжакам, а на ўсходзе татарам ды хутка ўздымаючайся Маскве, якая пасля ўпадка Кіева вырашыла заняць вакантнае месца старэйшага брата. 

Каб вырашыць гэтую складаную задачу, сыны Гедыміна, Альгерд і Кейстут (Малюнак Альгерда і Кейстута) нейтралізавалі астатніх прэтэндэнтаў на ўладу і вырашылі падзяліць сферы паўнамоцтваў. Кейстут адказваў за паўночна-заходні накірунак барацьбы і спецыялізаваўся на вайне з крыжакамі, а Альгерд за паўднёва-ўсходні накірунак, татар і Маскву. Альгерд часам любіў пажартаваць. Добра вядомая гісторыя пра ягонае прывітанне чырвоным яйкам на Вялікдзень маскоўскага князя Дзмітрыя Данскога з войскам пад сценамі Масквы. Але Масква гумару не зразумела і браму жартаўніку так і не адчыніла.

Трэба адзначыць, што браты даволі эфектыўна кіравалі вялікай краінай і думалі, што і іх дзеці будуць працягваць справу бацькоў, але зусім іншыя былі планы ў стрыечных братоў – Ягайлы (Малюнак Ягайлы) сына Альгерда і Вітаўта (Малюнак Вітаўта) , сына Кейстута.

Барацьба за ўладу ў Вялікім княстве пачалася з “хода канём” Ягайлы – яму ўдалося знішчыць абрыднуўшага мудрымі парадамі дзядзьку Кейстута (Альгерд памер у 1377 пакінуўшы сваім пераемнікам старэйшага сына ад другой жонкі Ягайлу). Той заманіў дзядзьку з братам на перамовы ў Крэўскі замак і зрабіў там сапраўдную пастку. Кейстут загінуў, лічыцца што яго ўрэшце напаткала кара язычніцкіх багоў, за тое што у свой час ён выкраў прыгажуню Бірутэ, якая была жрыцай язычніцкіх багоў (Малюнак Бірутэ) . 

А Вітаўт выратаваўся, яму ўдалося збегчы ў жаночым плацці, надоўга папярэдзіўшы праславіўшагася пры падобных абставінах спадара Керанскага, які так не па мужчынскі збег з Зімняга палаца падчас рэвалюцыі семнадцатага года ў Петраградзе. 
Аб’яднаўшы вакол сябе адзінадумцаў, Вітаўт стаў рэальнай пагрозай уладзе вялікага князя Ягайлы і той вырашыў звярнуцца за дапамогай да суседняй дзяржавы. 

Трэба сказаць, што Польшча перажывала не лепшыя свае часы. Ні больш ні меньш, а перад братамі-славянамі стаяла пытанне аб страце сваёй ідэнтычнасці, ці прасцей сказаць, у палякаў былі ўсе шансы перастаць імі быць. Польшча, вядома, прыняла хрысціянства па заходняму ўзору, і гэта выключала магчымасць экспансіі крыжакоў з місіяй прывядзення да “сапраўднай” веры, але не давала ніякіх гарантый супраць амбіцыйных планаў суседніх нямецкіх дзяржаў. А ў самім польскім каралеўстве у 1384 годдзе на троне засталася зусім не падыходзячая для такога гістарычнага моманта юная дачка памёршага караля Людовіка Ядзвіга (Малюнак Ядвігі). Ўжо нават адбыліся і заручыны з нямецкім прынцам Вільгельмам Габсбургам Аўстрыйскім і кароль-немец стаў для Польшчы суровай безальтернатыўнай рэальнасцю. Але тут і ўспомнілі мудрыя дзяржаўныя мужы на чале са Збігневам Алясніцкім пра сітуацыю ў суседнім княстве і прапанавалі дапамогу вялікаму князю літоўскаму ў яго барацьбе супраць стрыечнага брата на ўмовах прыняцця каталіцтва і заключэння дынастычнага шлюба. 

Ягайла к гэтаму моманту як раз стаў удаўцом, палічыў прапанову вельмі выгаднай і ажаніўся на маладзенькай Ядзвізе (Малюнак шлюба Ягайлы і Ядвігі), звязаўшы Вялікае княства з каронай Польскаю. Гэты акт увайшоў у гісторыю як Крэўская унія. Абавязкова трэба з’ездзіць у Крэва (Малюнак Крэўскага замка). Гэтыя руіны для нас таксама многа раскажуць. Сумяшчэнне абавязкаў польскага караля і вялікага князя літоўскага ўяўляла сабой добра вядомае ў народзе сядзенне на двух стулах. Як бы моцна не ўдарыцца пры падзенні, і таму Ягайла (а цяпер ужо польскі кароль Уладзіслаў Другі) вырашыў падзяліцца ўладай у Вялікім княстве Літоўскім з Вітаўтам, заключыўшы адпаведнае пагадненне ў памесці Востраў у 1392 годдзе. І сталі стрыечныя браты пры ўсякім зручным выпадку рабіць адзін аднаму розныя дробныя пакасці, саблюдаючы звонку прыстойнасць. Узяць хаця б гісторыю з сасватаннай Вітаўтам Ягайле Софьяй Гальшанскай, якая стала чацвёртай жонкай зноў аўдавеўшага караля. Таму было ўжо за семдзесят. Сімпатычная маладзенькая Софья пасля пышнай цырымоніі каранацыі, якая адбылася толькі пасля тры гады пасля вяселля, стала польскай каралевай. (Малюнак Соф’і)
Гэты шлюб зусім не вызываў захаплення ў Кракаве, сітуацыя ўскладнялася яшчэ і тым, што каралева ніяк не магла нарадзіць нашчадка прастолу. Аднак у 1424 годзе каралева падарыла доўгачаканага каралевіча, потым другога, а ў ўзнагароду за гэтыя подзвігі ў сейме слухалася справа манархіні, якую абвінавацілі ў здрадзе мужу. Каралеву і яе фрейлін нават ўзялі пад арышт, справа зайшла ў тупік, суд апраўдаў каралеву, і тая пазней нарадзіла мужу яшчэ аднаго сына. Кажуць, што за гэтымі непрыемнымі для польскага караля справамі стаяў Вітаўт, які, шчыра кажучы, не чакаў ад саперніка такой прыці – на табе тры сыны – нашчадкі, з яго пачынаецца новая дынастыя Ягелонаў, а ў Вітаўта засталася толькі дачка, Софья. Ды і тая даўно замужам за маскоўскім князям Васілём. Сыны загінулі падчас барацьбы Вітаўта за ўладу, іх атруцілі крыжакі. Гэта сумная гісторыя.

Ну на гэтым сёння і спынімся. У далейшых нашых сустрэчах нас будуць цікавіць не толькі справы манархаў. Убачымся.


Урок пяты: Дзяржава ад мора да мора...


Дзень добры, паважаныя! Сёння мы з вамі пагаворым, як гэта не сумна, аб палітыцы, а дакладней – пра войны. У чым жа прычыны ўсіх гэтых бітваў і супрацьстаянняў? Філосаф Томас Гобс так адказвае на гэтае пытанне: “ у прыродзе чалавека тры галоўныя прычыны вайны: саперніцтва, недавер і прага славы”. “На вайне як на вайне!” – любіў паўтараць Напалеон, дадаючы пры гэтым, што “спачатку трэба ўвязацца ў бойку, ну а там відаць будзе...” Што будзе відаць? За што будзем ваяваць? Дык, паглядзім на сусветную гісторыю як “гісторыю дзяржаў, а гісторыя дзяржаў ёсць гісторыя войнаў”. Так лічыў гісторык і філосаф Освальд Шпэнглер.


Пры вялікім князі Вітаўце Вялікае княства Літоўскае пераўтварылася ў сапраўдную “міравую” дзяржаву ад мора да мора – ад мора Балтыйскага да мора Чорнага. У яе склад уваходзілі літоўскія, беларускія, украінскія землі, а мяжа з Маскоўскім княствам праходзіла па рэчцы Угры.(Мапа Вялікага княства) 

Як гэта мяжа ўсталявалася нам стала вядома з летапісу пад назвай хроніка Быхаўца (у ХІХ стагоддзі шляхціч па прозвішчу Быхавец знайшоў на гарышчы сваёй хаты нейкія старыя зжаўцелыя ад часу запісы. Ён, дзякуй Богу, не вырашыў тапіць імі камін, а паказаў навукоўцам. Так гісторыкі атрымалі найкаштоўнейшую крыніцу па гісторыі Беларусі да пачатку шаснадцатага стагоддзя і ўдзячныя за гэта назвалі яе па імені гэтага шляхціча). (Малюнак летапісу Быхаўца). 


“У год 6910 (1402) месяца чэрвеня сёмага дня, праз тры гадзіны пасля ўзыходу сонца, калі пяюць абедню, згінула сонца і схавала промні свае, і зоркі з’явіліся як уночы, і свяцілі тры гадзіны. Пасля таго знаку з вялікім князем Вітаўтам адбылося такое. Быў ён у прыязнасці з зяцем сваім, вялікім князем маскоўскім Васілём Дзмітрыевіам , а мужыкі маскоўскім пайшлы пад Пуціўль, паграмілі на Ціхай Сасне сеўрукоў, падданых Вітаўта і забралі у іх дзвух баброў ды тры кадаўцы мёду. (Засяроджваю вашу ўвагу на прычыне канфлікту – два бабры і тры кадаўцы мёду). Вітаўт паслаў да вялікага князя маскоўскага, каб, вінаватых адшукаўшы, пакараў, а за шкоду ягоным сеўрукам адплаціў. Ды вялікі князь маскоўскі тое ў нядбанні пакінуў. І Вітаўт, не хочучы таго трываць, сабраў войска сваё супраць князя маскоўскага, і , помсцячы за крыўду, багата папаліў, і паваяваў, і папаланіў паблізу рэк Угры і Акі.”


Зразумела, гэты інцыдэнт мог прывесці да зацяглага ваеннага канфлікта, што было не на карысць абодвум дзяржавам і іх кіраўнікі вырашылі сустрэцца на мірных перамовах. З’ехаліся на сярэдзіне ракі і “пасля доўгае размовы мір паміж сабой учынілі і мяжу паміж землямі сваімі на рацэ Угры палажылі”. 

А быў яшчэ там адзін дарадчык у князя Вітаўта, які сказаў князю: “Не сапраўдны мір, калі кровапраліцця паміж гаспадарамі не было?” Вось гэта логіка! Але не паслухаў Вітаўт свайго дарадчыка, якога празвалі Нямірам, і пачынаючы з яго, назвалі род ягоны Няміравічамі. Вось. Задумайцеся, між іншым, адкуль паходзіць ваша прозвішча? Можа нам прысвяціць гэтай тэме асобную лекцыю?


Вернемся да нашай дзяржавы – Вялікага княства Літоўскага і Рускага, якое хутка стане яшчэ і Жамойцкім. А адбудзецца гэта пасля наступных падзей.


Пасля ліквідацыі пагрозы ад Тэўтонскага Ордэна падчас Грунвальдскай бітвы 15 ліпеня 1410 года (Малюнак Грунвальдскай бітвы) Вялікае княства Літоўскае дасягнула піка свайго уплыву ў Еўропе. Сама бітва яе сучаснікамі была названа найвялікшай з вялікіх! А першапачаткова ўсё складвалася зусім не на карысць славян. Увогуле, калі б прымаліся стаўкі на зыход гэтага эпахальнага змагання, іх можна было б ацаніць як дваццаць да аднаго на карысць крыжакоў.

Фаварыт у гэтай зусім не сяброўскай сустрэчы быў перадвызначаны з самага пачатку – прафесійныя воіны-забойцы, закаваныя ў браню, якія выклікалі жах ва ўсіх акружаючых народаў. (Малюнак рыцара-крыжака) Адзін рыцар на кані мог з поспехам супрацьстаяць у баі аж пяцідзесяці пешым воінам і адыгрываў, такім чынам, ролю танка. Крыжакі былі настолькі ўпэўнены ў сваёй перамозе, што загадзя прыгатавалі кайданы для пераможаных і віно для пераможцаў – саміх сябе. Вось ён ганарлівы кіраўнік крыжакоў – магістр Ульрых фон Юнгінген.(Малюнак) 

Але перамагло горш узброенае і меней падрыхтаванае, інтернацыянальнае войска Вялікага княства Літоўскага і Польскага каралеўства (відаць славяне ведалі аб падрыхтоўцы да банкета і мелі на яго свае віды). З беларускіх земляў у разгроме ворага ўдзельнічалі харугві Полацкая, Віцебская, Мсціслаўская, Гарадзенская, Берасцейская, Пінская, Навагародская, Лідская, Ваўкавысская, Аршанская, Тураўская, Слуцкая ды іншыя. Усіх і не пералічыш. А вось на малюнку Ягайла і Вітаўт над забітым праціўнікам - магістрам Ордэна Ульрыхам фон Юнгінгенам. Відаць прыемна ім бачыць пераможанага ворага. 

А віна выпіць не атрымалася і ў пераможцаў. Разважлівы і прадбачлівы Вітаўт аддаў загад разбіць усе захопленыя бочкі з алкаголем, каб войска не перапілося, а працягвала праследаванне праціўніка. Перамога пад Грунвальдам дазволіла паставіць кропку ў Вялікай вайне, якая ішла з 1409 года і скончылася заключэннем Торуньскага міра у 1411 годдзе паміж Вялікім княствам Літоўскім і Польскім каралеўствам і разгромленым Тэўтонскім ордэнам, які у 1422 годзе аддаў у склад Вялікага княства і Жамойць. Вось так і далучалася да назвы дзяржавы назва Жамойцкая.
Вітаўт (Малюнак Вітаўта) уладарыць ў самай вялікай і адной з самых уплывовых еўрапейскіх краін таго часу. Вось так выглядала яго пячатка. І вырашыў ён адарвацца ад Польшчы, дзе падрастаюць сыны Ягайлы, і таму задумаў сам каранавацца, каб стаць незалежным манархам – каралём. 

Для ўрачыстай і пышнай цырымоніі з Рыма была даслана карона ад папы рымскага, у госці да вялікага князя з’ехаліся  імператар Свяшчэннай Рымскай імперыі германскай нацыі Жыгімонт, вялікі князь маскоўскі Васіль, кароль венгерскі з каралеваю, паслы ад імператара канстанцінопальскага, ханы ардынскія і іншыя. Сярод запрошаных гасцей быў, вядома, і сусед, кароль польскі Уладзіслаў Другі, добра нам вядомы Ягайла.(Малюнак Ягайлы). Ён разам з іншымі піў ды гуляў на багатых пірах, чакаючы прыбыцця папскіх пасланцаў з каронаю, а сам тайна аддаў загад перахапіць каштоўны груз і знішчыць яго. Што і было зроблена. Госці чакалі-чакалі, ды не дачакаўшыся, пачалі раз’язджацца. Вітаўт засумаваў, а падчас адной з конных прагулак зваліўся з каня, чаго з ім не бывала ніколі. Захварэў ды хуткім часам памёр. Здарылася гэта ў 1430 годзе.

Улада зноў апынулася ў руках Ягайлы, прызначыўшага сваім намеснікам у Вялікім княстве свайго брата Скіргайлу (Малюнак Скіргайлы) пра якога гісторыкі кажуць, што ён стаў правадніком “прапольскай палітыкі”.Што ж зробіш, калі хацела краіна лічыцца ўплывовай еўрапейскай краінай таго часу трэба было акаталічвацца, што і рабілася пры дапамозе Польшчы. Працэсс гэты, уласна кажучы актыўна ішоў сярод набліжаных да вялікага князя яшчэ з часу заключэння Крэўскай уніі ў 1385 годзе ды Гарадзельскага пагаднення ў 1413 годзе, але гэта не вельмі падабалася праваслаўным магнатам. 

Многія з іх па радавітасці ды знатнасці не ўступалі Ягайлу, самі мелі віды на вялікакнясскую пасаду і не прынялі “засланнага” Скіргайлу. Апазіцыя вырашыла паставіць на другога брата Ягайлы – Свідрыгайлу (Малюнак Свідрыгайлы), які нават у тыя часы лічыўся вялікім арыгіналам: з’яўляючыся каталіком па веравызнанню, ён благаваліў да праваслаўных і меў бунтарскую рэпутацыю. Свідрыгайла з лёгкасцю адлучыў братца ад ўлады і пачаў правіць, абапіраючыся на праваслаўных. Што тут пачалося! У барацьбу вырашыў умяшацца брат Вітаўта, Жыгімонт (яшчэ не заблыталіся, хто чый брат?) Ён сплаціў вакол сябе каталікоў. Адным словам вайна. А дзе вайна, вялікую ролю адыгрывае не толькі сіла, а яшчэ і дыпламатыя. Разважлівы Жыгімонт выдаў вялікакняскі прывілей (дакумент, маючы сілу прэзідэнцкага указа), у якім ураўноваліся правы маёмасныя і асабістыя каталікоў і праваслаўных. Да дакумента прыкладалася такая пачатка. 

А “гарачы” Свідрыгайла так рэўнасна абараняў праваслаўных, што ў прыступе гневу загадаў спаліць жыўцом праваслаўнага мітрапаліта Герасіма, якога падазраваў ў здрадзе. Гэта быў сур’ёзны пралік, імідж абаронца правоў праваслаўных быў страчаны, і Свідрыгайла зышоў з палітычнай арэны. 

Застаўшыся вялікім князем, Жыгімонт таксама нядоўга радаваўся жыццю ды ўладзе: супраць яго змовіліся раскусіўшыя яго папулісцкую палітыку “патрыёты” – князь Чартарыйскі ды кампанія. Яны яго падпільнавалі ў Трокскім замку (Малюнак Трокскага замка). Паглядзіце, як літоўцы адбудавалі замак, у якім цяпер знаходзіцца музей. Там, сапраўды, ёсць на што паглядзець, хаця больш старажытны замак, які знаходзіўся на паўвостраве, на жаль, амаль не захаваўся. 

Вернемся да нашых змоўшчыкаў. Ажыццявіць замах на жыццё асцярожнага вялікага князя было вельмі цяжка, той, відаць, засцерагаўся чагосцьсі гэтакага і адчыняў дзверы ў свой пакой толькі свайму улюбёнцу – ручному мядзведзяняці. За што і паплаціўся жыццём, бо драпаць ў дзверы і рыкаць мог не толькі мядзведзь... Вось. Глядзіце, каму адчыняеце дзверы. Да пабачэння.




Урок шосты: Усё могуць каралі?

Прывітанне, прывітанне, шаноўныя! Не здаралася вам часам зайздросціць знакамітым і багатым, зоркам эстрады і палітыкам, уладальнікам мільёнаў амерыканскіх грошаў? Ах, якое ў іх жыццё! Як у іх усё атрымліваецца...Усё могуць каралі! А вось і не ўсё. Увогуле, каралям, нават самым сапраўдным, з каронай, не пазайздросціш. Зараз дакажу. Акунаемся ў пятнадцатае стагоддзе.


Пасля заканчэння грамадзянскіх войнаў і смерці Жыгімонта Кейстутавіча ў 1440 годзе доўга думалі памірыўшыся праваслаўныя і каталіцкія магнаты, каму быць вялікім князем, каб мір і спакой былі ў дзяржаве. Выберы кагосьці са сваіх, праблемы застануцца: свары ды грызня за ўладу не скончацца. І спынілі свой позірк на суседняй Польшчы, дзе падрастаў малодшы сын Ягайлы Казімір (Малюнак Казіміра) . А што? Польшча мае свайго караля, старэйшага сына Ягайлы, Уладзіслава, а Вялікае княства будзе мець свайго асобнага князя з каралеўскага роду. А што малады яшчэ, дык гэта нават лепей: паддаецца ўплыву, можна кіраваць “зялёным” хлапчуком у сваіх інтарэсах. 

Прыкладна так разважалі магнаты, напрасіўшыся ў госці да Казіміра, які пастаянна знаходзіўся ў суправаджэнні світы польскіх шляхцічаў. Тыя зорка сачылі за падлеткам, не даючы яму самастойна ні кроку ступіць ні слова сказаць. Тады вырашана было пільнасць гэту усыпіць. Ну, спаілі, відаць назіральнікаў, бо тайком прывезлі перапалоханага падлетка ў Бярэсце, дзе яго ўжо сустракалі з вялікаю пашанаю князі ды паны Вялікага княства. Потым ўсе рушылі ў Вільню, дзе Казімір узышоў на пасад вялікага князя літоўскага. 

Адбылося ўсё гэта ў 1440 годдзе і ішло па сцэнарыю магнатаў да 1447 года, бо ў той год польскі кароль Уладзіслаў Ш, старэйшы брат Казіміра, загінуў у баі з туркамі (дакладней, прапаў без вестак). Польшчы нельга было заставацца без манарха і суседзі выбралі... Ні за што не здагадаецеся! Ну, так! Яны выбралі Казіміра, тым самым аднавіўшы Крэўскую унію. Каму-каму, а небараку Казіміру ў гэтай сітуацыі не пазайздросцішь.Хтосьці з гісторыкаў параўнаў яго становішча з адным месцам, паміж жудаснымі Сцылай і Харыбдай.(Малюнак Сцылы і Харыбды).
Інтарэсы Польскага каралеўства і Вялікага княства не заўсёды супадалі, Казіміру прыходзілася разрывацца паміж сваімі супярэчлівымі абавязкамі. Каб пазбегнуць гэтай напасці, ён імкнуўся з’ехаць у пушчу на ловы.(Малюнак палявання) Цэлымі тыднямі кароль і вялікі князь знаходзіўся на паляванні і не паказваўся ні ў Кракаве ні ў Вільні. 

Негледзячы на свае частыя ад’езды, ён вырашыў праблему з нашчадкамі для дзвух дзяржаў – стаў бацькам 13 дзяцей (шесць сыноў і сем дачок). Усіх іх , акрамя свайго рана памёршага цёзкі Казіміра, бацька вельмі ўдала прыстроіў: старэйшы Уладзіслаў стаў каралём чэшскім і па сумяшчальніцтву венгерскім, Ян Ольбрахт атрымаў у спадчыну польскі прастол, Аляксандр стаў вялікім князем літоўскім, Фрэдэрык кардыналам польскім, а малодшы Жыгімонцік знаходзіўся ў рэзерве, так на ўсялякі выпадак. 


Казімір кіраваў дзвума дзяржавамі, увесь час лавіруючы паміж іх інтарэсамі, больш чым за паўстагоддзя. У гэты час ён і ваяваў, і законы выдаваў (першы кодекс “Судзебнік Казіміра” выдадзены ў 1468 годзе), але неяк упусціў працэсы, якія ішлі ў суседняй Масковіі. Там у гэты час цвёрдай рукой правіў Іван Васільевіч з парадкавым нумарам “Трэці”(Малюнак Івана ІІІ) . Гэты вялікі князь маскоўскі працягваў пачатую яго папярэднікамі справу збірання земляў рускіх пад уладай Масквы, узначаліўшы барацьбу супраць мангола-татарскага іга (не забыліся яшчэ што гэта такое?). 

Дзеля ідэалагічнага абаснавання сваёй палітыкі Іван Васільевіч абраў дактрыну пад назвай “Масква – трэці Рым”. Справа у тым, што у 1453 годзе праваслаўная візантыйская імперыя, якая лічыла сябе другім Рымам пасля падзення першага яшчэ ў пятым стагоддзі, была захоплена туркамі і слаўны горад Канстанцінопаль пераўтварыўся ў Стамбул – сталіцу Асманскай імперыі. Пляменніца апошняга імператара Соф’я Палеалог прыехала ў Масковію і стала жонкай Івана Ш. З сабой Соф’я захапіла герб паўшай Візантыі дзвухгаловага арла (Малюнак дзвухгаловага арла) і іншыя рэгаліі, якія цяпер сталі маскоўскімі разам з імперскай маніяй велічы. Вось тут і спатрэбілася новая дактрына, па якой Масква абвяшчалася апошнім аплотам праваслаўных у свеце, а ее гасудар іх абаронцам. Позірк Івана Ш пасля навядзення парадку ва ўласным доме (прыструніў удзельных князёў, ліквідаваў незалежнасць феадальных рэспублік Ноўгарада і Пскова, прымусіў скарыцца Цвер) звярнуўся на захад. Там у складзе Вялікага княства Літоўскага, Рускага і Жамойцкага таксама былі рускія землі. Трэба было іх тэрмінова ўключаць у склад Маскоўскай дзяржавы, бо яе кіраўнік пачаў падпісваць афіцыйныя паперы ні больш ні меньш а як “Гасудар усея Русі!” . Сутыкненне дзвух дзяржаў было непазбежным, а Казімір усходнюю пагрозу межам Вялікага княства недаацэньваў, больш пёкся аб бяспецы Кароны польскай. 


Такая палітыка выклікала змову супраць вялікага князя. Узначалілі яе самыя радавітыя і знатныя магнаты Вялікага княства князі Міхайла Алелькавіч, Іван Гальшанскі ды Хведар Бельскі. Яны задумалі забіць Казіміра на вяселлі Бельскага з Ганнай Кобрынскай, куды быў запрошаны ўвесь тагачасны бамонд. Але змову раскрылі, Алелькавічу з Гальшанскім адсеклі галовы, а Бельскі збег у Масковію, пакінуўшы сваю маладую жонку “саломеннаю ўдавою”. Гэта яшчэ больш накаліла атмасферу і ў канцы ХY стагоддзя скрытая пагроза зрабілася яўнай, асабліва пасля таго як манархі парадніліся.


Вось як заўсёды, не ўжываюцца, ваююць цёшча з зяцем, нявестка са свякрухай... і ў дваццаць першым стагоддзі, і ў шаснаццатым. А жаніўся вялікі князь літоўскі Аляксандр, сын Казіміра (Малюнак Аляксандра) на дачцы маскоўскага князя Івана Ш Алене (малюнак Алены), таму што думаў па-родственнаму вырашыць з цесцем памяжоўны канфлікт. Памыліўся. Іван Васільевіч атрымаў бліскучы повад умяшацца ва ўнутраныя справы суседняй дзяржавы, бо атрымліваецца, дачка- праваслаўная, а зяць – каталік. Негледзячы на тое, што Алена, стаўшы вялікай княгіняй літоўскай, завяла ўласны двор, стала жыць свецкім жыццём, а ў Маскве ўвогуле не выйшла б з церама, яе бацьку ўсё было мала. І патрабаванні цесця раслі з кожным днём і рабіліся ўсё больш абсурднымі, асабліва, калі пасля смерці старэйшага брата Яна Ольбрахта, Аляксандр стаў польскім каралём. А, уявіце, як сябе адчувалі палякі, бо атрымалася, што каралева ў іх праваслаўная. Неразбярыха страшэнная. Як яе уладзіць? Вядома ж вайной. 

Маскоўскі князь, згаварыўшыся з крымскім ханам, арганізаваў сумесныя выступленні супраць Вялікага княства. А Аляксандру няма калі, акрамя вялікакняжаскіх, трэба яшчэ і каралеўскія абавязкі выконваць. І завёў сабе князь фаварыта, уплывовага і багатага князя Міхайлу Глінскага, які сам, між іншым паходзіў з татарскага роду мурзы Лексада, які асеў тут яшчэ пры Вітаўце. Глінскі стаў запраўляць справамі ў Вялікім княстве, што не спадабалася астатнім магнатам, якія, устаўшы на шлях парламенцкай барацьбы, закідвалі праціўніка абразамі ды зневажаннем.

Аляксандр прымаў усе гэтыя рознагалоссі блізка да сэрца і нават захварэў. А тут яшчэ цесць з крымчакамі вырашылі наведацца. Сітуацыя крытычная. Адэкватна на яе адрэагаваў толькі Міхайла Глінскі, які не пабаяўся ўзначаліць войска, “наголову тотаров поразівшее” пад Клецкам у 1506 годзе. Гэту радасную навіну пачуў вялікі князь літоўскі Аляксандр, паміраючы ў Лідскім замку. Пасля смерці пакравіцеля становішча Глінскага ў Вялікім княстве рэзка змянілася. Новы вялікі князь (памятаеце пра Жыгімонта ў рэзерве – спатрэбіўся!), ён жа па сумяшчальніцтву кароль польскі зусім не меў ніякіх сяброўскіх пачуццяў да былога фаварыта брата. А тут яшчэ старыя ворагі на чале з князем Заберазінскім аднавілі свае кпіны ды абразы. Так крыўдна стала Міхайле, што вырашыў ён перадацца да маскоўскага князя з усімі багаццямі ды землямі. А на развітанне Глінскі ўзняў мяцеж ва ўсходніх абласцях Вялікага княства, распаўсюджваючы слухі і плёткі аб рыхтуючымся гвалтоўным прыняцці каталіцтва ўсім насельніцтвам. Узяў гарады Мозыр, Тураў, Крычаў, Мсціслаў, два тыдні прастаяў пад Мінскам ды Слуцкам, дзе зачынілася знакамітая Анастасія Алелькавіч вядомая як Анастасія Слуцкая. Упэўніўшысь ва ўпёртасці насельніцтва, не вельмі жадаючага пераходзіць пад уладу маскоўскага князя, Глінскі зразумеў, што справа праіграна і сабраўся ў Маскву. Перад ад’ездам на службу да новага гаспадара, быўшы фаварыт вырашыў расквітацца са старым ворагам. 

У адну цёмную ночку дом Заберазінскага (непадалёк ад Гродна) быў акружаны вернымі слугамі Глінскага, сам ваявода ўзяты з ложка ў адной кашулі і забіты. Глінскі разам з братамі паехаў у Маскву. Трагедыяй ганарлівага князя стала тое, што зрабіўшыся здрадцай ў Вялікім княстве, ён так і не стаў сваім у Маскоўскім. Лёс ягоны –шэраг імклівых узлётаў і падзенняў. Скончыў ён свае дні у турме, куды трапіў па загаду сваёй пляменніцы Алены Глінскай, маці будучага Івана Грознага. Так бывае... Да сустрэчы...


Урок сёмы: XYI стагоддзе: войны і рэформы.


Людзі, якія жылі ў XYI стагоддзі і не падазравалі, што жывуць у “залатым стагоддзі”. Тут праблем “мора”: бесперапынныя войны з татарамі, ці з маскоўцамі, а яшчэ рэформы адна за адной – адміністрацыйная, аграрная, тэрытарыяльная – сапраўдны гармідар, а культура на ўздыме. Вялікае княства Літоўскае не які-небудзь мядзвежы кут Еўропы, а сапраўдны канвеер па вытворчасці геніяў. Думка філасофская і грамадская квітнее, паэзія апявае справы славутай мінуўшчыны, друкаванае слова даносіць біблейскую мудрасць на роднай мове. Скарына і Гусоўскі, Будны і Цяпінскі, Скарга і іншыя. У чым прычыны? А так заўсёды, менавіта ў часы нестабільнасці, войн і рэформаў, жывуць і твораць геніі, нараджаюцца шэдэўры і ўзводзяцца святыні на стагоддзі. Культура такім чынам адказвае на трагічную рэчаіснасць высокімі праявамі духа, якія праяўляць у сытым ды спакойным становішчы няма неабходнасці. Хтосьці трапна падмеціў, што “укормленая” Швейцарыя акрамя гадзінніка з зязюляй нічога не дала свету, а неўстроеная Расія ды раздробленая Германія нарадзілі шмат геніяў. Былі, відаць, асобыя ўмовы для гэтага. А за Швейцарыю крыху крыўдна, бо менавіта з гэтай краіны Жан Кальвін распаўсюджваў свае неардынарныя погляды на рэлігію і царкву, якія разам з ідэямі Марціна Лютэра сталі ядром вялікай Рэфармацыі. Але, як кажуць, выключэнні толькі пацверджваюць правілы. Мы спыніліся з вамі на пачатку Адраджэння, а гэта іншая гісторыя. Думаецца, мы зацікавілі вас да самастойнага пошуку адказаў на пытанні. Гэта без усякіх там жартаў.
Раздзел ІY.

Метадычныя рэкамендацыі па правядзенню

 творчых урокаў.




Паважаныя калегі!


Перад Вамі метадычныя распрацоўкі планаў-канспектаў правядзення творчых урокаў, у якіх спалучаюцца разнастайныя і неардынарныя прыёмы дзейнасці на ўроках. У прапануемых матэрыялах акцэнт зроблены на дзейнасць настаўніка і плануемыя вынікі работы. Таксама прадстаўлены інфармацыя і даведачны матэрыял, некалькі варыянтаў правядзення ўрокаў. ”Разнастайнасць, даступнасць, практычнасць!” – відаць так можна сфармуліраваць сутнасць такіх урокаў.

На магчымасць прымянення асноўных прынцыпаў стварэння творчых урокаў на практыцы ўплываюць як ўзроставыя асаблівасці вучняў, так і ўзровень іх падрыхтаванасці, профіль навучання, спецыфіка адукацыйнай установы і іншае. Таму, каб не звужаць магчымасць ужывання метадычных распрацовак нейкім цэнзам, мы прапануем настаўніку самому выбіраць іх, улічваючы ўсе ўзгаданыя фактары.


Аўтарам пры выкарыстанні педагагічных тэхналогій перавага аддаецца гульнемадэліраванню і праектнай дзейнасці, якія лічацца вельмі перспектыўнымі пры дасягненні комплекса вучэбных, выхаваўчых і развіваючых мэт сучаснага ўрока гісторыі.


Планы-канспекты сістэматызаваны ў адпаведнасці з тэмамі вучэбнай праграмы. У табліцы зместа гэтага раздзела дапаможніка прыводзяцца тэмы вучэбнай праграмы і формы правядзення творчых урокаў.




Змест ІY раздзела.
	Раздзел, тэма вучэбнай праграмы
	Формы правядзення творчых урокаў.

	Раздзел І. Першабытнае грамадства на тэрыторыі Беларусі.
	Музей першабытнасці: стварэнне завочных экспазіцый і правядзенне экскурсій вучнямі 

(урок абагульнення)

	Раздзел ІІ. Беларускія землі ў канцы V – першай паловеХІІІ ст.. Дзяржаваутваральныя працэсы на тэрыторыі Беларусі ў ІХ  сярэдзіне ХІІІ ст.
Хрысціянізацыя беларускіх зямель.
	Гістарычны дэтэктыў: 
мадэліраванне судовага разбіральніцтва па справе гістарычнага дзеяча Святаполка Акаяннага

(урок замацавання і сістэматызацыі новых ведаў ).

	Раздзел ІІІ. Беларусь у другой палове ХІІІ – сярэдзіне ХІV ст.

Становішча беларускіх зямель у складзе ВКЛ у XIY-XY ст.


	Навіны сярэднявечча: спаборніцтва каманд вучняў ў стварэнні “праграм навін” ўнутранай і знешняй палітыкі Вялікага княства Літоўскага ў XIY-XY ст. (урок замацавання і сістэматызацыі новых ведаў).

	Раздзел ІV. Беларускія землі ў сярэдзіне ХVI-ХVIII ст. 

Рэфармацыйны рух у ВКЛ.

Эпоха Асветніцтва і яе ўплыў на развіццё культуры Беларусі.

Наш край ў сярэдзіне ХVI-ХVIII ст
	Дыспут аб веры: гістарычная рэканструкцыя дыспута па пытаннях рэлігіі. (урок замацавання і сістэматызацыі новых ведаў ).
Інтэлектульны марафон: Ад Адраджэння да Асветніцтва. (урок замацавання і сістэматызацыі новых ведаў ).
Круглы стол: Сістэмны крызіс Рэчы Паспалітай.
(урок абагульнення)







Раздзел І. Першабытнае грамадства на тэрыторыі Беларусі.



Музей першабытнасці.
Урок: паказ творчых праектаў экскурсаводаў (праверка дамашняга задання).

Мэты ўрока: 

Вучэбная: паўтарэнне ўсяго матэрыяла, яго абагульненне і сістэматызацыя ведаў вучняў па тэме “Гаспадарка, грамадскі лад  першабытных людзей”, канкрэтызацыя агульных уяўленняў і ведаў, прымяненне ведаў у новай, нетыповай сітуацыі.

Выхаваўчая: стымуляванне здольнасцей сацыяльнай інтэграцыі і культуры дыскусіі, павышэнне веры ў свае магчымасці. 

Развіваючая: стымуляванне пашырэння кола інтарэсаў, развіцце крэатыўных якасцей асобы.
Тэхналогіі: праектная, гульнемадэлірванне.

Падрыхтоўка да ўрока: па сутнасці, урок уяўляе сабой смотр групавых праектаў вучняў па тэме першабытнага грамадства. Таму вельмі важна правільна яго спланаваць і падрыхтаваць. Асноўная ідэя ўрока: далучэнне вучняў да музейнай справы. 

Этапы:

1. Абвяшчэнне назваў праектаў – музейных экспазіцый па наступным раздзелам “Прыродна-кліматычныя ўмовы жыцця першабытных людзей на тэрыторыі Беларусі”, “Эвалюцыя прылад працы і зброі старажытных людзей”, “Грамадскі лад першабытнасці”, “Духоўная культура першабытных людзей”.

2. Фарміраванне рабочых груп па колькасці праектаў. Выбар членамі групы кіраўніка праекта.

3. Азнакамленне з памяткай працы па праекту, падзел працы ў групе.

4. Збор інфармацыі, яе сістэматызацыя. Фарміраванне экспазіцыі.

5. Афармленне экспазіцыі. Стварэнне суправаджэння (словы экскурсавода).

6. Прэзентацыя свайго праекта – правядзенне экскурсіі.

7. Падвядзенне вынікаў.

Схема працы па групавому праекту “Экскурсія па музеи першабытнасці”.:

	Этап
	Дзейнасць
	Вынік
	Адказны

	- арганізацыйны
	- фармулёўка асноўнай ідэі кампазіцыі;

- падзел працы ў групе;
	- ідэя кампазіцыі;

- кожны член групы атрымаў

сваё заданне; 
	

	- падрыхтоўчы
	- пошук інфармацыі і яе апрацоўка;

- адбор “артэфактаў” для кампазіцыі;

- напісанне тэкста суправаджэння экспазіцыі;
	- сфарміраваны асноўныя блокі – раздзелы кампазіцыі (артэфакты – малюнкі, слайды, фота ці інш.);

- падрыхтаваны тэкст суправаджэння (сістэматызацыя па экспазіцыі у цэлым);

- падрыхтаваны экскурсаводы;
	

	- карэкцыйны
	- кансультацыі з настаўнікам па ўсёй экспазіцыі;

- выпраўленне памылак;
	- падрыхтаваны канчатковы варыянт экспазіцыі;
	

	- прэзентацыя;
	- правядзенне экскурсіі па экспазіцыі музея;
	- аформленыя матэрыялы экспазіцыі (мультымедыйная презентацыя з тэкстам экскурсаовда ці набор малюнкаў з тэкстам суправаджэння ці інш.)
	

	- выніковы
	- абмеркаванне і ацэньванне праектаў вучнямі і настаўнікам;
	- адзнакі за працу па праекце (індывідуальныя). 
	


Тлумачэнне для настаўніка:


Каб арганізаваць плённую працу вучняў па праектах настаўніку неабходна задаць пэўны накірунак, падказаць дзе шукаць інфармацыю, даць парады па логіцы выбудоўвання музейнай экспазіцыі. Што такое музей? Гэта не проста сховішча каштоўных артэфактаў - рэчавых і пісьмовых гістарычных помнікаў, але гэта іх сістэматызаваная падача, аб’яднаная пэўнай ідэяй. Музей першабытнасці – гэта музей толькі рэчавых помнікаў, ніякіх пісьмовых крыніц па гэтаму перыяду быць не можа. Але ідэя, якая будзе яднаць іх у адзінае цэлае павінна быць абавязкова, негледзячы на тэматыку экспазіцыі. У нашым выпадку іх чатыры:

	Тэма экспазіцыі
	Асноўныя ідэі
	Артэфакты

	1. “Прыродна-кліматычныя ўмовы засялення і жыцця першабытных людзей на тэрыторыі Беларусі”,
	1. Сфарміраваць уяўленне аб зменах клімата, расліннага і жывёльнага света як .прыродных фактарах антрапасоцыягенеза (ад 40-35 тыс. гадоў таму да сучаснага стана) 

2. Прасачыць змены засялення тэрыторыі Беларусі даіндаеўрапейскі-балцкі-славянскі перыяды 
	1. след ледавіка (камні, валуны, азёры)

· рэшткі раслін і жывёл (біўні маманта і інш.)

2. назвы гідронімаў

	“Эвалюцыя прылад працы і зброі старажытных людзей”,
	Прадставіць змены прылад працы па схеме прысвойваючая- вытворчая гаспадарка, адлюстраваныя ў перыядах:

каменны-бронзавы-жалезны
(прадставіць асноўныя археалагічныя культуры па кожнаму з перыядаў)
	· зброя і прылады працы;

· посуд;

	“Грамадскі лад першабытнасці”,
	Прадставіць змены ў грамадскім ладзе па схеме:

статак → родавая абшчына (матрыярхат → патрыярхат) → суседска-родавая абшчына
Прасачыць ролю неалітычнай рэвалюцыі ў развіцці першабытнага грамадства
	· выгляд людзей (рэканструкцыі, фізічны тып,);

· рэшткі, па якіх можна вызначыць ролю жанчыны і мужчыны (“познепалеалітычныя венеры”, зброя);

	“Духоўная культура першабытных людзей”.


	Сфарміраваць уяўленне аб першабытных вераваннях: фетышызм-татэмізм-анімізм-магія

Прасачыць 
	· малюнкі, статуэткі, музычныя інструменты, упрыгожанні, арнамент.




Вучні, працуючы з матэрыялам, павінны будуць адабраць з мноства артэфактаў самыя прэзентабельныя, найбольш яскрава ўвасабляючыя тыя думкі, якія яны абараняюць. Артэфакты – гэта могуць быць фота, малюнкі, слайды. Лепш за ўсё рабіць такія экскурсіі з дапамогай мультымедыйных сродкаў, але можна справіцца і без іх, і нават намаляваць даволі сімвалічна рэчы экспазіцыі на дошцы. 

Праца над зместам тэкста суправаджэння дазволіць вучням прывесці свае веды ў сістэму, упарадкаваць іх па пэўнаму прынцыпу, удасканаліць свае ўменні фармулёўкі вывадаў. Цалкам магчыма, што складаць тэкст будуць адны вучні, а “працаваць” экскурсаводамі – іншыя. Цікава будзе сачыць, як члены групы будуць выбіраць тых людзей, якія будуць “падаваць іх тавар” – экспазіцыю. Вялікім поспехам будзе, калі вашы навучэнцы вырашаць самастойна наведаць які-небудзь музей, каб пераняць вопыт. Можна таксама пры падрыхтоўцы экскурсавода параіць ўжываць розныя прыёмы трымання ўвагі экскурсантаў. Напрыклад, наступныя фразы: “Звярніце ўвагу, перад вамі жамчужына нашай калекцыі...”, ці “А гэта знаходка была зроблена пры выпадковых ўмовах”, “Выпадак, звязаны з гэтым артэфактам, незвычайны”, “Таямніца гэтага экспаната яшчэ не раскрытая” і г.д.

Урок-экскурсія будзе адбывацца па наступнаму плану: усе вучні ў складзе сваіх груп пабываюць на трох экскурсіях і правядуць адну сваю, таму трэба разлічыць час, не больш дзесяці хвілін па паказ экспазіцыі. Такім чынам, адбудзецца паўтарэнне ўсяго матэрыяла, яго абагульненне і сістэматызацыя і ўсе атрымаюць адзнакі.


Ацэньваць групавыя праекты можна па наступнай шкале (ад 0 да 10 б.):

	
	Змест

(падбор экспазіцыі, адпаведнасць тэме)
	Сістэма

(звязанасць частак са зместам цэлага)
	Арыгінальнасць 

(уласны твар, асаблівасці)
	Прэзентацыя

(падача матэрыяла, прыёмы, афармленне)
	Вынік

	1 група
	
	
	
	
	

	2 група
	
	
	
	
	

	3 група
	
	
	
	
	

	4 група
	
	
	
	
	


Трэба ацаніць уклад кожнага вучня. Гэта трэба зрабіць членам групы, якія на асобным аркушы паперы павінны выставіць адзнакі кожнаму ўдзельніку праекта і сабе таксама. Гэтыя матэрыялы збірае настаўнік і карыстаецца імі пры выстаўленні адзнак.


Схемай падрыхтоўкі і правядзення ўрока-экскурсіі па музею можна карыстацца, вывучаючы любую тэму па гісторыі.



Літаратура для ўрока “Музей першабытнасці”:

1. Исаенко В.Ф. Археологическая карта Белоруссии. Вып. 1. Памятники каменного века. Мн.. 1968

2. Калечиц Е.Г. Первоначальное заселение территории Белоруссии. Мн.. 1984.

3. Першабытная эпоха. Гісторыя Беларусі ў 6 тамах. Том першы.Старажытная Беларусь. Мінск, 2000

4. Рыбаков Б.А. Язычество древних славян. М., 1981

5. Седов В. Восточные славяне в YI-YII вв. М.. 1982
6. Штыхаў Г.В. Крывічы. Мн.. 1992
7. Штыхаў Г.В. Ажываюць сівыя стагоддзі. Мн., 1974

8. Ілюстраваная храналогія гісторыі Беларусі. Мн.. 1995,сс. 7-18

9. Энцыклапедыя гісторыі Беларусі. Т.1. Артыкулы: Археалагічная культура, Археалогія. Мн., 1993






Раздзел ІІ. Беларускія землі ў канцы V – першай паловеХІІІ ст.



            Дзяржаваутваральныя працэсы на тэрыторыі Беларусі ў ІХ  сярэдзіне ХІІІ ст. 







         Хрысціянізацыя беларускіх зямель.
Гульня “Гістарычны дэтэктыў. Справа Святаполка Акаяннага”.




Тлумачэнне для настаўніка.


На ўроках гісторыі праводзяцца практычныя заняткі. А што яны сабой уяўляюць? Гэта, ў першую чаргу, праца з дакументамі і іншымі матэрыяламі, набліжаная да рэальных умоў працы гісторыка ў архіве, на археалагічным раскопе, у краязнаўчай экспедыцыі, у музеі і г.д. На ўроку часцей за ўсё гэта праца з практыкумамі па гісторыі Беларусі, у якіх змешчаныя фрагменты з дакументаў для аналіза. Як жа арганізаваць такі занятак, каб ён быў цікавы для вучня, бо проста праца з дакументамі не захапляе навучэнцаў, многія ледзь не пазяхаюць і проста чакаюць канца нуднага ўрока. Адказ такі – трэба арганізаваць правядзенне ўрока ў форме гульні. 


Пачнём наш гістарычны дэтэктыў.Справа у тым, што нам трэба будзе змадэліраваць на ўроку пасяджэнне суда, на якім будзе разглядацца “справа” нейкага гістарычнага дзеяча. Тут галоўная праблема для настаўніка так падабраць гэтыя гістарычныя персаналіі, абставіны жыцця якіх добра ілюстравалі б эпоху ў неабходным па праграме тэматычным разрэзе: палітыка, эканоміка, рэлігія ці інш. Лепш за ўсё праводзіць “урок-суд”, калі патрабуецца замацаванне вывучаемага матэрыялу, напрыклад, на семінарскім занятку. Сутнасць занятка ў тым, што неабходна будзе правесці судовае разбіральніцтва па справе гістарычнага дзеяча па ўсім правілам юрыспрудэнцыі: павінен быць прадстаўлены бок абвінавачвання і бок абароны, таксама сведкі і, абавязкова, суддзя і прысяжныя. Урок будзе насіць характар адкрытага спаборніцтва паміж бокам абвінавачвання і бокам абароны, а канчатковае рашэнне будзе за прысяжнымі, якія вынесуць свой вердыкт. Такім чынам, вучні на ўроку павінны будуць з дапамогай памяткі ўсведамляць пэўныя правілы правядзення судовага пасяджэння і свае ролі пры гэтым, а таксама ўдасканальваць свае ўменні і навыкі крытычнага мыслення, аналізаваць і рабіць высновы па прапануемым гістарычным матэрыялам, а таксама лагічна выстройваць тэкст, аргументаваць свой пункт гледжання, дыскутаваць. Такія урокі звычайна праходзяць “на адным дыханні” і маюць вельмі вялікую навучальную карысць. У якасці прыклада прыводзіцца ўрок “Справа Святаполка Акаяннага”. Чаму менавіта справа Святаполка Акаяннага? І якое дачыненне яна мае да працэсаў дзяржаваўтварэння на тэрыторыі Беларусі? 

Па-першае, гэты ўрок мае вельмі добрае праблемнае поле – гэта палітычныя працэсы ў сувязі з хрысціянізацыяй Русі, якая абвастрыла супярэчнасці паміж насельніцтвам зямель і цэнтрам, паміж старэйшымі і малодшымі сынамі князя Уладзіміра. 

Па-другое, вызначаецца месца Турава сярод земляў Кіеўскай Русі – гэта быў горад, у якім княжыў будучы князь кіеўскі. Таму сувязі Турава з Кіевам адрозньваюць яго становішча ад Полацка, які заўсёды быў цэнтрам змаганняў за самастойнасць кіравання. Распрацоўка дадзенай праблемы дазволіць праясніць працэсы барацьбы за ўладу, яе вынікі і наступствы.

Па-трэцяе, каларытныя персаналіі - Святаполк па прозвішчу Акаянны, Яраслаў Мудры, Уладзімір Чырвонае Сонейка і інш. Як і чаму адзін - Мудры, а другі - Акаянны? Гэта пастаноўка пытання заставіць вучняў крытычна глядзець на гістарычны матэрыял, навучыць імкнуцца да вывучэння мноства крыніц і г.д.

Па-чацвёртае, па вывучаемаму перыяду гісторыі ёсць вялікая колькасць даступных адаптыраваных крыніц, з якімі можна плённа працаваць.

Па-пятае, змест матэрыялу добра ўкладваецца ў паняцце “гістарычны дэтэктыў”, што выклікае дадатковы вучнёўскі інтарэс.

Гульня “Незалежнае расследванне”.Справа Святаполка Акаяннага.

Умовы гульні і абсталяванне: школьны пакой стылізаваны пад залу судовых пасяджэнняў: ёсць асобнае месца для суддзі, сакратара, насупраць адзін аднаго размяшчаюцца абвінавачаны з адвакатам і пракурор з пацярпеўшым. За асобным сталом засядаюць прысяжныя. Сведкі да запрашэння ў пакой судовага пасяджэння знаходзяцца ў калідоры.

Падрыхтоўка да гульні: 

Настаўніку неабходна азнаёміцца са зместам кнігі Г.М. Філіста «История “преступлений” Святополка Окаянного” і іншымі творамі са спісу рэкамендаванай літаратуры. Настаўнік рыхтуе пакеты матэрыялаў для ўдзельнікаў працэса і за тыдзень да ўрока раздае іх пасля размеркавання роляў. Тлумачыць абавязкі ўдзельнікаў працэса.

Выбар па жрэбію ці назначэнне настаўнікам: суддзі, групы абвінавачвання (пракурор і памочнік), групы абароны (адвакат і памочнік), прысяжных (астатнія вучні класа ), а таксама Святаполка Уладзіміравіча (абвінавачаны), пацярпеўшага Яраслава Уладзіміравіча, сведку Эймунда.


Пасля размеркавання роляў удзельнікі працэса атрымліваюць хатняе заданне: вывучыць прадстаўленыя дакументальныя звесткі (вытрымкі з летапісаў, сагаў, агіаграфічных твораў) і літаратуру, якую рэкамендаваў настаўнік, з дапамогай апорных канспектаў скласці тэкст свайго выступлення на судовым пасяджэнні.

__________________________________________________________________
Правілы судовага пасяджэння і абавязкі ўдзельнікаў:
(выдаецца кожнаму ўдзельніку працэса).

Суддзя абвяшчае тэму судовага засядання :”Разглядаецца справа Святаполка Акаяннага”, суддзя вядзе судовы працэс, прадстаўляе слова спачатку пракурору, потым адвакату. Пасля іх выступленняў ім даецца магчымасць скарэктыраваць свае аргументы. Пасля суддзя адпраўляе прысяжных для вынясення вердыкта, заслухвае вердыкт, а потым зачытвае прыгавор суда.
Сакратар: Выклікае сведкаў, вядзе пратакол судовага пасяджэння, перадае суддзі дакументы.
Пракурор і памочнік адбіраюць з прадстаўленых дакументаў, пісьмовых крыніц і іншых матэрыялаў, тыя, з дапамогай якіх абвінавачваюць падсудзімага ў злачынствах (прадстаўляюць базу доказаў) і патрабуюць для падсудзімага пакарання.

Адвакат і памочнік адбіраюць з прадстаўленых дакументаў, пісьмовых крыніц і іншых матэрыялаў, тыя, з дапамогаў якіх абараняюць падсудзімага ад абвінавачвання ў злачынствах (прадстаўляюць базу доказаў) і патрабуюць для падсудзімага вызвалення ці реабілітацыі яго імя.

Прысяжныя ўважліва слухаюць суддзю, пракурора і адваката, потым выдаляюцца і прымаюць рашэнне і адказваюць на пытанні суддзі.
Абвінавачаны: адказвае на пытанні пракурора, адваката, суддзі.

Пацярпеўшы: адказвае на пытанні пракурора, адваката, суддзі

Сведкі: адказваюць на пытанні пракурора, адваката, суддзі.

_______________________________________________________________

Пытанні, адказваючы на якія, пракурор і адвакат, “будуюць” свае выступленні:
(памятка выдаецца кожнаму удзельніку працэса).

1. Якая абстаноўка склалася на Русі пасля смерці князя Уладзіміра? Як гэта звязана з прыняццем хрысціянства?

2. Які існаваў парадак наследвання прастола кіеўскага?

3. Каму была выгадна смерць сыноў Уладзіміра?

4. Як гэтыя падзеі падаюцца ў розных гістарычных крыніцах? Характар крыніц. Ці ёсць супярэчнасці і моманты, якія насцярожваюць (перадузятасць, ачарненне ці ўзвышэнне і г.д.)

Матэрыялы гістарычнага следства 

(пісьмовыя крыніцы для вучняў):

1.  Дакументы і матэрыялы па гісторыі Беларусі ў сярэднія вякі (YI-XYстст) Пад рэд. Г.В.Штыхава.Мн., 1998

· Сага аб Эймундзе;

· Інфармацыя аб сазе аб Эймунде
2. Г.М. Філіст «История “преступлений” Святополка Окаянного” Мн., 1990

- Сага аб Эймундзе;

- Казанне аб Барысе і Глебе;

3. Древняя русская литература. Хрестоматия. Сост. Н.И.Прокофьев.М., 1988

- О разгроме Святополка Ярославом Мудрым (Повесть временных лет).

Ход урока:
Арганізацыйны момант:

Усе займаюць свае месцы адпаведна ролі, якую будуць выконваць у гульні.

Уступнае слова настаўніка:


Гісторыя не заўсёды справядлівая да сваіх герояў. Адны з іх раз і назаўсёды пастаўлены на п’едэстал і ўслаўлены, а другія – назаўсёды з кляймом ганьбы. Гэта датычыцца як сучаснай, так і старажытнай гісторыі, у якой з аднаго боку венцаносная Вольга, Святы Уладзімір, Яраслаў Мудры, з другога боку – Алег Вешчы, Святаполк Акаянны, Усеслаў Чарадзей. Пісьмовымі крыніцамі па гэтаму перыяду ў асноўным з’яўляюцца старажытнарускія летапісы, але яны з’яўляюцца даволі тэндэцыйнымі, таму што дзейнасць гістарычных дзеячоў у іх разглядаецца з пункта гледжання адносін да хрысціянства і хрысціянізацыі, бо складалі іх манахі. Прыйшоў час паглядзець на падзеі гэтых гадоў з дапамогай іншых крыніц – хронік замежных аўтараў і скандынаўскіх сагаў. Каштоўнасць гэтых крыніц, якія дапаўняюць старажытнарускія летапісы і жыцційную літаратуру, у тым, што іх стваральнікі не былі зацікаўлены асвятляць ці тлумачыць падзеі на Русі ў кантэксце ўхвалення перамогшых у барацьбе за ўладу. Сёння мы з вамі разгледзім справу Святаполка Акаяннага. За што яго так празвалі? Што за працэсы адбываліся на Русі ў пачатку ХІ стагоддзя? Якія наступствы яны мелі? На гэтыя пытанні паспрабуе адказаць наша следства. Прадстаўляю сённяшніх удзельнікаў працэса над Святаполкам Акаянным. 

Настаўнік прадстаўляе вучняў, потым перадае слова суддзі. Суддзя па чарзе дае слова пракурору, адвакату, заслухваюцца паказанні сведкаў. Паміж абвінавачваннем і абаронай адбываецца барацьба. Урок можа праходзіць прыкладна па наступным сцэнарыі.

Суддзя: Разглядаецца справа князя тураўскага, потым кіеўскага Святаполка Уладзіміравіча па мянушцы “Акаянны”, 975 года нараджэння, які абвінавачваецца ў развязванні міжусобнай вайны і забойстве сваіх братоў Барыса і Глеба, за смерць якіх адпомсціў прысутнічаючы ў зале судовага пасяджэння ноўгарадскі, а потым кіеўскі князь Яраслаў Уладзіміравіч па мянушцы “Мудры”. Слова прадстаўляецца пракурору. 

Пракурор: Абставіны справы наступныя. Да 988 года князь Уладзімір Святаслававіч з мэтай умацавання кіеўскай дзяржавы ліквідаваў племянныя княженні і накіраваў ў важнейшыя землі сваіх сыноў, пакінуўшы за сабой кіеўскую зямлю. Уладзімір Святаслававіч некалькі разоў быў жанаты і меў шмат дзяцей ад розных жонак. Ягоныя сыны былі нашчадкамі бацькі і займалі свае пасады ў гарадах Кіеўскай Русі адпаведна старшынству: больш старэйшы атрымліваў больш значны пасад – горад з землямі. Але з дапамогай сыноў аб’яднаць сваю дзяржаву Уладзімір не змог і для гэтай мэты было прынята хрысціянства. Прыняцце хрысціянства не вырашыла праблему, а абвастрыла яе, бо частка сыноў Уладзіміра прыняла хрысціянства, а частка не прыняла і змагалася з ім як з чарговай спробай цэнтралізацыі ўлады, якая навязвалася з Кіева. Уладзімр памёр у 1015 годдзе, а пасля яго смерці барацьба за ўладу абвастрылася. Святаполк, сеўшы на пасад ў Кіеве, вырашыў пазбавіцца ад сваіх канкурэнтаў і, наняўшы забойцаў, ліквідаваў сваіх братоў Барыса і Глеба дакладна (адпаведна пісьмовым крыніцам – летапісам), а таксама верагодна ён павінны ў смерці свайго брата Святаслава. Мы можам прадставіць доказы.

Суддзя: Абвінавачаны, вы згодны з прадстаўленымі абвінавачваннямі?
Святаполк Уладзіміравіч: Не.

Суддзя: Слова прадстаўляецца адвакату.
Адвакат: Паважаныя прысяжныя! Паглядзіце на гэтага чалавека (паказвае на Святаполка) і адкажыце мне на пытанне: Навошта яму было забіваць сваіх братоў, калі ён па праву старшынства заняў пасад кіеўскі як старэйшы сын пасля смерці свайго бацькі? Яшчэ пры жыцці князя Уладзіміра ён сядзеў пасаднікам у Тураве, а мы ўсе ведаем, што менавіта Тураў з’яўляўся стартавай пляцоўкай для князёў кіеўскіх. Такім чынам, сам Уладзімір Святаслававіч бачыў свайго сына Святаполка сваім пераемнікам, князем кіеўскім і ён заняў гэты пасад цалкам на законных падставах. Таму Святаполку не была карысна смерць ягоных малодшых братоў і гэтыя злачынствы зрабіў другі чалавек, які не меў законных падстаў для заняцця кіеўскага пасада. Нам у рукі трапіў каштоўны дакумент: “Сага аб Эймундзе” і мы запрасілі спадара Эймунда, які служыў кіраўніком дружыны князя наўгародскага Яраслава Уладзіміравіча ў якасці сведкі ў залу судовых пасяджэнняў.

У залу запрашаецца Эймунд.

Суддзя: Вы вараг Эймунд з Нарвегіі, які быў кіраўніком дружыны Яраслава Уладзіміравіча, князя наўгародскага, а цяпер кіеўскага?

Эймунд: Так.

Суддзя: Адказвайце на пытанні адваката.
Адвакат: Вы знаходзіліся на службе ў князя Яраслава і выконвалі яго распараджэнні? Што вы можаце сказаць наконт наступных радкоў сагі: “Конунг Эймунд так сказал своим товарищам: «Надо здесь остановиться .Я сведал, что конунг Бурислейф в этом месте будет иметь ночлег и учредит свой стан к ночи.»…Эймунд ещё с вечера тщательно затвердил в памяти то место, где конунг спит в своей палатке; он двинулся туда и быстрыми ударами нанёс смерть ему… Достав Бурислейфову голову, он пустился бежать в лес… Вместе с товарищами утром он пошёл прямо к конунгу Ярислейфу : «Вот тебе голова, господарь! Можешь ли ты ее узнать?» Конунг Ярислейф отвечал: «Опрометчивое дело вы сделали и на нас тяжко лежащее! Но вы же должны озаботится и его погребением». …Тогда срубили они гроб, приложили голову к телу и поехали с ним домой в Киев. Тогда и сделалось погребение Бурислейфа известное многим лицам. После этого народ той страны поступил в руки к Ярислейфу, поклявшись ему присягою, и он сделался конунгом тех владений, в которых прежде они княжили вдвоём».

Эймунд: Так і было. Я яшчэ раз гавару: мы дзейнічалі па загаду конунга Ярыслейфа. Гэта быў яго загад, мы толькі выконвалі яго.

Пракурор: Я настойваю на тым, каб судовае пасяджэнне даведалася аб тым, што Яраслаў Уладзіміравіч пасварыўся з конунгам Эймундам, які запрасіў вялікія грошы за службу. Словы Эймунда маглі быць помстай князю за яго адказ. Мы хацелі б звярнуць увагу на характэрыстыку асобы абвінавачагага Святаполка з Казання аб Барысе і Глебе: “Святополк, сев на княжение после смерти отца, призвал к себе киевлян и, щедро одарив, отпустил. К Борису послал такую весть: «Брат, хочу жить с тобой в любви к полученному от отца владению добавлю ещё». Но не было правды в его словах… помыслы Святополка, второго Каина: хотел перебить он всех наследников отца своего, чтобы одному захватить всю власть. … Посланные Святополком пришли ночью и … без жалости было пронзено тело святого и блаженного страстотерпца Христова Бориса. Поразили его копьями окаянные: Путьша, Талец, Елович, Ляшко. … И не остановился на этом убийстве окаянный Святополк, но в неистовстве своём стал готовиться на большее преступление. … Когда убили Глеба, то бросили его в пустынном месте… А Ярослав, собрав войско, вышел навстречу Святополку: «Кровь брата моего вопиет к тебе, владыка. Молю тебя, господи, да будут отмщены братья мои!». После этих слов сошлись противники друг с другом и вступили в бой, а окаянный Святополк обратился в бегство». 
Суддзя: У бакоў ёсць яшчэ сведкі ці дакументы? Калі не, то слова для абвінення прадстаўляецца пракурору.

Пракурор: Як мы лічым, віна Святаполка Уладзіміравіча цалкам даказана. Ён з’яўляецца вельмі неўстойлівай у псіхічных адносінах асобай. Некалькі разоў уступаў у канфлікты, у тым ліку і са сваім бацькам Уладзімірам Святаслававічам, за што нават быў ім пасаджаны ў турму - поруб. Але Уладзімір памёр, не паспеўшы змяніць свайго запавета, і Святаполк заняў кіеўскі пасад. Ён адчуваў няпэўнасць свайго становішча і таму вырашыў ліквідаваць усіх прэтэндэнтаў на ўладу – сваіх братоў.Па яго загаду былі забітыя Барыс і Глеб, якія за свае пакуты і нявіннасць былі прызнаны святымі
хрысціянскай царквой. Паказанні кіраўніка дружыны Эймунда, апісаныя ў аднайменнай сазе, не заслугоўваюць увагі, таму што Эймунд меў асабістую непрыязнь да Яраслава і агаварыў яго. За свае дзеянні Яраслаў атрымаў пачэснае прозвішча “Мудры”, з якім увайшоў у гісторыю. Такім чынам, мы лічым Святаполка вінаватым ў прад’яўленых яму абвінавачваннях.

Судзя: Дзякуй. Слова прадстаўляецца адвакату.

Адвакат: Паважаныя прысяжныя! Абарона лічыць, што ніякіх падстаў для абвінавачвання Святаполка Уладзіміравіча ў гэтых страшэнных злачынствах няма. Ён з’яўляўся старэйшым сынам пасля смерці бацькі і законна сеў на кіеўскім пасадзе, што прызнаюць нават рускія летапісы. Тое, што ён сварыўся з бацькам, не ілюструе гэту справу. Бо спрэчкі Уладзіміра адбываліся з усімі сынамі, якія хацелі самастойнасці. І перад сваёй смерцю Уладзімір знаходзіўся ў спрэчцы з сваім сынам Яраславам, князем наўгародскім, які адмовіўся плаціць даніну Кіеву. І нават ладзіў паход на Ноўгарад, але заўчасна памёр. Таму мы лічым, што менавіта Яраславу была больш карысна смерць сваіх старэйшых братоў, бо ён па закону не меў правоў на кіеўскі пасад. І тыя злачынствы, у якіх абвінавачваецца Святаполк, на самой справе былі здзейснены з загада Яраслава, аб чым нам сведчаць незалежныя крыніцы такія як “Сага аб Эймундзе”. А рускія летапісы пакрываюць Яраслава, таму што ён спрыяў хрысціянізацыі Русі, у адрозненне ад старэйшых сыноў Уладзіміра, якія былі раўнадушнымі да яе, бо з’яўляліся прыхільнікамі язычніцкай веры продкаў. Забойства Барыса і Глеба было карысна менавіта Яраславу, як і дыскрэдытацыя Святаполка. Менавіта Яраслаў пасля гэтых падзей становіцца князем кіеўскім. Мы лічым Святаполка невіноўным.

Суддзя: Дзякуй. Паважаныя прысяжныя! Вынесеце, калі ласка, ваш вердыкт.

Прысяжныя выдаляюцца, каб параіцца. Пасля перадаюць паперу з адказамі на пытанні суддзі.

Суддзя: Зачытвае пытанні і адказы:

Пытанні:

1. Ці даказана, што Святаполк Уладзіміравіч з’яўляецца віноўным у развязванні міжусобнай вайны пасля смерці свайго бацькі князя Уладзіміра?

2. Ці даказана, што Святаполк Уладзіміравіч з’яўляецца віноўным ў смерці сваіх братоў Барыса і Глеба?

У залежнасці ад адказаў прысяжных выносіцца рашэнне па справе.

Праект прыгавора суда гісторыі:

Суд у складзе суддзі, пракурора, адваката і прысяжных, разгледзеўшы ў ходзе расследавання матэрыялы па справе Святаполка Уладзіміравіча, па мянушцы “Акаянны”, нарадзіўшагася у 975 годдзе, пражываючага і княжыўшага ў Тураве і Кіеве, абвінавачанага ў развязванні міжусобнай вайны і забойстве сваіх братоў Барыса і Глеба.

Суд устанавіў: ----------------------------------------------------------------------------------------------------------------------------------------------------------------------------------

---------------------------------------------------------------------------------------------------
Заключэнне суда: Кіруючыся законамі гісторыі і чалавечымі нормамі справядлівасці , суд прыгаварыў:

1. Святаполка Уладзіміравіча па прад’яўленым яму абвінавачванні –прызнаць ------------------.
2. -----------------------.
Судовае пасяджэнне скончана.

Настаўнік: Вось мы з вамі і пачулі прыгавор. Справядлівы ён ці не? Аб гэтым гаварыць складана. Гісторыя – шматлікая, неадназначная, праблемная. І таму яе вывучэнне павінна адбывацца ўсебаковае. А чым скончыўся наш гістарычны дэтэктыў? Вы бачыце самі. Спадзяюся, што гэта было пазнавальна, цікава і захапляльна. 


Па схеме “Гістарычны дэтэктыў. Незалежнае раследванне” можна правесці наступныя ўрокі:

1. Дзе знаходзіцца крыж Ефрасінні Полацкай?

2. Хто па паходжанню вялікія князі літоўскія: скандынавы, балты ці славяне?

3. За што быў забіты Януш Радзівіл, “бацька” Кейданаўскай уніі?

4. Дзе знаходзяцца скарбы, вывезеныя Напалеонам?






Раздзел ІІІ. Беларусь у другой палове ХІІІ – сярэдзіне ХІV ст.







Становішча беларускіх зямель у складзе ВКЛ у XIY-XY ст.

Тэма ўрока: Унутраная і знешняя палітыка ВкЛ у XIY-XY стст.

(Спаборніцтва ў стварэнні праграм навін палітыкі беларускага сярэднявечча).

Мэты ўрока: 

Вучэбная: замацаванне ведаў вучняў па тэме, канкрэтызацыя агульных уяўленняў і ведаў, удасканальванне навыкаў працы з гістарычнымі крыніцамі, прымяненне ведаў у новай, нетыповай сітуацыі.

Выхаваўчая: выхаванне культуры працы ў камандзе, 

Развіваючая: развіццё камунікатыўных якасцей.

Тэхналогія: гульнемадэліраванне. 

Літаратура:

1. Дакументы і матэрыялы па гісторыі Беларусі ў сярэднія вякі (YI-XY cтст.) Дапаможнік для вучняў і настаўнікаў .Пад рэд. Г.В.Штыхава. Мн., 1998

2. Беларускія летапісы і хронікі. Беларускі кнігазбор. Мн., 1997

Абсталяванне: ватманы, фламастэры, нажніцы.

Падрыхтоўка да ўрока:


Настаўнік рыхтуе зборнікі “Дакументы і матэрыялы па гісторыі Беларусі ў сярэднія вякі (YI-XY cтст.)” і “Беларускія летапісы і хронікі” ці робіць і раздрукоўвае матэрыялы са зборнікаў для працы вучняў. 

Ход урока:



Уступнае слова настаўніка:
Сёння нам выдаецца добрая магчымасць напоўніць “жывым” сэнсам змест галоўных палітычных падзей і тэндэнцый развіцця сярэднявечнай Беларусі. Можна сказаць, што наша галоўная мэта сёння - зрабіць так, каб “карцінка ажыла”. А для гэтага мы сёння “зробім” навіны. Гэта будзе спаборніцтва дзвух сур’ёзных аналітычных каналаў навін. Нашы навіны будуць “ісці” 10 хвілін і за гэты час вядучыя павінны будуць даць каментарыі да галоўных і другарадных падзей палітычнага жыцця ВкЛ ХIY-XY cтст. Але для таго, каб навіны выйшлі на экран, трэба добра папрацаваць камандзе стваральнікаў навін – апрацаваць інфармацыйны паток (нашы гістарычныя крыніцы), вылучыць галоўныя падзеі, якія будуць з’яўляцца галоўнай сенсацыяй і другарадныя, якія будуць фонам для асноўных падзей. Мы добра ведаем, што навіны “падаюць”. Трэба будзе падумаць як іх падаць , каб было цікава, пазнавальна і не сумна. За працу, сябры!

Арганізацыйны момант: падзел класа на дзве каманды – два канала навін, забяспячэнне каманд ватманамі, нажніцамі, фламастэрамі для афармлення лагатыпа канала, застаўкі і інш. Потым настаўнік раздае патрабаванні да праграмы навін і рэкамендацыі з інфармацыйнымі матэрыяламі. 




Ліст патрабаванняў да праграмы навін.




(раздаецца вучням)

1. Прыдумаць назву, лагатып для канала навін і праграмы навін, якія б адлюстроўвалі спецыфіку падачы інфармацыі на канале, яго аўдыторыю і інш.

2. Час зрабіць навіны – 20 хвілін (працуе ўся каманда). Час перадачы – 10 хвілін (прадстаўляюць вядучыя).

3. Патрабаванні да праграмы навін:

- наяўнасць анонса, вылучэнне галоўных падзей і з’яў у пачатку праграмы, прыцягненне ўвагі гледача;

- рэальнае адлюстраванне інфармацыйнай карціны перыяда YI-XY cтст;

- тэматычны падыход і рознабаковасць;

- аналітычны каментарый (кароткія вывады: “Такім чынам, ..”, “Галоўны вынік - ...”)

- арыгінальнасць, “свой погляд”.

☺ цікава было б убачыць “сярэднявечную рэкламу” пад час паўзы.

Пытанні для працы з крыніцамі па тэме “Унутраная і знешняя палітыка ВкЛ у XIY-XY стст.”

I. Крыніца: Летапіс вялікіх князёў літоўскіх Дакументы і матэрыялы па гісторыі Беларусі ў сярэднія вякі (YI-XY cтст.) 

Старонкі 122, 124-125, 127, 130. 

Крыніца: Хроніка Быхаўца. Беларускія летапісы і хронікі. Старонкі 99-101.

Пытанні: 1. Чаму, на Ваш погляд, у ВкЛ у XIY-XY стст адбываліся братазабойныя войны? Ці былі яны выкліканы характарам ўлады вялікага князя літоўскага (абсалютная, выбарная, дагаворная) ?

2.Якія сродкі і метады выкарыстоўваліся ў гэтай барацьбе?

II. Крыніца: Летапіс вялікіх князёў літоўскіх. Дакументы і матэрыялы па гісторыі Беларусі ў сярэднія вякі (YI-XY cтст.)Старонкі 127-128.

1. Як у крыніцы тлумачацца прычыны заключэння Крэўскай уніі? Каму яна была больш выгадна: Вітаўту ці Ягайле? Каралеўству Польскаму ці Вялікаму княству?

2. Як Вы лічыце, нашы сучасныя гістарычныя ўяўленні аб гэтай падзеі складваюцца толькі на аснове гэтага дакумента?

III. Крыніца: Аповесць пра Падолле. Дакументы і матэрыялы па гісторыі Беларусі ў сярэднія вякі (YI-XY cтст.) Старонкі 138-140

Пытанні: Ахарактарызуйце з дапамогай дакумента шляхі ўваходжання новых земляў ў склад ВкЛ і сістэму ўлады, якая склалася ў гэтых землях пасля іх уключэння ў склад ВкЛ.
Крыніца: Пахвала вялікаму князю Вітаўту. Дакументы і матэрыялы па гісторыі Беларусі ў сярэднія вякі (YI-XY cтст.) Старонкі 143-146

Пытанні:Як у дадзеным дакуменце характэрызуецца ўплыў ВкЛ на міжароднай арэне ў пачатку XY стагоддзя.Дакажыце, што гэты дакумент быў створаны пасля Грунвальдскай бітвы.

IY. Крыніца: Хроніка Быхаўца. Дакументы і матэрыялы па гісторыі Беларусі ў сярэднія вякі (YI-XY cтст.) Старонкі 161-162

Пытанне: Якімі фактарамі выклікана дамоўленасць Ягайлы і Вітаўта аб уладзе пасля Грунвальдскай бітвы? Аб чым сведчыць жаданне Вітаўта быць каралём? 
Y. Крыніца: Хроніка Быхаўца. Беларускія летапісы і хронікі. Старонкі 127-128.

Пытанне: Якую ролю адыгрывала рэлігійнае пытанне ва ўнутранай палітыцы ВкЛ у 1430 гг.? Чаму князь Свідрыгайла не атрымаў шырокай падтрымкі? Якія крокі Свідрыгайлы адштурхнулі яго паплечнікаў?


Пасля атрымання рэкамендацый да інфармацыйных матэрыялаў вучні на працягу 20 хвілін працуюць над сваёй праграмай, а потым на працягу 10 хвілін кожная каманда паказвае свае навіны. Такім чынам, кожная каманда пабывае ў якасці стваральнікаў, гледачоў і экспертаў, бо пад час прагляду навін каманды запаўняюць рэйтынгавы лісток. Цікавасць такога рэйтынга ў тым, што яго састаўляюць каманды-канкурэнткі. Кожны вучаць атрымлівае шкалу ацэнкі праграмы навін, куды і выстаўляе свае адзнакі. Рэйтынгавыя лісткі збіраюцца ва ўсіх членаў каманды, якая глядзіць навіны. У гэтых абставінах існуе добрая магчымасць праверыць сумленнасць і шчырасць вучняў, імкненне да аб’ектыўнай ацэнкі працы канкурэнтаў.




Рэйтынг-ліст:

	Намінацыя
	Балы ад 1 да 10б.

	- назва, лагатып
	

	- анонс
	

	- інфармацыйная насычанасць
	

	- аналітычны каментарый

- рознабаковасць
	

	- арыгінальнасць
	



Балы суміруюцца. Абвяшчаецца перамогшая каманда. Настаўнік каменціруе вынікі і выстаўляе адзнакі за ўрок з улікам рэйтынг-лістоў.




 

Раздзел ІV. Беларускія землі ў сярэдзіне ХVI-ХVIII ст. 










Рэфармацыйны рух у ВКЛ.

Гэтую складаную, шматзначную тэму мэтазгодна вывучаць, калі па ўсесветнай гісторыі прайшлі матэрыял па Рэфармацыі і вучням знаёмы асноўныя паняцці і гістарычныя факты.

Тэматычная распрацоўка складваецца з трох ўрокаў:

першы ўрок – уводная лекцыя настаўніка (методыка праблемнага выкладання) па тэме “Праваслаўе і каталіцызм на беларускіх землях”

другі ўрок –“Дыспут аб веры” па тэме “Рэфармацыйныя і контррэфармацыйныя працэсы ў другой палове ХYІ - пачатку ХYІІ ст.” (гістарычная рэканструкцыя адбываўшыхся ў тыя часы дыспутаў з дапамогай гульнемадэліравання);

трэці урок – абагульненне і праверачная работа па тэме “Царква і рэлігія ў ХYІ-пачатку ХYІІ стст.”;

Рэлігійнае жыццё і тэнденцыі ў развіцці культуры ў гэтыя стагоддзі звязваюць рэфармацыйныя і контррэфармацыйныя працэсы, вывучэнне якіх з’яўляецца нашай галоўнай мэтай. У Вялікім княстве Літоўскім Рэфармацыя была абумоўлена глыбокімі сацыяльна-гістарычнымі прычынамі і паўплывала на ўсе бакі культурнага жыцця: развіццё грамадскай і філасофскай думкі, палемічнай літаратуры, пашырэнне кнігадрукавання, развіццё мастацтва, асветы. Контррэфармацыя ацэньваецца як супярэчлівая і складаная эпоха, полілінгвістычная і поліканфесійная, што, безумоўна, паўплывала на працэс кансалідацыі беларускай народнасці, і ўвасобілася ў пануючым мастацкім стылі барока. Відавочна, што рэлігійныя пытанні і культурныя тэндэнцыі цесна звязаны, таму добрая прапрацоўка гэтай тэмы закладвае трывалы фундамент для вывучэння наступнай тэмы “Культура Беларусі ў ХYІ-пачатку ХYІІ стст.

Першы урок. На першым ўроку па тэме “Праваслаўе і каталіцызм на беларускіх землях” неабходна разглядзець асноўныя факты і падзеі царкоўнага і рэлігійнага жыцця напярэдадні пачатку рэфармацыйных і контрэфармацыйных працэсаў. Для гэтага вучням прапануецца скласці наступную табліцу, якую яны будуць запаўняць, слухаючы лекцыю настаўніка. Лекцыю мэтазгодна даваць па методыцы праблемнага выкладання (гл. пытанні табліцы), даючы магчымасць вучням выказвацца па пытаннях, а потым запаўняць табліцу. Па-першае, адразу адбываецца сістэматызацыя вывучаемага матэрыялу, па-другое ўдасканальваюцца ўменні і навыкі канспектавання. У выніку атрымліваецца наступнае:

	Пытанні
	Праваслаўе 
	Каталіцызм

	1. Калі і як з’явілася на тэрыторыі Беларусі?
	1.Хрысцiянства прынята па вiзантыйскаму ўзору ў Х стагоддзi (Полацк, Тураў - епархіі) і паступова распаўсюдзiлася на ўсю тэыторыю Беларусі. Язычнiцтва доўгi час працягвала суiснаваць разам з хрысціянствам.

Царква – абраднасць праваслаўная, 

мова - царкоўнаславянская 
	1.З’явiлася і пачало распаўсюджвацца на тэрыторыі  Беларусі як рэлiгiя вялікіх князёў лiтоўскіх у ХIII ст і суiснавала побач з праваслаўем. Пасля Крэускай унii (1385 г.) і Гарадзельскага прывілея (1413 г.) знаходзіцца пад апекай дзяржавы, таму што статус еўрапейскай краіны патрабаваў пракаталіцкай арыентацыі кіруючых колаў. 

Касцёл – абраднасць каталіцкая, 
мова - лацiнская

	2. Калі і чаму дамініравала?
	2. З’яўлялася самай распаўсюджанай і ўплывовай царквой у ВкЛ да канца ХIY ст., потым пачынае страчваць уплыў (заняпад i падзенне Вiзантыi, прыняцце каталіцтва вялікімі князямі), але заставалася самай распаўсюджанай (колькасць веруючых) да канца ХYI ст. Развіццё:

1316 – утварэнне “Лiтоускай мiтраполii” з цэнтрам у Наваградку

1415- абвяшчэнне незалежнасці праваслаўнай царквы ВкЛ (Рыгор Цамблак), 1458 – канчатковае адасабленне праваслаўнай царквы ВКЛ

Праваслаўныя змагаюцца за свае правы і ўлада ідзе на ўступкі: 1434 г. – прывілей Жыгімонта Кейстутавіча, 1563 г.- Жыгімонт ІІ Аўгуст адмяняе Гарадзельскі прывілей, 1573 г. – “Акт Варшаўскай канфедэрацыі”.
	2. З канца ХIY ст. актыўна падтрымліваецца дзяржавай і структурна афармляецца (у 1387 г. утворана Віленскае біскупства) Рымска-каталіцкая царсква пераўтвараецца ў буйнога землеўладальніка і валодае вялікім багаццем (у сярэдзіне ХYI ст. памеры маёмасцi перавысiлi  маёмасць праваслаўнай царквы) Пасля Люблінскай 1569 г. і Берасцейскай 1596 г. уній дамiнiруе ў дзяржаве, актыўна дзейнiчаюць манаскія ордэны (дамініканцы, бернардзiны, францысканцы, аўгусціны), асаблiва ордэн езуiтау (барацьба з рэфармацыяй, асветніцкая дзейнасць).

Рымска-каталіцкая царква садзейнічала распаўсюджванню на тэрыторыю Беларусі заходнееўрапейскіх ўплываў, спрыяла развіццю навучальных устаноў, фарміраванню навуковых кадраў, прынесла культуру барока у галіне мастацтва 

	3. Калі і чаму перажывала крызіс?
	3.З пачатку ХYI знаходзіцца ў крызісным стане, выкарыстоўваецца Маскоўскай дзяржавай у палітычнай барацьбе з ВКЛ за ўплыў на праваслаўнае насельніцтва. Не падтрымлiваецца дзяржавай, а толькi асобамi і грамадскімі арганізацыямі (брацтвы), застаецца традыцыйнай, нiзкi ўзровень падрыхтоўкi святарства ў параўнаннi з каталіцкай i пратэстэстанцкай цэрквамі з-за адсутнасці адукацыйных цэнтраў. Пасля Берасцейскай унii ў заняпадзе, бо большасць епіскапаў на чале з мітрапалітам М.Рагозам прынялі ўніяцтва, страцiла значную колькасць веруючых.
	3. Перажывала крызiс ў сярэдзіне ХYI ст., калi ўплывовыя магнаты звярнуліся да пратэстантызма. Актыўна ўдзельнiчала ў Контррэфармацыі: праводзіліся ў жыццё рашэнні Трыдэнцкага сабора. У канцы ХYI-пачатку ХYII ст. вярнула ўплыў (пануючае саслоуе амаль цалкам акаталiчылася) Асаблівую ролю ў працэсе Контррэфармацыі адыгралі езуіты. Магнаты і шляхта пераходзілі ў каталіцтва з-за страха перад народным рухам, санкцый дзяржавы, з-за радыкалізма рэфармацыйных ідэй, адсутнасці адзінства ў рэфармацыйным руху. 

	4. Асноўныя паняцці
	4. Мiтраполiя – епархiя – прыход, брацтва, царква, патрыярх, ерась.
	4. Бiскупства - парафiя, ордэн, касцёл.

	5. Дзеячы.
	5. К.Астрожскi, П. Магiла, А.Філіповіч
	5. П. Скарга


Другі ўрок “Дыспут аб веры” па тэме “Рэфармацыйныя і контррэфармацыйныя працэсы ў др.палове ХYІ-пачатку ХYІІ ст.” (гістарычная рэканструкцыя адбываўшыхся ў тыя часы дыспутаў); 
Структура і тэарэтычны змест папярэдняга ўрока тэмы быў прапрацаваны і зафіксіраваны ў сшытках Наступны этап - замацаванне матэрыяла, канкрэтызацыя і персаналізацыя ведаў непасрэдна па рэфармацыйнай і контррэфармацыйнай праблематыцы на ўроку-рэканструкцыі дыспута па пытаннях веры і рэлігіі.
Мэты ўрока “Дыспут аб веры”:

Вучэбная: фарміраванне ведаў вучняў па тэме, канкрэтызацыя агульных уяўленняў і ведаў, іх сістэматызацыя, удасканальванне ўменняў удзела ў дыскусіі, прымяненне ведаў у новай, нетыповай сітуацыі.

Выхаваўчая: фарміраванне ўстойлівых талерантных поглядаў на праблемы веравызнання і канфесійнай прыналежнасці, а таксама здольнасцей сацыяльнай інтэграцыі і культуры дыскусіі, павышэнне веры ў свае магчымасці. 

Развіваючая: развіцце якасцей гуманістычнага светаўспрымання, пашырэнне кола пазнавальных інтарэсаў, развіцце крэатыўных якасцей асобы вучня. 

Тэхналогія: гульнемадэліраванне (у кантэксце цывілізацыйнага, культуралагічнага і ментальнага падыходаў да вывучэння гісторыі) 

Абсталяванне: падрыхтаваная аудыторыя (сталы растаўлены літарай “П” з таблічкамі з імёнамі прысутных), канспекты вучняў з індывідуальнымі заданнямі.

Этапы ўрока: 

- Падрыхтоўчы.

- 1 частка. Правядзенне “Дыспута аб веры” (“пагружэнне”- 30 хвілін).

- 2 частка. Разбор дыспута аб веры. (“рэфлексія” – 15 хвілін)

Падрыхтоўчы этап (інфармацыя аб тэхналогіі, праблемнае поле урока, індывідуальныя заданні вучням).





Інфармацыя аб гульнемадэліраванні:

Адметнымі рысамі гэтага ўрока з’яуляюцца наступныя: ён распрацаваны на ідэях гульнемадэліравання і арганічна “упісаны” ў тэму праграмы. На погляд аўтара, каштоўнасць рэканструкцыі заключаецца ў тым, што яе можна выкарыстаць не толькі ў грамадска-гуманітарных класах, але і ў класах з іншымі профілямі ці увогуле без профіля. Гульнемадэліраванне – варыянт гульнетэхналогіі, на думку метадолагаў адукацыі О.А.Анісімава (1) і Ю.Грамыка (2) лічыцца вышэйшай формай педагагічнай дзейнасці, у якой ажыццяўляецца стварэнне ўмоў для рэалізацыі так званага “прынцыпа вырошчвання ведаў”. Базавым працэсам ў ім з’яуляецца атаесамленне і раз’атаесамленне ўдзельніка з мадэллю чалавека мінулага ці іншай культуры, у якім ён атрымлівае штуршок да змены ўласнага ўзроўня, г.зн. да развіцця. Педагог у іграмадэліраванні выступае ў якасці сцэнарыста (адбірае змест маделяў-сцэнарыяў – падзей і з’яу мінулага ці іншай культуры), рэжысера (карэкціруе ўсе стадыі ўвасаблення ўдзельнікаў, кіруе рэфлексіяй), акцера (сам удзельнічае ў гульні) і крытыка (аналізіруе памылкі, недахопы, дасягененні). Гульнемадэліраванне, на думку аўтара, дазваляе забяспечыць выкладанне ў кантэксце новых падыходаў да гісторыі: цывілізацыйнага, культуралагічнага, ментальнага і аксіялагічнага, бо ўсіх іх аб’ядноўваюць такія катэгорыі як “вопыт”, “менталітэт”, “светаўспрыманне”, “сістэма каштоўнасцей”. 





Інфармацыя аб дыспутах:

Унікальнасць склаўшайся ў другой палове ХYІ ст. у ВКЛ канфесійнай сітуацыі, яе шматвектарнасць, спецыфічныя рысы і асаблівасці, адрозненні ад заходнееўрапейскай увасобіліся ў складзе мыслення, светаўспрымання, асаблівым ренесансным духу ў Вялікім княстве Літоўскім, рысамі якога былі релігійная талерантнасць, свабода творчасці і самавыражэння. Поліканфесійнасць прывяла да росквіту палемічнай думкі і літаратуры. Акрамя публікацый сваіх лістоў, пасланняў, дзе выказваліся думкі па таму ці іншаму пытанню, адбываліся і сустрэчы дзеячоў на з’ездах (сінодах), дзе праходзілі дыспуты па абвешчанай праблематыцы. У гэтых спрэчках абмяркоўвываліся розныя праблемы: ад хрысціянскага дагмата аб Святой Троіцы да пытанняў царкоўнай іерархіі і адносін да свецкай улады. Вось як аб дыспуце пратэстантаў у Іў’і, які пачаўся 18 студзеня 1582 года,  ўспамінае яго удзельнік Сымон Будны: “... калі мы сабраліся ў прызначаным месцы, то нікога з іх не засталі, а на наступны дзень яны даслалі два ліста, у якіх гаварылі аб сваіх цяжкасцях і прычынах сваёй адсутнасці. Нам гэта было не па душы, таму што многія прыехалі з далёка і гарэлі жаданнем паслухаць дыспут”. Размова ідзе аб працягу спора аб свецкай ўладзе, які быў пачаты ў 1581 годзе ў Лоску, і на які не змаглі прыехаць так званыя “польскія браты”. Як бачым, дыспуты адбываліся даволі часта, але наша мэта не рэканструкцыя аднаго з іх, а стварэнне нейкай “ідэальнай” маделі – дыспута, дзе будуць палемізаваць дзеячы, якія не змаглі гэтага зрабіць у рэальнасці і прадставіць свае думкі, якія дайшлі да нас. Кола пытанняў, якое будзе абмяркоўвацца на гэтым дыспуце таксама будзе большае, чым звычайна (гэта было адно-два пытання) і будуць спрачацца паміж сабой прадстаўнікі розных плыняў. Гэтыя патрабаванні неабходна выканаць, каб дасягнуць пастаўленых мэт ўрока. Таксама неабходна звярнуць увагу на тое, што рэлігійная і культурная атмасфера ХYІІ ст. істотна адрозніваюцца ад папярэдняга стагоддзя. Можна ўстанавіць прычыны і асаблівасці гэтых працэсаў, сам механізм зменаў культурных каштоўнасцей і яго наступствы цераз светапогляд удзельнікаў дыспута.




Індывідуальныя заданні вучням:

На першым уроку (яшчэ па ўсесветнай гісторыі пры вывучэнні тэмы па Рэфармацыі за два тыдні да ўрока-дыспута), неабходна даць вучням план падрыхтоўкі да дыспута і індывідуальныя заданні вучням. Яны павінны будуць падрыхтаваць матэрыялы аб адзеячах па наступнаму плану:

1. Біяграфічныя звесткі (дата і месца нараджэння, сям’я, выхаванне, атрыманая адукацыя – коратка).

2. Галоўныя творы, іх тэматыка, змест (коратка).
3. Выказванні і думкі аўтараў аб рэлігіі, веры, царкве, аб арганізацыі свецкай і духоўнай улады, погляды на пераклады Бібліі, аб справядлівасці і законах.
4. Звесткі аб паслядоўніках, уплыве думак дзеяча, аб яго смерці.
Вучні рыхтуюць матэрыялы аб наступных дзеячах: Сымоне Будным, Васілі Цяпінскім, Канстанціне Астрожскім, Мікалаі Радзівіле Чорным, Пятры Скарзе, старцы Арцеміі і Феадосе Касым, Іясафаце Кунцэвічы, Мяленціі Сматрыцкім, Казіміры Лышчынскім.Некалькі вучняў могуць падрыхтаваць і выступаць ад імя аднаго дзеяча (гэта нават цікавей, калі на дыспуце прысутнічаюць два “Будных”, не кожны з іх можа сабрацца і адказаць на пытанні, адказваць будуць па-рознаму). Абавязкова трэба прасачыць, каб былі прадстаўлены думкі П.Скаргі, С.Буднага, І.Кунцэвіча, К.Лышчынскага. Трэба папарэдзіць і настроіць вучняў, што ім прыдзецца выступаць ад першага імя. Абавязкова парэкамендуйце даведачную літаратуру.

1 частка. Правядзенне “Дыспута аб веры”. (“пагружэнне”- 30 хвілін).
Арганізацыйны момант: неабходна падрыхтаваць загадзя аудыторыю: стварыць адпаведную атмасферу (пасадзіце разам праваслаўных з праваслаўнымі, кальвіністаў з кальвіністамі і г.д,), азнаеміць ўдзельнікаў з правіламі правядзення дыспуту. Павітайце сабраўшыхся на дыспут ў характэрнай манеры, папрасіце ад імя старшыні прытрымлівацца правіл дыспута і паводзіць сябе прыстойна без абраз на імя апанентаў. Сябе лепш не атаясамляць з канкрэтнай гістарычнай асобай, лепш гэта будзе зборны вобраз і імя, бо ў іншым выпадку ваша гістарычна вядомая ангажыраванасць не дазволіць вам быць сапраўдным арбітрам дыспута. Пачніце дыспут з таго, каб прысутныя прадставіліся: хто, адкуль прыехаў, якую плынь прадстаўляе, мэта з’яўлення на дыспуце. Далей прапануйце пытанні для абмеркавання: 

1. Вы ведаеце, што мы з вамі сёння сабраліся на дыспут аб веры? А ці можна аб гэтым увогуле спрачацца?

2. Што для вас азначае “вера”? У што вы верыце? Што для вас з’яуляецца аўтарытэтам веры?
3. Як вы ставіцеся да перакладау Бібліі? Навошта яны патрэбны? Ці можна крытычна адносіцца да тэкстау Свяшчэннага Пісання?
4. Што такое царква? Навошта яна існуе? 
5. Ці можна рэфармаваць царкву і навошта гэта рабіць? Якой яна павінна быць?
6. Як вы ставіцеся да ідэі уніі цэркваў?
7. Як павінны ўзаемадзейнічаць царква і улада? Якой павінна быць палітыка па рэлігійнаму пытанню ў дзяржаве? 

Гэта галоўныя пытанні, якія трэба абмеркаваць прысутным. Мэта выкладчыка-старшыні гэтага дыспута: абвастраць ці гасіць дыскусію, стымуляваць і нават правакаваць актыўнасць удзельнікаў, а таксама фіксіраваць памылкі і недакладнасці ў прэзентацыі ўдзельнікамі поглядаў асоб, ад імя якіх яны выступаюць, але рабіць гэта непрыкметна для акружаючых. Увогуле, ідэальны варыянт –адсняць дыспут на відэа, каб потым выкарыстаць плёнку пры аналізе дыспута. Вельмі важна падтрыманне асобага духа, атмасферы: мова, манеры, выкарыстанне тагачаснай тэрміналогіі. Неабходня забяспечыць умовы стварэння сітуацыі “ўжывання” і “погляда знутры”.Самае галоўнае: павінен быць атрыман непасрэдны вопыт, пражывання падзеі ў якасці яе удзельніка. 

Каментарыі да адказаў вучняў на пытанні.

Пры адказе на першае пытанне адбываецца наступнае: прадстаўнікі праваслаўных і каталікоў, негледзячы на значныя супярэчнасці, якія існуюць паміж імі, будуць адзінадушнымі: вера – центральная светапоглядная пазіцыя, а таксама псіхалагічны ўнутраны стан чалавека. Чалавек без веры парывае сваю сувязь з Богам, адпадае ад Бога. Гэтай пазіцыі прытрымліваюцца і пратэстанты, але прадстаўнік кожнай з канфесій удакладняе, што “ісціннай” верай лічыць менавіта сваю праваслаўную, каталіцкую, кальвінісцкую. Супрацьлеглую пазіцыю займае Казімір Лышчынскі, які лічыў, што уяўленні людзей пра Бога з’яўляюцца вынікам іх фантазіі і памылак. Гэта выклікае абурэнне амаль ва ўсіх прысутных.

Другое пытанне арганічна выцякае з першага. Адказваючы на яго, робяцца акцэнты на ўласныя думкі і перажыванні, але каталікі і праваслаўныя абавязкова падкрэсліваюць сувязь веры з царквой, набажэнствамі і абрадамі. А пратэстанты гавораць аб веры як аб непасрэднай сувязі веруючага з Богам, без пасрэдніцтва царквы, таму і адмаўляюць неабходнасць яе існавання. Спор разгараецца калі заходзіць размова аб сімвале веры – галоўным хрысціянскім дагмаце аб Святой Троіцы, які падтрымліваюць ўсе ўдзельнікі дыспута акрамя антытрынітарыяў і атеістаў. Антытрынінатарыі прызнавалі аўтарытэт “Свяшчэннага пісання” (тым самым адмаўляючы ўсе царкоўныя кнігі акрамя Бібліі) і абаранялі права кожнага чалавека тлумачыць біблейскія запаветы, прызнавалі Богам толькі Бога-Айца, а Ісуса Хрыста лічылі простым чалавекам. 
Трэцяе пытанне дыспута аб крытычных адносінах да тэкстаў Бібліі выклікае незадаволенасць праваслаўных і каталікоў. Яны негатыўна ставяцца да ідэі магчымасці кожнаму чалавеку самому тлумачыць біблейскія запаветы, лічаць , што гэта вядзе да багахульства і ўвогуле да адпадзення ад Бога. 
Пытанне аб царкве з’яўляецца адным з самых вострых: праваслаўныя будуць даводзіць да сабраўшыхся ідэі дамініравання менавіта праваслаўнай царквы таму, што яна застаючыся традыцыйнай, амаль не змянялася на працягу стагоддзяў і таму з’яўляецца “сапраўднай” царквой як у “старыну”. Католікі будуць крытыкаваць такую пазіцыю праваслаўных, лічачы, што яна не рэагуе на патрэбы часу, што прыводзіць да заняпаду царквы як духоўнай установы. Таксама і католікі і пратэстанты будуць крытыкаваць праваслаўных за нізкі ўзровень падрыхтоўкі святарства з-за адсутнасці добрых адукацыйных цэнтраў. Праваслаўныя будуць крытыкаваць царкоўную іерархію каталіцкай царквы, галоўным чынам пасаду Папы рымскага. Галоўная палеміка будзе разгортвацца па пытанню царкоўнай маёмасці і багаццяў, а таксама ўдзела царквы ў палітыцы, таму пытанне аб радыкальным рэфармаванні царквы будзе адвергнута і каталікамі і праваслаўнымі. Пратэстанты будуць прапаноўваць адабраць ў царквы яе багацці, зямлю, ліквідаваць манастрыры, спрасціць культ, адмовіцца ад пышнай царкоўнай абраднасці. 
Ідэі царкоўнай ўніі ў першую чаргу будуць прапагандавацца каталікамі і ўніятамі, што выклівае абуранасць ў праваслаўных артадоксаў, асабліва неабходнасць падпарадкавання Папе рымскаму. Таму абавязкова зойдзе размова і аб свецкай ўладзе, аб дзяржаве. Праваслаўных будзе непакоіць тое, што дзяржаўныя колы не падтрымліваюць царкву, аддаючы перавагу каталікам і ідэі царкоўнай уніі. Пратэстанты будуць настойваць на тым, што царква не павінна ўмешвацца ў палітычныя гульны, а займацца толькі духоўным жыцём, бо паслядоўнікі ідэй Ф. Соцына (сацыніяне) будуць выступаць за аддзяленне царквы ад дзяржавы, усталяванне верацярплівасці. Якой павінна быць дзяржава і законы ў ёй? Радыкальныя погляды прысутнічаючых на дыспуце расійскіх вальнадумцаў аб ліквідацыі дзяржавы ўвогуле і усталяванні замест дзяржаўных законаў божаскіх запаведзяў, будуць абвергнуты большасцю прысутных, бо выражаюць патрабаванні гарадскіх нізоў і сялян. У заключэнне дыспута кожны з прысутных выкажацца аб працягу сваёй справы ў будучым, зыходзячы з ведаў аб персаналіях.

2 частка. Разбор “Дыспута аб веры” (“рэфлексія” – 15 хвілін).
Адразу неабходна ўключыцца ў разбор перажытога. Зрабіць гэта можна карыстаючыся матэрыяламі канспектаў вучняў і заметак настаўніка. Трэба карэктна выкрыць памылкі і недакладнасці ў прэзентацыі вучнямі поглядаў дзеячоў, ад імя якіх яны выступалі. Гэта робіцца не больш чым 10 хвілін. У заключэнне неабходна правесці сярод вучняў наступнае рэфлексіўнае міні-апытанне:

1. Ці даведаўся я сення нешта новае па гісторыі, аб сваіх аднакласніках, аб самім сабе?

2. Што я лічу самым важным з ўсяго, што адбылася на ўроку? 

3. Ці ўяўляе сенняшні ўрок для мяне асабіста нейкую каштоўнасць? 

Выстаўленне адзнак вучням з абавязковым каментарыем (ацэньваюцца не толькі прэзентацыя вучнем поглядаў дзеяча без памылак, але і ўжыванне ў вобраз, актыўнасць на дыспуце).

Дамашняе заданне: працяг і запаўненне табліцы на аснове азнаямлення са зместам вучэбнага дапаможніка і атрыманых на дыспуце ведаў па раздзелам “Пратэстантызм” і “Уніяцтва”.

Трэці урок – паўторнае абагульненне і праверачная работа па тэме “Царква і рэлігія ў ХYІ-пачатку ХYІІ стст.”

Пачаць урок трэба з праверкі дамашняга задання. Вучні павінны былі самастойна запоўніць табліцу далей. Вось што павінна было ў іх атрымацца:

	Пытанні
	Пратэстантызм
	Унiяцтва

	1. Калі і як з’явілася на тэрыторыі Беларусі?
	1.Рэфармацыйныя iдэi пранiклi на беларускія землі з Нямеччыны і Швейцарыi ў першай палове ХYI ст. і пачалi распаўсюджвацца “зверху” магнатамі, якія ў сваіх уладаннях пачалі ўтвараць кальвінскія зборы,  запрашалі прапаведнікаў,  выдаткавалі сродкі на пераклады Бібліі.
Кальвiнiзм – асноўная плынь Рэфармацыi ў ВКЛ (распаўсюджанне лютеранства, цвінгліянства нязначнае) У адрозненне ад праваслаўнай ці каталіцкай цэркваў, пратэстанты адмаўлялі царкоўную арганізацыю тыпу каталіцкай ці праваслаўнай; рэлігійны культ быў істотна спрошчаны і больш танны. Пратэстанты не валодалі зямельнымі. ўладаннямi, не ўмешваліся ў палітыку.

У пратэстантызме няма інстытута манаства і бясшлюбнасці духавенства, якое выбіраецца вернікамі ці прызначаецца патронам (магнатам, на землях якога ўтварылася абшчына).

Плыні рэфармацыйныя: шляхецка-бюргерская і плябейска-сялянская.
Кальвінскі збор: мова набажэнстваў – польская. беларуская.
	1. Спроба заключэння царкоўнай уніі была зроблена яшчэ ў 1439 г. – Фларэнтыйская унія. Уніяцтва распаўсюджвацца на беларускіх землях пасля заключэння Берасцейскай царкоўнай ўнii (1596). Грэка-каталіцкая царква замяніла традыцыйную праваслаўную. Не ўсе царкоўныя іерархі прызналі рашенне Берасцейскага царкоўнага сабора. 
Прычыны прыняцця уніі. 
1. Знешнепалітычныя: супрацьстаянне прэтэнзіям Маскоўскай дзяржавы (у 1589 годзе ўвядзенне патрыяршаства давала ідэалагічнае абаснаванне падпарадкавання праваслаўных ВКЛ маскоўскаму патрыярху); 2. Унутрыпалітычныя:  знаходжанне праваслаўнай царквы ВКЛ ў глыбокім крызісе (праваслаўныя магнаты, якія прынялі пратэстанцкія погляды, пад уплывам контррэфармацыйнай палітыкі  дзяржавы не вярталіся назад у праваслаўе, а станавіліся каталікамі. Гэта падштурхнула частку праваслаўных іерархаў да уніі.
Грэка-рымская царква падпарадкоўвалася папе рымскаму; абраднасць захоўвалася праваслаўная; мова – польская, царкоўнаславянская, беларуская.

	2. Калі і чаму дамініравала?
	2. У першай палове ХYI ст. шырока распаўсюджваецца сярод магнатаў, шляхты, багатых гараджан. Магнаты будуюць пратэсттанцкія зборы, школы, друкарнi. Ажыўляецца рэлігійна.-фiласофскае жыццё, адбываюцца дыспуты, пануе рэлігійная  талерантнасць. Прычыны дамiнiравання – палiтычныя. З дапамогай пратэстанцкіх ідэй магнаты Радзiвiлы імкнулicя пазбавiцца ад ўплыву праваслаўнай Масковіі і каталіцкай Польшчы. 
	2. Ніiколi уніяцтва не з’яўлялася пануючай канфесіяй ў дзяржаве, але была самай распаусюджанай па колькасці веруючых да сярэдзіны ХIХ ст. Уніяцкая царква была ўмацавана рэформамі мітрапаліта І.Руцкага (павышэнне ўзроўня падрыхтоўкі святарства, стварэнне ордэна базыліян і базыліянскіх школ). Уніяцтва садзейнічала захаванню беларускай мовы і этнаса ва ўмовах паланiзацыi і акаталічвання (набажэнствы ў царкве адбываліся на беларускай мове). 

	3. Калі і чаму перажывала крызіс?
	3. Перажывала крызiс у канцы ХYI-пачатку ХYII cт., таму што перастала падтрымлiвацца ўплывовымі магнатамi (заўчасная смерць Мікалая Радзiвiла Чорнага, пачатак Контррэфармацыі). Асаблiвую незадаволенасць праваслаўных і каталікоў  выклiкала радыкальная плынь – антытрынiтарыі ці арыяне, якія не падтрымлiваліся памяркоўнымi пратэстантамі. 

Пачынаючы з пачатку ХYII ст. у Рэчы Паспалітай icнуюць толькi асобныя пратэстанцкія абшчыны. У 1658 г. сейм прыгаварыў антытрынітарыяў выгнання за межы Рэчы Паспалітай.
	3. Уніяцкая царква падтрымлiвалася дзяржавай на працягу свайго iснавання, але да яе ставіліся як да другараднай. Былі пастаянныя спробы ўзмацнення ціску на ўніяцкую царкву. Асноўная маса веруючых – сяляне, мяшчане , дробная шляхта 

Грэка-рымская царква не багатая, адзiн ордэн – базыльянскі. У 1839 годзе на Полацкім царкоўным саборы была далучана да Рускай Праваслаўнай царквы.

	4. Асноуныя паняцці
	Дыстрыкт - збор, кальвiнiзм, лютэранства, цвінгліанства, анабаптызм,  антытрынiтарыi (арыяне), сацыніяне.
	4. Унiя, базыльянскi ордэн, грэка-рымская царква.

	5. Дзеячы.
	С.Будны, В.Цяпiнскi, М.Радзiвл Чорны, Якуб з Калiнаўкi, Павел з Вiзна 


	5. I.Кунцэвiч, I.Пацей, К.Цярлецкi



Улічваючы зробленае дамашняе заданне, трэба пачаць паўторнае абагульненне. На дошцы змешчаны падагульняючыя пытанні па тэме:

1. Як можна ахарэктэрызаваць рэлігійную сітуацыю ў ВКЛ ХYІ-ХYII ст.? Что садзейнічала яе змяненню?

2. У чым вы бачыце прычыны распаўсюджання ідэй Рэфармацыі сярод розных сацыяльных колаў грамадства ВКЛ?

3. Чым Рэфармацыя ў ВКЛ адрознівалась ад заходнееўрапейскай? Чым можна патлумачыць існаванне радыкальных плыняў арыян, сацыніян?
4. Чаму менавіта ў Рэчы Паспалітай удалося заключыць царкоўную унію ў 1596 годзе? У чым прычыны даволі хуткага распаўсюджання уніяцтва? 
5. Ці можна лічыць заключэнне уніі асаблівасцю працэса Контррэфармацыі ў ВКЛ? Чаму?

6. Якім чынам падзеі ХYІ-ХYII ст. паўплывалі на сённяшняе рэлігійнае становішча ў нашай краіне?

Праца можа быць як індывідуальная, так і групавая: на кожную групу з 4 чалавек па аднаму пытанню, час на падрыхтоўку адказа 4-5 хвілін, потым па чарзе на працягу 15 хвілін – адказы: вучні павінны аргументаваць сваю кропку погляда, зыходзячы з набытых ведаў па дзеячах Рэфармацыі і Контррэфармацыі – удзельніках прайшоўшага на папярэднім уроку дыспута. 



Галоўныя высновы:
1. Рэлігійная сітуацыя: складаная і супярэчлівая, адчуваюцца моцныя ўплывы заходнееўрапейскіх ренесансных і рэфармацыйных працэсаў, а таксама знаходжанне ў сферы палітычнай экспансіі Маскоўскай дзяржавы. Вырашэнне рэлігійнага пытання (прыняцце і распаўсюджанне пратэстантызма ў ВКЛ магло спрыяць адстойванню незалежнасці дзяржавы ад уплываў каталіцкай Польшчы і праваслаўнай Масковіі і рэалізацыі амбіцыёзных планаў асобных магнатаў, напрыклад, Мікалая Радзівіла Чорнага.
2. Прычыны распаўсюджання ідэй Рэфармацыі ў ВКЛ: наяўнасць рэлігійных супярэчнасцей на фоне абвастрэння сацыяльнай і палітычнай барацьбы. Сацыяльная база рэфармацыйных працэсаў – феадальная знаць, якая імкнулася умацаваць сваё становішча за кошт канфіскацыі царкоўных зямель, частка сярэдняй і дробнай шляхты, якія знаходзіліся ў сферы ўплыва магнатаў. Спрыяла распаўсюджанню рэфармацыйных ідэй і навучанне ў заходнеўрапейскіх універсітэтах.
3. Рэфармацыя ў ВКЛ састаўная частка еўрапескага рэфармацыйнага руху. яе галоўныя асаблівасці: 1) ахапіла толькі вышэйшыя колы грамадства, не стала сапраўдным народным рухам; 2) наяўнасць радыкальных плыней (арыянства і сацыніяне) тлумачыцца больш цярпімай, талерантнай абстаноўкай у поліканфесійнай дзяржаве ВКЛ.  Не было праяў нецярпімасці, праследванняў і ганенняў інквізіцыі, накшталт “варфаламееўскай ночы”.Найбольшае распаўсюджанне на беларускіх землях атрымаў антытрынітарызм – рэфармацыйная плынь гуманістычнага і рацыяналістычнага кшталту, прадстаўленая С.Будным, В.Цяпінскім, якія не выступалі за карэнныя перамены сацыяльнага жыцця як радыкалы (Пётр з Ганёндза, Якуб з Калінаўкі), якія выражалі патрабаванні народных мас і канфліктавалі з памяркоўнымі. У к.ХYІ ст. антытрынітарызм пад уплывам ідэй Ф.Соцына перараджаецца з рэлігійнай у філасофскую дактрыну. Сацыніяне стаялі на пазіцыях верацярплівасці, аддзялення царквы ад дзяржавы.

4. Прычынамі заключэння ўніі менавіта ў Рэчы Паспалітай з’яўляліся: крызіснае становішча праваслаўнай царквы ў другой палове ХYІ ст., наступствы Лівонскай вайны і палітыкі Маскоўскай па ідэалагічным абаснаванні абароны праваслаўя. Рэч Паспалітая была падрыхтавана да рэлігійнай ўніі неаднаразовымі дзяржаўна-палітычнымі ўніямі (Крэўская, Люблінская), а таксам неабходнасцю цэнтралізацыі дзяржавы, дзе поліканфесійнасць магла прывесці да страты самастойнасці. Насаджэнне ўніяцтва завяршылася пасля паўстанняў (Магілёўскае 1618, Віцебскае 1623) і правядзення рэформаў І.Руцкага, якія спрыялі пашырэнню ўплыву ўніяцкай царквы. 

5. Унію можна лічыць асаблівасцю працэса Контррэфармацыі ў ВКЛ: быў згорнуты рэфармацыйны рух, магнаты і шляхта, прыняўшыя кальвінізм, вярнуліся ў каталіцтва, уніяты падпарадкаваліся папе рымскаму. Але менавіта ўніяцкая царква садзейнічала ў далейшым захаванню беларускага этнасу (адбылася беларусізацыя богаслужэнняў). Унія дала актыўны штуршок да росквіту літаратуры і грамадска-філасофскай думкі (палемічныя творы). 

6. Поліэтнічнасць і поліканфесійнасць насельніцтва ВКЛ паўплывалі на фарміраванне менталітэту беларускага насельніцтва, бо ў тыя часы завяршаліся працэсы фарміравання беларускай народнасці. Неспрыяльна паўплывала акаталічванне і паланізацыя вярхоў і значных сярэдніх слаёў, пачынаючы з ХYІІ ст. З другога боку рысамі “ментальнай” характарыстыкі беларусаў з’яўляюцца памяркоўнасць, цярпімасць – талерантнасць, і Беларусь не з’яўляецца арэнай міжэтнічных і міжканфэсійных канфліктаў. Тут мірна суіснуюць прадстаўнікі мноства канфесій. Для ілюстрацыі апошніх вывадаў можна прывесці інфармацыю па сённяшняму рэлігійнаму становішчу. 
Інфармацыя аб рэлігійным становішчы на 1.01.2004 года (Барыс С.В. “Адраджэнне рэлігійнага жыцця ў Беларусі ў 1988-2003 гг.” //“Беларускі гістарычны часопіс”, 2004, № 5
Канфесіі, плыні






Колькасць абшчын

Хрысціянскія канфессіі







Беларуская праваслаўная царква 

10 епархій, 1290 прыходаў, 7 мужчынскіх,








14 жаночых манастыроў

Рымска-каталіцкая царква

1 архідыяцэзія і 3 дыяцэзіі (біскупствы), 432 парафіі (абшчыны), 7 жаночых кляштараў

Грэка-каталіцкая (уніяцкая ) царква
13 уніяцкіх абшчын

(адрадзілася спачатку ў 20-я гг. у зах.Бел.,

потым у к.80х гг.)

Пратэстантызм (найбольш буйныя плыні):

Кальвіністы (рэфарматарская царква)
2 абшчыны

Лютаранская царква
19 абшчын

Евангельскія хрысціяне-баптысты
270 абшчын

Хрысціяне веры евангельскай
494 абшчыны

Новаапостальская царква 
20 абшчын

Хрысціяне поўнага Евангелля
62 абшчыны

Іншыя рэлігійныя плыні (найбольш буйныя):

Іудзейская рэлігія
29 абшчын

Мусульмане
27 абшчын

Бахаісты
6 абшчын

Крышнаіты
6 абшчын

Цяпер ў Беларусі налічваецца 26 рэлігійных аб’яднанняў, дзейнасць якіх рэгламентуе закон “Аб свабодзе сумлення і рэлігійных арганізацыях” (дзейнічае з 16.11.2002)


У астатнія 25 хвілін урока праводзіцца праверачная работа па тэме “Царква і рэлігія ў ХYІ-п.ХYІІ ст.”.

Праверачная работа па тэме: “Царква і рэлігія ў ХУІ-п.ХУІІ ст.”.

Варыянт 1.

1. Суаднясіце :

1) Ф.Касы



А) уніяцкі царкоўны дзеяч;

2) М.Сматрыцкі


Б) антытрынітарый, выданне “Катехізіса”

3) С.Будны

В) праваслауны палеміст, аўтар “Граматыкі славенскай”

4) І.Кунцэвіч



Г) лідэр еретычнага руху ў Расіі, збег у 






ВКЛ;

2. Што аб’ядноўвае гэтыя паняцці, назвы, імёны: 

А) францысканцы, бернардзіны, дамініканцы;

Б) І.Пацей, І.Кунцэвіч, К.Цярлецкі; 

В) збор, дыстрыкт, сінод;

3. Вызначце, што з’яўляецца лішнім у прапанаваных радах імён, паняццяў: 

1) А) М.Сматрыцкі; Б) П.Скарга; В) П.Магіла;

2) А) патрыярхат; Б) біскупства; В) парафія;

4. Запоўніце параўнальную табліцу:

	Асаблівасці Контррэфармацыі

1. Галоўныя накірункі і праявы.
2. Сродкі распаўсюджвання.
3. Вынікі распаўсюджвання.
	Заходняя і Цэнтральная Еўропа
	ВКЛ


На аснове праведзенага параўнання зрабіце адпаведныя вывады.
5. Працягніце лагічны ланцужок. 1439→1569→1589→...

Патлумачце сувязь паміж падзеямі, даты якіх прыводзяцца ў ланцужку. Абаснуйце выбар падзеі, якая , на ваш погляд, замыкае лагічны ланцужок. 

Праверачная работа па тэме: “Царква і рэлігія ў ХYІ-п.ХYІІ ст.”. Варыянт 2.
1.Суаднясіце:

1) П.Скарга



А) лідэр рэфармацыйнага руху у ВКЛ;

2) В.Цяпінскі

Б) езуіт, аўтар “Аб адзінстве Царквы Божай”

3) І.Пацей



В) антытрынітарый, пераклад “Евангелля”

4) М.Радзівіл Чорны


Г) уніяцкі царкоўны дзеяч

2.
Што аб’ядноўвае гэтыя паняцці, імёны, назвы: 

А) М.Радзівіл Чорны, С.Будны, В.Цяпінскі;

Б) Заблудау, Лоск, Нясвіж, Цяпіна; 

В) мітраполія, епархія, прыход;

3.
Вызначце, што з’яўляецца лішнім у прапанаваных радах імён, паняццяў: 

1) А) С.Будны; Б) І.Пацей; В) В.Цяпінскі; 

2) А) францысканцы; Б) бернардзіны; В) базыльяне;

4. Запоўніце параўнальную табліцу:

	Асаблівасці Рэфармацыі

1. Галоўныя плыні 

2. Сацыяльная база

3. Вынікі
	Заходняя і Цэнтральная Еўропа
	ВКЛ


На аснове праведзенага параўнання зрабіце адпаведныя вывады
5. Працягніце лагічны ланцужок: 1569 →1596 → 1618, 1623 →....

Патлумачце сувязь паміж падзеямі, даты якіх прыводзяцца ў ланцужку. Абаснуйце выбар падзеі, якая , на ваш погляд, замыкае лагічны ланцужок. 

Тэма 6: “Царква і рэлігія ў ХYІ-п.ХYІІ ст.”

Літаратура для настаўніка:
1. Анисимов О.С. Педагогическая акмеология: общая и управленческая. М., 2002
2. Алексютович Н.А. Будный – идеолог гуманизма и реформации в Белоруссии и Литве// Из истории философской и общественно-политической мысли Белоруссии. Мн., 1962

3. Беларусь у часы Рэчы Паспалітай (ХYІІ-ХYІІІ). Гісторыя Беларусі: у 6 т. Т.3. Мн., 2004

4. Блинова Т.Б. Иезуиты в Белоруссии. Мн., 1990

5. Барыс С.В. Адраджэнне рэлігійнага жыцця ў Беларусі ў 1988-2003 гг. // “Беларускі гістарычны часопіс”, 2004, № 5
6. Громыко Ю.В. Мыследеятельностная педагогика теоретико-практическое руководство по освоению высших образцов педагогического искусства. Мн., 2000
7. Дмитриев М.В. Православие и реформация: Реформационные движения в восточнославянских землях Речи Посполитой во второй половине ХУІ в. М., 1990
8. Из истории философской и общественно-политической мысли Белоруссии. Сборник АН БССР. Мн., 1962
9. Марозава С.В. Уніяцкая царква ў этнакультурным развіцці Беларусі (1596-1839 гады).Гродна, 2001

10. Подокшин С.А. Реформация и общественная мысль Белоруссии и Литвы: (Вторая половина ХY-начало ХY в.). Мн., 1970

11. Падокшын С.А. Філасофская думка эпохі Адраджэння ў Беларусі: Ад Францыска Скарыны да Сімяена Полацкага. Мн., 1990

12. Энцыклапедыя гісторыі Беларусі. Т 1-6. Мн., 1993-2004
Артыкулы: Адраджэнне, Рэфармацыя, Контррэфармацыя, Палемічная літаратура, С.Будны, В.Цяпінскі, Ф.Касы, М.Сматрыцкі, П.Скарга, І.Пацей, К.Лышчынскі.
Літаратура для вучняў:

1. Асветнікі зямлі беларускай Х-пачатак ХХ ст. Энцыклапедычны даведнік,Мн.,2001

2. Тарасаў К. Памяць пра легенды. Мн., 1994

3. Рэлігія і царква.Энцыклапедычны даведнік.Мн., 2001







Раздзел ІV. Беларускія землі ў сярэдзіне ХVI-ХVIII ст. 






Эпоха Асветніцтва і яе ўплыў на развіццё культуры Беларусі.

Тэма: Інтэлектуальны марафон “Ад Адраджэння да Асветніцтва”.

Урок паўторнага абагульнення і кантроля ведаў .

Мэты ўрока:

Вучэбная: абагульненне і сістэматызацыя ведаў вучняў, прымяненне ведаў у новай, нетыповай сітуацыі.

Выхаваўчая: выхаванне культуры працы ў камандзе;

Развіваючая: пашырэнне сферы інтарэсаў вучняў, развіццё крэатыўнасці..

Этапы ўрока: 
1. Арганізацыйны (падзел на 4 каманды, выбар назваў для каманд, азнакамленне з умовамі конкурсаў)

2. Гульня: конкурсы “Знайдзі памылку”, Гістарычны партрэт”, Пытанне на пытанне”.

3. Падвядзенне вынікаў і выстаўленне адзнак.

Умовы конкурсаў:

	Назва конкурса
	Што адбываецца
	Як ацэньваецца

	1. “Знайдзі памылку”
	Кожная каманда атрымлівае аднолькавы тэкст з памылкамі, якая іх знаходзіць (1 бал) і правільна выпраўляе (2 бала) за кожную на працягу 5 хвілін.
	1 бал – за знойдзеную памылку

2 бала – за выпраўленую

 памылку

1 бал – камандзе, якая датэрмінова выканала заданне

	2. “Гістарычны партрэт”
	Настаўнік зачытвае невялікія характэрыстыкі гістарычных дзеячоў, а кожная каманда афармляе адказы на маленькіх аркушах паперы і аддае іх настаўніку
	За кожны правільны адказ па 5 балаў

(3 партрэта)

	3. “Пытанне на пытанне”
	Каманды на працягу 10 хвілін складаюць міні-красворд (7 слоў) і малююць яго на дошцы.Адказваюць іншыя каманды. Хто хутчэй правільна адкажа на пытанне атрымлівае 1 бал. За наяўнасць неразгаданых слоў каманда-аўтар атрымлівае дадаткова па 1 балу за кожнае слова.
	За кожны правільны адказ 1 бал.

	Заключны этап


	Падвядзенне вынікаў.
	Складваюцца балы.


Заданні конкурсаў: 


Тэкст з памылкамі:

Эпоха Асветніцтва, перыяд росквіту якой прыпадае на другую палову XYIII стагоддзя, - вельмі важны і значны этап ў гісторыі еўрапейскай цывілізацыі. У гэты час назіраўся сапраўдны “пераварот у розумах”: пераасэнсоўвываліся погляды на рэлігію, грамадства, прыроду. Не стаяла ў баку і Рэч Паспалітая, дзе адбываліся значныя перамены. 


У галіне асветы вядучая роля належала базыльянам, якія ўтваралі свае калегіумы.Яны лічыліся ўзорнымі навучальнымі установамі. Але патрэбы часу дыктавалі прынцыпы свецкага навучання, якое было агучана пад дэвізам: ”Моладзь не для касцёла, а для дзяржавы”.У 1773 годзе было створана другое ў Еўропе дзяржаўнае міністэрства народнай асветы – Адукацыйная камісія Рэчы Паспалітай. Першым старшынёй Адукацыйнай камісіі стаў Ігнацый Масальскі, прыхільнік папулярнай ў тыя часы асветніцкай тэорыі меркантылізма. 


У 1781 годзе на базе былой езуіцкай Віленскай акадэміі была ўтворана Галоўная Літоўская школа, рэктарам якой стаў выдатны вучоны-хімік М.Пачобут-Адляніцкі. У вышэйшай навучальнай установе новага тыпу – Галоўнай Літоўскай школе склаўся моцны прафесарскі корпус. Знакаміты натураліст Ж.Жылібер па выніках сваёй даследчыцкай дзейнасці выдаў кнігу “Фаўна Літвы”. 


Прыхільнікі новых асветніцкіх ідэй паходзілі з магнацкага асяроддзя, напрыклад самымі значнымі дзеячамі-рэфарматарамі з’яўляліся І.Храптовіч, які замяніў ў сваіх маёнтках Шчорсы і Вішнева паншчыну на чынш, і А.Тызенгаўз, які запрашаў знакамітага Д.Дзідро пасяліцца ў Бярэсці.


Асветніцкімі ідэаламі кіраваўся і магнат Міхал Клеафас Агінскі, які ажыццявіў грандыёзны праект будаўніцтва канала,звязваючага басейны Чорнага і Балтыйскага мораў.


Магнацкія сядзібы сталі культурнымі цэнтрамі: Нясвіж ,Слуцк, Слонім, Ружаны. У Нясвіжы, празваным “паўночнымі Афінамі”, ажыццяўляла свае пастаноўкі жанчына-драматург Францішка Уршуля Радзівіл. 




Памылкі ў тэксце.

Эпоха Асветніцтва, перыяд росквіту якой прыпадае на другую палову XYIII стагоддзя, - вельмі важны і значны этап ў гісторыі еўрапейскай цывілізацыі. У гэты час назіраўся сапраўдны “пераварот у розумах”: пераасэнсоўвываліся погляды на рэлігію, грамадства, прыроду. Не стаяла ў баку і Рэч Паспалітая, дзе адбываліся значныя перамены. 


У галіне асветы вядучая роля належала базыльянам (іезуітам), якія утваралі свае калегіумы.Яны лічыліся ўзорнымі навучальнымі установамі. Але патрэбы часу дыктавалі прынцыпы свецкага навучання, якое было агучана пад дэвізам: ”Моладзь не для касцёла, а для дзяржавы (а для народа)” У 1773 годзе было створана другое ў Еўропе (першае ў Еўропе) дзяржаўнае міністэрства народнай асветы – Адукацыйная камісія Рэчы Паспалітай. Першым старшынёй Адукацыйнай камісіі стаў Ігнацый Масальскі, прыхільнік папулярнай ў тыя часы асветніцкай тэорыі меркантылізму (фізіякратызму).


У 1781 годзе на базе былой езуіцкай Віленскай акадэміі была ўтворана Галоўная Літоўская школа, рэктарам якой стаў выдатны вучоны-хімік (астраном) М.Пачобут-Адляніцкі. У вышэйшай навучальнай установе новага тыпу – Галоўнай Літоўскай школе склаўся моцны прафесарскі корпус. Знакаміты натураліст Ж.Жылібер па выніках сваёй даследчыцкай дзейнасці выдаў кнігу “Фауна (флора) Літвы”. 


Прыхільнікі новых асветніцкіх ідэй паходзілі з магнацкага асяроддзя, Напрыклад, самымі значнымі дзеячамі-рэфарматарамі з’яўляліся І.Храптовіч, які замяніў ў сваіх маёнтках Шчорсы і Вішнева паншчыну на чынш, і А.Тызенгаўз, які запрашаў знакамітага французскага асветніка Д.Дзідро (Ж.Ж.Русо) пасяліцца ў Бярэсці. (Белавежскай пушчы).


Асветніцкімі ідэаламі кіраваўся магнат Міхал Клеафас (Казімір) Агінскі, які ажыццявіў грандыёзны праект будаўніцтва канала, што звязаў басейны Чорнага і Балтыйскага мораў.


Магнацкія сядзібы сталі культурнымі цэнтрамі: Нясвіж ,Слуцк, Слонім, Ружаны. У Нясвіжы (Слоніме), празваным “паўночнымі Афінамі”, ажыццяўляла свае пастаноўкі жанчына-драматург Францішка Уршуля Радзівіл ( яна ажыццяўляла свае пастаноўкі менавіта ў Нясвіжы).



Гістарычныя партрэты.




Гістарычны партрэт № 1.

1. Ён скончыў Кіева-Магілянскую акадэмію і прыняў манаства;

2. Ён быў настаўнікам рускага цара Фёдара Аляксеевіча і царэўны Соф’і;

3. Ён заснаваў крамлёўскую друкарню, з якой выйшла шмат кніг па гісторыі, геаграфіі і інш. Наукам;

4.  Ён заўсёды служыў ісціне: ”Знающе правду, а о ней молчати – есть злато в землю тщетно закопати»;
Партрэт № 1: Сімяон Полацкі.

Партрэт № 2.
1. “Ён пачаў апранацца ў сармацкую вопратку, а ў палітычных гульнях таленавіта іграў ролю сармацкага караля – захавальніка і абаронцы традыцый “залатых шляхецкіх вольнасцей” 

2. Ён вёў даволі эксцэнтрычны лад жыцця, любіў шакіраваць сваіх сучаснікаў;

3. Ён увайшоў у гісторыю як легкадумны палітык і абмежаваны чалавек, удзельнічаў у розных бітвах то на адным то на другім баку;

Партрэт № 2: Кароль Станіслаў Радзівіл - “Пане Каханку”.

Партрэт № 3.
1. У свой час скончыў Гродзенскі езуіцкі калегіум, потым выкладаў у Віленскай езуіцкай акадэміі, стаў на шлях рэформ і пасля узначалення Галоўнай Літоўскай школы надаў працэсу навучання амаль свецкі характар.

2. Гэты вучоны-прыродазнавец стаў членам Каралеўскай акадэміі ў Лондане і членам-карэспандэнтам Французскай Каралеўскай акадэміі.

3. Плённа займаўся навукай: стварыў астранамічную абсерваторыю ў Вільні, займаўся вывучэннем планет Сонечнай сістэмы, нават адкрыў новае сузор’е.

4. Удзельнічаў у паўстанні 1794 года, нават уваходзіў у рэвалюцыйны урад ВКЛ.

Партрэт № 3: Марцін Пачобут-Адляніцкі.
Тэма 8. . Адраджэнне і Асветніцтва ў Беларусі.

Раздзел ІV. Беларускія землі ў сярэдзіне ХVI-ХVIII ст. 









Наш край ў сярэдзіне ХVI-ХVIII ст

Круглы стол: Сістэмны крызіс Рэчы Паспалітай.
Мэты ўрока: 

Вучэбная: замацаванне ведаў вучняў па тэме, канкрэтызацыя агульных уяўленняў і ведаў па дзяржаўна-палітычным і сацыяльна-эканамічным працэсам у Рэчы Паспалітай

Выхаваўчая: выхаванне культуры працы ў камандзе. 

Развіваючая: развіццё камунікатыўных якасцей.

Метад: праблемнае выкладанне.

Дзейнасць: групавая.
Ход урока: 

Настаўнік вітае вучняў, абвяшчае тэму і мэты круглага стала і ставіць перад вучнямі праблему, якую неабходна вырашыць на працягу ўрока.


Праблема: У другой палове ХYIII стагоддзя Рэч Паспалітая спыніла сваё існаванне пасля трох падзелаў яе тэрыторыі паміж Расійскай, Прускай і Аўстрыйскай імперыямі. Ці можна лічыць, што галоўнай прычынай гэтых падзей з’явілася наяўнасць магутных суседзяў, якія прэтэндавалі на землі Рэчы Паспалітай? Чаму народныя масы заставаліся раўнадушнымі да лёсу дзяржавы, былі пасіўнымі і амаль не ўдзельнічалі ў барацьбе за захаванне самастойнасці Рэчы Паспалітай?

Ці можа даць нам адказы на гэтыя пытанні вывучэнне сацыяльна-эканамічных працэсаў? Як гэтыя працэсы звязаны з дзяржаўна-палітычнымі і этнічнымі працэсамі?


Каб паспрабаваць адказаць на дадзеныя пытанні, неабходна разбіцца на групы, кожная з якіх атрымае сваё заданне.
Заданнi для груп. Для працы над праблемай ствараюцца пяць груп: “Эканамісты”, “Палітолагі”, “Сацылагі”, “Культуролагі” і “Міжнароднікі”, якія атрымліваюць свае праблемныя пытанні і творчае заданне. Праца над пытаннямі 10 хвілін. На першыя два пытанні вучні адказваюць коратка, выкарыстоўваючы асноўныя паняцці па тэме. Трэцяе заданне носіць творчы характар, таму неабходна каб усе групы прадставілі свой варыянт разам (спачатку кожная група адказала на першыя два пытанні і вучнні разам з настаўнікам прыйшлі да галоўных высноў. А прадстаўленне адказаў на трэцяе пытанне будзе ілюстраваць гэтыя высновы. Творчыя заданні групам можна было даць для падрыхтоўкі загадзя, як хатняе заданне.).
Палітолагі: Праца са зместам падручніка па пытаннях:

1. Коратка ахарактэрызуйце эвалюцыю асноўных iнстытутаў улады у РП ад Люблiнскай унii да яе падзелаў. Якiя галоўныя тэндэнцыi вы можаце вылучыць?

2. Якiя рэформы неабходна было правесцi ў сiстэме дзяржаўнага кiравання, каб захаваць дзяржаву? Якiя рэформы былi праведзены? Цi мелi яны поспех?
Паняцці: дэцэнтралізацыя, сейм, саслоўна-прадстаўнічая манархія, шляхецкая анархія, магнацкая рэспубліка, залатыя шляхецкія вольнасці, рокаш, канфедэрацыя, “ліберум вета”.

Творчае заданне: Прадстаўце з класам мадэль аднаго з пасяджэнняў сейма ў Рэчы Паспалітай па выбарах караля (наглядная дэманстрацыя сiстэмы ўлады ў дзяржаве). На чым вы будзеце засяроджваць увагу?

Эканамісты: Праца са зместам з падручніка па пытаннях:
1. Чаму на тэрыторыі Рэчы Паспалітай у XYI стагоддзі ўсталявалася фальваркава-паншчынная сiстэма? Цi можна лiчыць яе эфэктыўнай гаспадарчай сiстэмай у ХYIII стагоддзі?

2. Параўнайце эканамічнае развіццё РП і заходнееўрапейскіх краіна па пытанню наяўнасці базы для развіцця капіталістычных адносін. Цi маглi эканамiчныя рэформы ўратаваць Рэч Паспалiтую ад распаду? 
Паняцці: паншчына, чынш, валока, латыфундыя, гвалт, згон, рэформы А.Тызенгаўза.

Творчае заданне: Складзiце калектыўную сялянскую скаргу землеўладальнiку на арандатара.

Сацыёлагі: Праца са зместам падручніка.

1. Коратка ахарактэрызуйце становiшча асноўных сацыяльных груп (саслоўяў) у грамадстве Рэчы Паспалітай: правы і абавязкi, прывiлегii, уплыў ў дзяржаве.

2. У чым прычыны сацыяльных канфліктаў у Рэчы Паспалітай? Якія найбольш значныя праявы гэтых канфліктаў вы можаце прывесці? Ці ставілася пытанне адмены прыгону?
Паняцці: залатыя шляхецкія вольнасці, прыгон, пахожыя і непахожыя сяляне, мяшчане, паўстанне В.Вашчылы.
Творчае заданне: Прадстаўце размову збяднелага шляхціца і селяніна пасля паўстання на Каменьшчыне.
Культуролагі: Праца са зместам падручніка па пытаннях:
1. Як паўплывала шматканфесiйнасць насельнiцтва Рэчы Паспалітай на лёс дзяржавы? Цi лiчыце вы дзяржаўную палiтыку кіруючых колаў аптымальнай у гэтым пытанні?

2. Цi можна сцвярджаць аб наяўнасцi дзвух культур у Рэчы Паспалітай – культуры пануючага саслоўя і народнай культуры? Як у XYII-XYIII ст. сказваліся працэсы ў культурна-моўнай галіне на фарміраванні самасвядомасці беларускага этнасу?
Паняцці: канфесія, дысідэнты, уніяцтва, білінгвізм, Адукацыйная камісія, прыгонны тэатр.

Творчае заданне: Складзiце лiст ад імя якога-небудзь вандроўніка з іншай краіны з апiсаннем уражанняў ад магнацкага балю, свята, тэатральнай пастановы і праездам цераз вёску.

Міжнароднікі: Праца са зместам падручніка па пытаннях:
1. Ахарактарызуйце эвалюцыю знешнепалiтычнага становiшча Рэчы Паспалітай з 1569 г. да 1795 г. Як паўплывалі на яго войны сярэдзіны ХYІІ ХYІІІ ст. ?

2. Чаму іншыя краіны маглі ўмешвацца ва ўнутраныя справы Рэчы Паспалітай? Што паслужыла прычынай страты незалежнасці Рэчы Паспалітай?
Паняцці: канфедэрацыя (Слуцкая, Торуньская, Барская, Таргавіцкая), Пецярбургская канвенцыя, рокаш, «маўклiвы» сейм.
Творчае заданне: Прадстаўце сумеснае пасяджэнне манархаў дзяржаў, якiя ўдзельнічалі ў працэсе падзелаў Рэчы Паспалітай.

